
Монгол Улсын Их Хурлын 2016 оны намрын ээлжит чуулганы 

Эдийн засгийн байнгын хорооны 11 дүгээр сарын 29-ний өдөр 

/Мягмар гараг/-ийн хуралдааны гар тэмдэглэл

Эдийн засгийн байнгын хорооны дарга Д.Тэрбишдагва ирц, хэлэлцэх асуудлын дарааллыг танилцуулж, хуралдааныг даргалав. 


Ирвэл зохих 19 гишүүнээс 13 гишүүн ирж, 68.3 хувийн ирцтэйгээр хуралдаан 10 цаг 05 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Б.Жавхлан, З.Нарантуяа, Ч.Хүрэлбаатар, Д.Эрдэнэбат; 


Тасалсан: З.Нарантуяа, Ч.Хүрэлбаатар.

Нэг. Эрчим хүчний талаар төрөөс баримтлах бодлогын хэрэгжилт, эдийн засгийн хүндрэлийг даван туулах, тогтворжуулах хөтөлбөрт эрчим хүчний чиглэлээр туссан зорилт, арга хэмжээний бэлтгэл ажлын явц байдал, тулгамдсан асуудлын талаархи Эрчим хүчний сайдын мэдээлэл

Хэлэлцэж буй асуудалтай холбогдуулан Эрчим хүчний сайд П.Ганхүү, Эрчим хүний яамны Бодлого, төлөвлөлтийн газрын дарга Д.Чимэддорж, мөн яамны Бодлого, төлөвлөлтийн газрын ахлах мэргэжилтэн Б.Ерэн-Өлзий нар оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх нар байлцав. 

Эрчим хүчний талаар төрөөс баримтлах бодлогын хэрэгжилт, эдийн засгийн хүндрэлийг даван туулах, тогтворжуулах хөтөлбөрт эрчим хүчний чиглэлээр туссан зорилт, арга хэмжээний бэлтгэл ажлын явц байдал, тулгамдсан асуудлуудын талаар Эрчим хүчний сайд П.Ганхүү мэдээлэл хийв. 

Мэдээлэлтэй холбогдуулан Улсын Их Хурлын гишүүн Д.Дамба-Очир, С.Чинзориг, Ж.Бат-Эрдэнэ, Л.Элдэв-Очир, Л.Энх-Амгалан, Ж.Ганбаатар, Д.Тэрбишдагва нарын тавьсан асуултад Эрчим хүчний сайд П.Ганхүү хариулж, тайлбар хийв. 

Улсын Их Хурлын гишүүн Л.Энх-Амгалан, Ж.Бат-Эрдэнэ, Д.Тэрбишдагва  нар үг хэлэв. 

Улсын Их Хурлын гишүүд Эрчим хүчний сайдын мэдээллийг сонсов. 


Уг асуудлыг 12 цаг 00 минутад хэлэлцэж дуусав. 

Хоёр. Төмөр замын салбарын талаар чиглэл өгөх тухай Байнгын хорооны тогтоолын төсөл

Хэлэлцэж буй асуудалтай холбогдуулан Зам тээврийн сайд Д.Ганбат, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ, мөн яамны Төмөр зам, далайн тээврийн бодлогын хэрэгжилтийг зохицуулах газрын Далай ашиглалт, усан замын тээврийн бодлогын хэрэгжилтийг зохицуулах хэлтсийн дарга Ж.Батболд, “Монголын төмөр зам” төрийн өмчит хувьцаат компанийн гүйцэтгэх захирал Х.Хэрлэн, мөн компанийн гүйцэтгэх дэд захирал н.Эрдэнэбаяр, “Улаанбаатар төмөр зам” хувь нийлүүлсэн нийгэмлэгийн замын даргын зөвлөх Т.Очирхүү, мөн нийгэмлэгийн Санхүү, нягтлан бодох бүртгэлийн албаны орлогч дарга Б.Ариунаа, Хууль зүйн албаны орлогч дарга н.Дорждагва, Санхүү, нягтлан бодох бүртгэлийн албаны зардал, тооцоо шинжилгээний хэлтсийн дарга н.Дуламжав, “Монголын төмөр зам” төрийн өмчит хувьцаат компанийн төслийн ажилтан н.Бадарч нар оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх нар байлцав. 

Төмөр замын салбарын талаар чиглэл өгөх тухай Байнгын хорооны тогтоолын төслийн талаар ажлын хэсгээс гаргасан санал, дүгнэлтийг ажлын хэсгийн ахлагч, Улсын Их Хурлын гишүүн Ж.Бат-Эрдэнэ танилцуулав. 

Танилцуулгатай холбогдуулан Улсын Их Хурлын гишүүн С.Чинзориг, Л.Энх-Амгалан, Б.Дэлгэрсайхан, Д.Тэрбишдагва нарын тавьсан асуултад ажлын хэсгийн ахлагч, Улсын Их Хурлын гишүүн Ж.Бат-Эрдэнэ, Зам, тээврийн сайд Д.Ганбат, “Улаанбаатар төмөр зам” хувь нийлүүлсэн нийгэмлэгийн замын даргын зөвлөх Т.Очирхүү нар хариулж, тайлбар хийв. 

Д.Тэрбишдагва: - Төмөр замын салбарын талаар чиглэл өгөх тухай Байнгын хорооны тогтоолын төслийг баталъя гэсэн санал хураалт явуулъя. 

Зөвшөөрсөн:
9


Татгалзсан:

4


Бүгд:


13


69.2 хувийн саналаар Байнгын хорооны тогтоол батлагдлаа. 

Уг асуудлыг 12 цаг 57 минутад хэлэлцэж дуусав. 


Гурав. Санхүүгийн зохицуулах хорооны орон тооны бус гишүүнд нэр дэвшүүлэх, чөлөөлөх тухай

Хэлэлцэж буй асуудалтай холбогдуулан Сангийн дэд сайд Х.Булгантуяа, Санхүүгийн зохицуулах хорооны орон тооны бус гишүүнд нэр дэвшигч Сангийн яамны Санхүүгийн бодлогын газрын Санхүүгийн зах зээл, даатгалын хэлтсийн дарга Н.Мандуул нар оролцов. 

Хуралдаанд Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав. 

Нэр дэвшигчийн талаархи танилцуулгыг Сангийн дэд сайд Х.Булгантуяа  танилцуулав.

Танилцуулгатай холбогдуулан Улсын Их Хурлын гишүүдээс асуулт гараагүй болно. 

Улсын Их Хурлын гишүүн Д.Тэрбишдагва үг хэлэв. 

Д.Тэрбишдагва: - Санхүүгийн зохицуулах хорооны орон тооны бус гишүүнд Нямандэлэгийн Мандуулыг нэр дэвшүүлэх Сангийн сайдын саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан:

3 


Бүгд:


13


76.9 хувийн саналаар дэмжигдлээ. 

Д.Тэрбишдагва: - Бүрэн эрхийн хугацаа дуусгавар болсонтой холбогдуулан Санхүүгийн зохицуулах хорооны орон тооны бус гишүүний үүрэгт ажлаас Жалцангийн Цэдэнрагчааг чөлөөлөх саналыг дэмжье гэсэн санал хураалт явуулъя. 

Зөвшөөрсөн:
10


Татгалзсан:

3 


Бүгд:


13


76.9 хувийн саналаар дэмжигдлээ. 

Байнгын хорооноос гарах танилцуулгыг Улсын Их Хурлын гишүүн Б.Ундармаа Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 3 цаг 00 минут үргэлжилж, 19 гишүүнээс 13 гишүүн ирж, 68.3  хувийн ирцтэйгээр 13 цаг 05 минутад өндөрлөв. 

Тэмдэглэлтэй танилцсан: 


ЭДИЙН ЗАСГИЙН 


БАЙНГЫН ХОРООНЫ 


ДАРГА






Д.ТЭРБИШДАГВА

Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН 

2016 ОНЫ НАМРЫН ЭЭЛЖИТ ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 11 ДҮГЭЭР САРЫН 29-НИЙ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 10 цаг 05 минутад эхлэв.

Д.Тэрбишдагва: - Эдийн засгийн байнгын хорооны эрхэм гишүүдийнхээ энэ өдрийн амгаланг айлтгая. Байнгын хорооны ирц 52.6 хувийн ирцтэй байна. Хурлаа эхэлье. 

Хуралд хэлэлцэх асуудлыг танилцуулъя. Хэлэлцэх асуудлын дэс дараалалд жаахан өөрчлөлт оруулмаар байна. Яагаад гэвэл сайд өглөөний 9 цагаас хүрч ирчихээд одоо бүтэн цаг 10 минут хүлээж байна. Тэгээд одоо эхний хоёр асуудал яригдтал одоо П.Ганхүү сайд чинь бүтэн үдээс өмнө энд суугаад баймааргүй байна шүү дээ. Бид бас бие биенийхээ ажлыг хүндэтгэмээр байна. Тийм учраас эхлээд Эрчим хүчний талаар төрөөс баримтлах бодлогын хэрэгжилт, эдийн засгийг сэргээх хөтөлбөрт эрчим хүчний чиглэлээр туссан зорилт, арга хэмжээний бэлтгэл ажлын явц байдал, тулгамдсан асуудлын талаар Эрчим хүчний сайдын мэдээллийг сонсъё. 

Хоёрт нь, Төмөр замын салбарын талаар чиглэл өгөх тухай Байнгын хорооны тогтоолын төслийг танилцуулна. 

Гуравт нь, Санхүүгийн зохицуулах хорооны орон тооны бус гишүүнд нэр дэвшүүлэх, чөлөөлөх тухай асуудлыг өнөөдөр ярих уу, үгүй юу гэдгийг гишүүдээс асуумаар байна. Өнөөдөр Санхүүгийн зохицуулах хорооны үйл ажиллагаа, хөрөнгийн зах зээлийн үйл ажиллагаа ингээд Санхүүгийн зохицуулах хорооны ажлын талаар би түрүүний Байнгын хорооны хурлаараа ярьсан. 

Тэгээд Санхүүгийн зохицуулах хорооноос өнөөдөр нэг хэлтсийн дарга Н.Мандуул орж ирж байгаа. Сангийн яам Санхүүгийн зохицуулах хорооны орон тооны бус гишүүнд дэвшүүлнэ гээд. Бидний хувьд бол Санхүүгийн зохицуулах хорооны үйл ажиллагаа маш чухал гэж үзэж байгаа. Тийм учраас ер нь Сангийн яам энэ эдийн засгийн хямралын үед чухал салбар Санхүүгийн зохицуулах хороонд газрын даргаас дээш албан тушаалын хүнийг дэвшүүлж болохгүй юм уу гэсэн тийм юу байна л даа. Тэгэхээр энэ дээр гишүүд хэрвээ санал хэлээд ярилцъя. Шийдвэр гаргаад явъя гэх юм бол гишүүдийн саналыг хүлээж авна. Тэгэхгүй энийг энэ удаадаа хойшлуулаад Сангийн яамныхан эргэж нэг бодоод эргээд саналаа хэлнэ үү гэх юм бол энийг хойшлуулчихаж болох юм. 

Тэгэхээр гишүүд хэлэлцэх асуудал дээр хоёр асуудлыг хэлэлцээд гурав дахь асуудлыг өнөөдөр хэлэлцэх үү, хэлэлцүүлэхгүй юу? Санхүүгийн зохицуулах хорооны орон тооны бус гишүүнд нэр дэвшүүлэх асуудлыг өнөөдөр хэлэлцэх үү, дараагийн долоо хоног болох уу? Хэлэлцэх үү? Гишүүд юу гэж бодож байна. Д.Дамба-Очир гишүүн асуух уу? 

Д.Дамба-Очир: - Санхүүгийн зохицуулах хорооны түрүүн нэг тайланг авч хэлэлцсэн шүү дээ. Бид нар. Тийм ээ. Тэгэхээр тэгээд нэг чиглэл өгөөд тэр нөгөө 2.5 тэрбум гэж яригдаад байгаа шүү дээ. Тэрийг нь тэгээд эргээд Эдийн засгийн байнгын хороон дээр хэлэлцэх тийм боломж байгаа болов уу, үгүй юм уу. Тэр үүрэг чиглэл өгч байгаад. 

Д.Тэрбишдагва: - Тэр болно шүү дээ. 

Д.Дамба-Очир: - Санхүүгийн зохицуулах хорооны дарга нь байж байх хэрэгтэй л дээ. Энэ гишүүдээ томилж байгаа юм бол. Тэгээд дуудах хэрэгтэй. Тэгээд хойшлуулчихгүй юу. Болохгүй бол. Өөрсдөө санаа зовохгүй бол бид нар эндээс нь санаа зовоод юугаа хийдэг юм. 

Д.Тэрбишдагва: - Сангийн яам яах вэ? Х.Булгантуяа сайд энэ дэвшүүлэх асуудлыг өнөөдөр хэлэлцүүлэх үү? Эсвэл хойш нь татах юм уу? Хэлэлцүүлье гэвэл хэлэлцүүлээд л явчихъя. Та нар өөрсдөө шийд. Хэлэлцүүлээд явчих юм уу. За хэлэлцэх асуудлаа баталлаа. 
Нэг. Эрчим хүчний талаар төрөөс баримтлах бодлогын хэрэгжилт, эдийн засгийн хүндрэлийг даван туулах, тогтворжуулах хөтөлбөрт эрчим хүчний чиглэлээр туссан зорилт, арга хэмжээний бэлтгэл ажлын явц байдал, тулгамдсан асуудлын талаархи 

Эрчим хүчний сайдын мэдээлэл

Эрчим хүчний талаар төрөөс баримтлах бодлогын хэрэгжилт, эдийн засгийн сэргээх хөтөлбөрт эрчим хүчний чиглэлээр туссан зорилт, арга хэмжээний бэлтгэл ажлын явц байдал, тулгамдсан асуудлын талаар Эрчим хүчний сайдын мэдээллийг сонсъё. П.Ганхүү сайдын микрофоныг өгье. 2 дугаар микрофоныг өгчих. 

П.Ганхүү: - Байнгын хорооны дарга, эрхэм гишүүд ээ, 

Эрчим хүчний салбарт тулгамдсан асуудал, эрчим хүчний салбарт хэрэгжүүлэх бодлогын баримт бичгүүд, түүний хэрэгжилтийн байдалтай холбоотой танилцуулгыг презентаци хэлбэрээр бэлдсэн юм. Энэ компьютерээр энэ том дэлгэц дээр гаргах боломжгүй байгаа учраас та бүгдэд тараагаад өгсөн презентацийг. Би энэ презентацийнхаа слайд слайдаар нь явах гээд байгаа юм л даа. Бүх гишүүдэд тараагаад өгсөн байх гэж бодож байна. 

Салбарын өнөөгийн байдал бол нийтдээ хэрэглээ 6.8 тэрбум киловатт цаг байна. Дотоодын үйлдвэрлэл бол үүний 80.0 хувь, импортоор 20.0 хувийн эрчим хүчийг Оросын Холбооны Улсаас болон Бүгд Найрамдах Хятад Ард Улсаас авч байна. Өнгөрсөн 5 жилийн дундаж өсөлт эрчим хүчний салбарын хэрэглээний өсөлт бол 5.1 хувьтай байгаа. Үүнээс дулааны станцууд 77.0 хувийг, импортоор 20.0 хувийг, салхины станц 2.2 хувийг, нарны эх үүсвэр 0.007 хувийг, усан станц 0.85 хувийг эзэлж байна. Дулааны хэрэглээний хувьд мөн ойролцоогоор сүүлийн 5 жилийн дундаж өсөлт 5 хувьтай байна. 

Эрчим хүчний тухай хууль маань анх 2001 онд батлагдаж гарсан. 2015 онд Эрчим хүчний тухай хууль болон Сэргээгдэх эрчим хүчний тухай хуульд орсон нэмэлт, өөрчлөлтөөр энэ эрчим хүчний салбарын институци хоорондын уялдааг сайжруулах, хөрөнгө оруулалтын эрх зүйн орчныг сайжруулах, мөн одоо сэргээгдэх эрчим хүчний үнэ тарифаас хамаарч эрчим хүчний салбарт хүндэрч байгаа тулгамдсан асуудлуудыг шийдвэрлэх чиглэлээр энэ өөрчлөлтүүд орсон. 

Мөн Концессын тухай хууль 2010 онд батлагдсантай холбогдуулаад энэ концессын зүйлийн жагсаалтад нийтдээ эрчим хүчний салбарын 18 төсөл, арга хэмжээ концессын зүйлсийн жагсаалтад орсон. Үүнээс 6 төсөл, арга хэмжээг бол концессын гэрээг нь байгуулсан ийм байдалтай байж байгаа. 

2015 онд хэмнэлтийн тухай хууль гарсан. Эрчим хүчийг хэрхэн хэмнэх вэ. Үр ашигтай хэрэглэхтэй холбогдсон харилцааг зохицуулах зорилгоор гарсан хууль байгаа. Үүнтэй холбогдуулсан холбогдох газрын албад, хэлтсүүд Эрчим хүчний зохицуулах хороо болон Эрчим хүчний яаман дээр хариуцсан мэргэжилтнүүд ажлаа эхлээд ингээд явж байгаа юм. 

Салбарын бодлогын баримт бичгүүдийн хувьд бол 2015 оны 6 сарын 19-ны Улсын Их Хурлын 63 дугаар тогтоол байгаа. Эрчим хүчний үндэсний хөтөлбөрийг баталж хэрэгжүүлэхийг Засгийн газарт даалгасан. Тогтоол батлагдсанаар Сэргээгдэх эрчим хүчний үндэсний хөтөлбөр, Эрчим хүчний нэгдсэн хөтөлбөрийг хүчингүй болгосон байж байгаа. 

Салбарын бодлогод туссан үндсэн баримт бичгүүд нь Монгол Улсын урт хугацааны тогтвортой хөгжлийн үзэл баримтлалд одоо Улсын Их Хурлын 2016 оны 2 сарын 05-ны өдрийн Их Хурлын тогтоолоор батлагдсан энэ үндсэн баримт бичигтэй бас уялдаж явдаг. 

Бодлогын тэргүүлэх чиглэл бол нэгдүгээрт эрчим хүчний аюулгүй байдлаа хангах ёстой. Дотоодынхоо эрчим хүчний найдвартай аюулгүй байдлыг хангах бол манай салбарын нэн тэргүүний зорилт байгаа. Үүний зэрэгцээгээр бүс нутгийн орнуудын эрчим хүчний харилцан ашигтай хамтын ажиллагааг хөгжүүлэх ёстой. Эрчим хүчний салбарт техник технологийн, дэвшилтэт технологи нэвтрүүлэх, үр ашиг, хэмнэлтийн бодлогыг хэрэгжүүлэх бас нэг том зорилго байж байгаа. Үүний зэрэгцээгээр одоо Байгаль орчинд ээлтэй технологийг хэрэгжүүлэх, сэргээгдэх эрчим хүчний чиглэлээр тодорхой төсөл, хөтөлбөрийг хэрэгжүүлснээр энэ бол бас хүлэмжийн хийн ялгарлыг багасгах ёстой гэсэн ийм гурван үндсэн чиглэлд Төрөөс эрчим хүчний талаар баримтлах бодлого багцлагдаж явж байгаа юм. 

Энэ дотроо хоёр үндсэн үе шаттай байж байгаа. 2015-2023 он хүртэл дотоодын эрчим хүчний эх үүсвэрүүд, ялангуяа энэ төвийн бүсийн эрчим хүчний систем, зүүн бүс болон баруун Алтай, Улиастай, Өмнөд бүс гэсэн энэ системүүдийнхээ найдвартай ажиллагааг хангах чиглэлийн одоо эх үүсвэрүүд барих, шугам сүлжээ барих бол нэн тэргүүний зорилт байж байгаа. Эхний үе шатны. 

Дараагийн 2024-өөс хойшоо 2030 он хүртэлх энэ томоохон зорилтууд бол одоо экспортын чиглэлийн том чадлын станц барьж орлого, экспортод эрчим хүч экспортолж орлогыг бүрдүүлнэ гэсэн ийм чиглэлийн томоохон төслүүдийн асуудал хоёрдугаар үе шатанд орсон байгаа юм. 

Ингээд салбарын бодлогын хамгийн гол зорилтууд нь бол эрчим хүчний дотоодын хэрэгцээг бүрэн хангах эх үүсвэрийг барих ёстой. Мөн түүнчлэн энэ системийн цахилгааны ачааллын хэлбэлзлийг тохируулж найдвартай ажиллагааг хангах тохируулгын станцтай болох ёстой гэсэн хоёр дахь үндсэн зорилт байж байгаа. Энэ нь бол одоо Эгийн голын усан цахилгаан станцын хэмжээний усан цахилгаан станц манай энэ системд орж ирж байж энэ үндсэн тохируулгыг хийх ёстой гэсэн ийм зорилт байгаа юм. 

Мөн түүнчлэн мэдээж одоо Монгол орны маань хувьд бас хүйтэн сэрүүн уур амьсгалтай учраас хот суурин газрын дулаан хангамжийн чанар, хүртээмжийг сайжруулах, ялангуяа энэ өсөн нэмэгдэж байгаа тэлэлт, одоо шилжин ирж байгаа нүүдэлтэй холбогдуулаад одоо сүүлийн үеийн орон сууцны хүртээмжтэй холбогдуулж энэ дулаан хангамжийн дэд бүтцийг өргөжүүлэх асуудал бол одоо чухлаар тавигдаж байна. 

Мөн түүнчлэн дулаан хангамжтай мөн адилаар бас алслагдсан энэ ялангуяа говийн өмнөд бүсийн байгаа томоохон уул уурхайн ордуудыг, мөн одоо аж үйлдвэрийг цогцолборуудыг эрчим хүчээр хангах хүрээнд цахилгаан дамжуулах агаарын шугамын өргөтгөлийн асуудал, бүс нутгийн цахилгаан хангамжийг баруун, зүүн бүс, ялангуяа одоо Алтай, Улиастайн энэ алслагдсан одоо бас дизелийн дотацитай байдаг энэ аймгуудын хувьд шийдвэрлэх нь чухал ач холбогдолтой гэж үзэж байгаа юм. 

Одоо төвийн бүс дээр ямар төсөл, арга хэмжээг голлож хэрэгжүүлэх шаардлагатай байгаа талаар бас танилцуулга хүргэе. Нэгдүгээрт нь, энэ системийн горим тохируулах эх үүсвэр бий болгох зорилгоор Эгийн голын усан цахилгаан станцын төслийг эхлүүлэх шаардлага байгаа юм. 

Манай систем бол 1100 орчим мегаваттын хүчин чадалтай. Суурилагдсан хүчин чадал. Энд тохируулах станц заавал шаардлагатай байж байгаа. Оргил ачааллаа импортоор тохируулж байгаа. Сэргээгдэх эрчим хүчний салхины болон нарны жижиг эх үүсвэрүүд орж байгаа боловч энэ нь бол одоо энэ системийн тохируулах горим ажиллагаанд нэмэр тусаа төдийлөн өгөхгүй байна. Үүний зэрэгцээгээр төвийн бүсийн хэрэглээний өсөл бол цаашдаа 700 орчим, 700 гаруй мегаваттаар энэ 2025 он хүртэл нэмэгдэх нь гэсэн ийм урьдчилсан тооцоо байна. Энэ нь бол зөвхөн одоо ахуйн хэрэглээ төдийгүй, ялангуяа энэ уул уурхайн томоохон төслүүд ашиглалтад орох хугацаа, за мөн аж үйлдвэрийн паркууд ашиглалтад орох, мөн бүс нутгийн өсөн нэмэгдэж байгаа бусад хэрэглээг тооцоход нэг ийм орчмын хэрэглээ нэмэгдэхээр байж байгаа юм. 

Энд нэлээн олон төслүүд яригдаж байгаа. Улсын Их Хурлаар баталсан Монгол Улсын Засгийн газрын үйл ажиллагааны хөтөлбөрт Дулааны III станцыг 250 мегаваттаар өргөтгөх төсөл орсон байж байгаа. Хамгийн богино хугацаанд хийх боломжтой. Мөн Улаанбаатар хотын өсөн нэмэгдэж байгаа дулаан хангамжийн асуудлыг бас давхар шийдэх асуудал тулгамдсан асуудал байна. Үүнтэй холбогдуулан энэ төслийн ажлыг бас одоо Улсын Их Хурлаар баталсан Засгийн газрын үйл ажиллагааны мөрийн хөтөлбөр болон хямралыг давах төлөвлөгөөнд тусгаад явж байгаа. 

Үүний зэрэгцээгээр Дулааны V станцын төслийн хувьд, мөн Багануурын станц, Бөөрөлжүүт, Тэвшийн говь, Чандгана гэх мэтийн ийм нэлээд олон төслүүд яригдаж байгаа. Эдгээрээс одоо аль нэг нь одоо энэ өсөн нэмэгдэж байгаа хэрэгцээг хангахад оролцох боломжтой гэж бид үзэж байгаа юм. 

Гуравдугаарт нь, говийн бүсийн орд газруудыг дотоодын эрчим хүчний эх үүсвэрээр хангах асуудал бол манай эрчим хүчний салбарын хамгийн чухал тулгамдсан асуудлуудын нэг гэж үзэж байгаа. Энэ бол Оюу Толгой уурхай жилдээ нийтдээ 100 гаруй сая ам.долларын эрчим хүчийг одоо урд хөршөөс импортоор авч байгаа. Энэ хэмжээ бол цаашдаа далд уурхай ашиглалт ороход 200 гаруй сая ам.доллар буюу 265 мегаваттад хүрэх юм. Одоо бол нэг 110 орчим мегаваттын импортыг авч байгаа. 


Тийм учраас одоо дотоодод эрчим хүчний эх үүсвэр баригдсан даруйд эндээс эрчим хүчийг авах ийм гэрээ бол Оюу Толгойтой байгуулсан хөрөнгө оруулалтын ерөнхий гэрээн дээр байгаа. Тийм учраас энэ Тавантолгойн 450 мегаваттын төслийг нэн яаралтай эхлүүлэх ёстой гэж үзэж байгаа юм. Энэ чиглэлээр нь бас энэ гүйцэтгэгч нарыг нь шахаж ажиллуулж байгаа. Тодорхой хугацаа өгсөн. Энэ хугацаандаа бол энэ төслөө эхлүүлэх ажлаа хийж чадахгүй бол бас энэ өөр сонирхогчтой яриа хэлэлцээг эхлүүлнэ гэсэн ийм чиглэлийг Засгийн газрын зүгээс өгөөд ажиллаж байна. 


Үүний зэрэгцээгээр энэ говийн бүсийн энэ эх үүсвэрүүд баригдахтай холбогдуулаад бүс нутгийн цахилгаан хангамжийг сайжруулах хүрээнд Улаанбаатар-Мандалговийн 330 киловольтын 270 километр шугам энэ гүйцэтгэгч нь шалгарсан. Энэ ажил нь эхэлнэ. Ингэснээр Улаанбаатар-Мандалговийн шугам цаашаагаа Мандалговь-Тавантолгойн шугам баригдсан байж байгаа. Тавантолгойгоосоо Оюу Толгой хүртэл 220 киловольтын 2 хэлхээтэй шугам бол бас баригдсан байж байгаа. Оюу Толгойгоос Цагаан суварга хүртэл бас 220 киловольтын шугам бол энэ ирэх жилдээ багтаж ашиглалтад орно. Энэ нь цаашдаа одоо Сайншандтай холбогдох юм бол энэ битүү кольцоо үүсэх боломжтой болж байгаа юм. 


Мөн үүний зэрэгцээ Чойрын 220 киловольтын дэд станцыг өргөтгөх гэх мэтийн  одоо тэргүүн ээлжинд хэрэгжүүлэх шаардлагатай ийм төслүүд бол төвийн бүсэд байгаа юм. Эгийн голын усан цахилгаан станцын талаар өмнө нь гишүүдэд бас нэлээн дэлгэрэнгүй ойлголттой байгаа байх. Энэ суурилагдсан хүчин чадал нь 315 мегаватт. Жилд үйлдвэрлэх цахилгаан нь 680 сая киловатт. Хөрөнгө оруулалт нь 827 сая ам.долларын өртөгтэй. 5 жилийн хугацаанд баригдаж өртгөө нөхөх хугацаа нь 15 жил гэсэн ийм одоогийн техник, эдийн засгийн шинэчилсэн ТЭЗҮ-гээр ингэж гарсан байж байгаа. Тэгээд энийг бол одоо Оросын Холбооны Улстай байгаль орчинд, ялангуяа Байгаль нуурын экосистемд сөрөг нөлөө үзүүлэхгүй гэсэн ийм дүгнэлт гаргах чиглэлээр нь Оросын Холбооны Улсын холбогдох байгууллагуудтай бас хамтарч ажиллаж байна. 


III станцыг 250 мегаваттаар өргөтгөх төслийн хувьд бол нийтдээ 250 мегаваттын цахилгаан, дулаан хосолмол үйлдвэрийн хүчин чадал нэмэгдэнэ. Төсөвт өртөг нь бол одоо зээлээр хэрэгжихээр шууд санхүүжүүлэхээр тохиолдолд 350 сая ам.доллар. Концессын болон бусад хэлбэрээр санхүүжилтийн зардал нэмэгдэх юм бол энэ бол өртөг нь нэмэгдэнэ. 


Гол давуу тал нь бол эрчим хүчний системд одоо ойрын хугацаанд нэмэгдэж байгаа, чадлын дутагдлаас богино хугацаанд гарах боломжтой. Шинээр дэд бүтэц нэмэх шаардлагагүй. Энэ хотын дулааны гидравлик тооцооны хувьд бол хамгийн оновчтой байрлал гэж ингэж үзэж байгаа. Өмнө нь бол бас дулааны V станцыг III станцын суурин дээр барина гэсэн ийм тооцоолол явж байгаад ингээд V дугаар станц маань дөрвөн удаа байршлаа сольсон ийм түүхтэй. 


Энэ дээр бол нийтдээ нэг 650 орчим мянган тонн нүүрсний хэрэглээ нэмэгдэж байгаа. Энэ нь бол одоо Улаанбаатар хот руу нийт тээвэрлэж орж ирдэг жилийн нүүрсний хэрэглээг нэг 11 орчим хувиар нэмэгдэх юм. Тэгэхээр энэ төмөр замын хүчин чадлын хувьд ачиж буулгах байгууламжийн хувьд энэ бол боломжтой гэж үзэж байгаа. 


Үндэсний асуудал гарч ирж байгаа. Энийг бол үнсэн сангийнхаа шинэчлэлтийг хийх замаар шийдэх боломжтой юм. Тийм учраас энэ III станцын өргөтгөлийн асуудлыг их богино хугацаанд бас боломжтой зардлаар шийдэх боломжтой төсөл гэж үзэж энийг одоо оруулсан юм. Энэ бол хямралыг давах төлөвлөгөөнд ч байж байгаа. Энийг эрчимжүүлэх, одоо гүйцэтгэгчийг нь шалгаруулах чиглэлээр энэ 12 дугаар сардаа багтаад энэ үйл ажиллагаанууд нь явах юм. 


Энэ бол хоёр дулааны улиралд багтаж суурилагдах ийм тооцоог гаргасан байгаа. Өөрөөр хэлэх юм бол хоёр өвлийг бид Амгалан дулааны станц болон дулааны IV станц руу дулааныхаа ачааллыг шилжүүлэх замаар одоо давах боломжтой гэсэн ийм тооцоо судалгааг нь бол гаргаж ирсэн. 


Дараагийн төсөл бол Тавантолгойн станцын төсөл байгаа. Энэ хөрөнгө оруулагчаар бол Японы Марубени, Монголын Эм Си Эс компани гүйцэтгэгчээ зарлаад энэ дээрээ шалгаруулсан. 450 мегаваттын хүчин чадалтай 150-ын 3 трубинтэй. Жилдээ 2.6 тэрбум киловатт цаг борлуулах. Тэгээд 1 тэрбум ам.долларын өртөгтэй ийм төсөл байгаа. Энэ төслийн хүрээнд Оюу Толгой компанитай энэ консорциум 1 киловатт цахилгааныг хичнээн, хэдий хэмжээний үнээр нийлүүлэх юм бэ гэдэг хэлэлцээг хийж байгаа. Энэ бол одоо нийтдээ 4 жилийн хугацаанд багтаж ашиглалтад оруулах ёстой. Ингэснээр энэ импортоор авч байгаа эрчим хүчний төлбөр бол Монголоос үйлдвэрлэж байгаа, Монголд үйлдвэрлэж байгаа эрчим хүчний эх үүсвэрт ногдож энэ бол үр өгөөж нэмэгдэх ёстой гэж бид үзэж байгаа. 


Зүүн бүсийн хувьд бол нэлээн тулгамдсан асуудал байгаа. Энэ зүүн бүс дээр хэрэглээ бол одоогийн суурилагдсан хүчин чадал 36 мегаваттын станц байгаа. Дорнодоос Сүхбаатарынхаа Баруун-Уртыг тэжээдэг. Ингээд үндсэндээ бол Өндөрхаан-Баруун-Уртын 110-ын шугам байгаа боловч энэ бол онцгой аваарын тохиолдолд нэг талдаа ажилладаг. Өөрөөр хэлбэл Чойбалсангийн дулааны станц маань бие дааж хоёр аймгийн хэрэглээ, мөн тэр бүс нутаг орчмын, ялангуяа тэр газрын тосны 19, 20, 21 дүгээр цооногууд дээр одоо бас цооногууд нэмэгдэж байгаатай холбогдуулан хэрэглээ нэмэгдэж байгаа. Энэ нь нийтдээ ойрын 5 жилдээ бол 50 мегаваттаар өргөтгөхгүй бол энэ хэрэглээ хангаж чадахгүй гэсэн ийм асуудал яригдаж байгаа. 


Импортын асуудлыг энэ нефть олборлогч компаниуд тавьж байгаа. Өөрөөр хэлэх юм бол хилийн цаанаас богино зайд шугам татаад импортоо авах тухай асуудал ярьж байгаа. Энэ дээр бол бид одоо манай эрчим хүчний бодлого бол дотоодоос эрчим хүчээр хангана. Тийм учраас Дорнодын дулааны станцыг бол 50 мегаваттаар өргөтгөх төслийг яаралтай эхлүүлэхээр ингээд Засгийн газрын үйл ажиллагааны хөтөлбөр, хямралыг давах төлөвлөгөөнд нэн тэргүүнд орсон хоёр төслийн нэг бол энэ байж байгаа. Ингэснээр энэ дотоодоосоо эрчим хүчний эх үүсвэрээр энэ өсөн нэмэгдэж байгаа дорнод бүсийн хэрэглээг хангах боломжтой болж байгаа юм.  


Баруун бүсийн эрчим хүчний системийн хувьд бол Оросын Холбооны Улсаас импортоор цахилгаан авдаг. Дөргөний усан цахилгаан станцын хувьд бол бас оролцож байгаа боловч энэ бол нэг 4-өөс 8 мегаваттын ачааллыг л одоо хамгийн оргил ачаалалдаа 8-аас хэтрэхгүй ингэж оролцож явж байгаа. Энд бол хэд хэдэн төслүүдийг одоо хэрэгжүүлэхээр төлөвлөсөн байж байгаа. Энэ бол Ховд гол дээр 2 усан цахилгаан станц байгаа. Нэг нь бол Тавалтайн хавцал буюу Баян-Өлгий аймгийн Алтанцөгц сумын нутагт байгаа Тавалтайн хавцал дээр барих 92 мегаваттын станц. Энэ бол санхүүжүүлэгч нь бол бас Туркийн тал гэсэн ийм байдалтай байж байгаа. Тусгай зөвшөөрөл авсан. Энэ нийтдээ 250 сая долларын хөрөнгө оруулалттай гэсэн ийм байдлаар энэ ажил нь эхлээгүй байж байгаа. Өөрөөр хэлбэл техник эдийн засгийн үндэслэл нь боловсрогдоод тусгай зөвшөөрлөө авчихсан байгаа гэж ойлгож болно. 


Эрдэнэбүрэнгийн усан цахилгаан станц мөн Ховд гол дээр Ховдын Эрдэнэбүрэн суманд баригдана. Энэ бол нэлээн олон жилийн хугацаанд судалгаа нь хийгдсэн ийм төсөл байгаа. Энэ дээр 64 мегаваттын концесс эзэмшигчийг нь сонгон шалгаруулалт, тендер зарлагдсан. Ингээд концессынхоо жагсаалтад бүртгэгдсэн ийм төсөл байж байгаа. 


Үүний зэрэгцээ баруун бүсийн цахилгаан станц 60 мегаваттын гээд энэ концессын жагсаалтад орсон. Концессоо зурчихсан. Цахилгаан худалдах худалдан авах гэрээгээ 2016 онд байгуулсан ийм төсөл байж байгаа. Энэ нь бол нийтдээ 120 орчим сая ам.долларын өртөгтэй. Гэхдээ энэ дээр бол тодорхой зүйл хийгдсэн зүйл одоогоор бол байхгүй байгаа юм. Ийм зүйлүүд бол төвийн бүс, зүүн бүс, баруун бүсийн хувьд бол ийм асуудлуудыг эхний ээлжинд шийдвэрлэх ёстой гэж үзэж байгаа юм. 


Үүний зэрэгцээгээр Алтай, Улиастайн эрчим хүчний систем маань бие даасан Алтай, Улиастайн эрчим хүчний системд бол дэмжигч нэг Тайширын усан цахилгаан станц 11 мегаваттын хүчин чадалтай. Мөн Богдын голын 2 мегаваттын хүчин чадалтай ийм сэргээгдэх эрчим хүчний эх үүсвэртэй. Булганаас цаашаа яваад бараг мянга гаруй километр явж байгаа Булган, Мөрөн, Завханы Тэлмэн хүртэл ийм шугамтай. Түүнээс цаашаа Улиастайгаа холбогдсон. Тэгээд Улиастайгаас Говь-Алтай, Алтайн бусад урдах сумдыг холбосон ийм маш урт шугамтай. Төвийн эрчим хүчний системээс тэжээж байгаа энэ Булган, Мөрөн, Тэлмэн, Улиастайн шугам бол одоо бодитой ачаалал бол авч чаддаггүй. Гэхдээ тодорхой системд дэмжлэг үзүүлсэн хэлбэртэй. Улиастай, Алтайн хувьд бол өвлийн их ачааллын үед дизелийн түлш хэрэглэдэг. Энэ дизелийн түлшний дотацид нь жилдээ 8 орчим тэрбум төгрөгийг бас төсвөөс олгоод явдаг ийм байдалтай байж байгаа. Тийм учраас энэ дээр Тэлмэн дээр станц барина гээд одоо 10 гаруй жил болж байна. Концессоо зурсан. Нээлтийг 3 удаа нээсэн. Тэгээд нэг ч ажил нь хийгдэхгүй явж байгаа нэг төсөл байгаа юм. 


Тэгэхээр энэ бол Тэлмэн баригдах станц маань Могойн голоос 60 гаруй километр явж байж нүүрсээ зөөхөөр ийм байж байгаа. Эрчим хүчний чиглэлийн эрдэмтэд болон Эрчим хүчний яамны зүгээс энэ бол Могойн гол дээрээ баригдах ёстой юмаа гэж үзэж байгаа. Яагаад гэвэл уурхайнхаа дэргэд баригдаж байж энэ үнэ өртгийн хувьд боломжтой ийм төсөл болох ёстой гэсэн ийм байдалтай байж байгаа. 


Мөн одоо хугацаа өгсөн байгаа. 10 гаруй жил энэ концесс бариад, өөрөө ч барьдаггүй, хүн бариулахгүй ингэж явах юм бол энэ бүтэхгүй. Энэний цаана улсын төсөв дээр дарамт үүсгэж байгаа энэ хоёр аймгийн хувьд дизелийн түлшний дотацийн асуудал байна. За мөн одоо энэ хоёр аймгийн хувьд ямар нэгэн байдлаар хэрэглээгээ нэмэх, үйлдвэрлэл, үйлчилгээ хөгжүүлэх боломжийг бас хязгаарлаж байгаа учраас одоо энэ тодорхой хугацаа өгөөд, энэ хугацаандаа хэрэгжүүлж чадахгүй бол бас өөр гүйцэтгэгч нартай энэ төслийг эхлүүлэх нь энэ хоёр аймгийн эрчим хүчний найдвартай хангамж, цаашдаа энэ ард иргэдийн хувьд боломжтой үнээр эрчим хүчээ хэрэглэх, үйлдвэрлэлээ хөгжүүлэх, бусад эдийн засгийг дэмжсэн төслүүд энэ бүс нутагт хэрэгжих тул чухал ач холбогдолтой учраас бид ийм бас бодлогыг баримталж байгаа. 


Дараагийн нэг асуудал бол аймгийн төвүүдийн дулаан хангамжийн асуудал байж байгаа. Дулааны цахилгаан станцын дулааны төвлөрсөн системтэй аймгуудын хувьд бол бас ихэнхи нь одоо менежментийн гэрээгээр хувьчилсан. Зарим нь одоо ийм хувьд очсон ийм шугам, сүлжээ станцын. Одоо хуучнаар бол уурын зуухнууд. Зарим нь бол төвлөрсөн станцтай ийм байж байгаа. Энэ дээр бол одоо хүндрэл нь хамгийн гол нь хэрэглэгч дулааны станцуудын хоорондын өр авлагаа барагдуулж чадахгүйтэй холбогдуулаад өвөлжилтийнхөө бэлтгэл ажлыг хангаж чаддаггүй ийм хүндрэлүүд маш их байна. Тухайлах юм бол Дорноговь аймгийн станцын хувьд бол нэг хоногийн нөөцтэй болж сая нэлээд аваарын байдалтай ажилласан. Бид бол Шивээ-Овоогийн уурхайтай зохицуулалт хийж энэ одоогийн байдлаар 12 хоногийн нөөцтэй болж хэвийн горимдоо орж байгаа гэх жишээтэй. Одоо ерөнхийдөө бол аймаг, орон нутгийнхаа эрх мэдэлд байгаа. Гэхдээ бид эндээс бас нэгэнт энэ бол аймгийн төвийн дулаан хангамж учраас манай эрхлэх асуудлын хүрээнд тусгайлсан бас ийм дулаан хангамж хариуцсан баг гаргаж байгаа. Энэ бол Улаанбаатар дулааны сүлжээний хажууд мэргэжлийн баг. Аймаг, орон нутагт очоод мэргэжлийн удирдлага, чиглэл зөвлөгөөгөөр нь ингээд хангаад ажиллаж явж байгаа. 


Цаашдаа энэ орон нутгийн дулаан хангамжид бид бас онцгой анхаарахгүй бол болохгүй байна гэж үзэж байгаа. Бүгд Найрамдах Солонгос Улсын ЭКСИМ банкны хөнгөлөлттэй зээлийн хөрөнгөөр нийтдээ одоо 10 аймаг буюу Завхан, Говь-Алтай, Баянхонгор, Өвөрхангай, Архангай, Дундговь, Говь-Сүмбэр, Төв, Хэнтий гэсэн ийм 9 аймагт шинээр барина. Хүчин чадлыг нь Сүхбаатар аймгийн дулааны станцыг өргөтгөнө гэсэн ийм төлөвлөгөөтэй байж байгаа. Энэ зээлийн хэлэлцээрүүд бол үндсэндээ явагдаад бэлтгэл ажил бол хангаж байгаа. Бид энэ ирэх жил энэ барилгын ажил эхлэхэд энэ ажлыг нь эхлүүлж одоо энэ дулааны станцын ажлыг нь шуурхайлах ёстой юм. 10 станц бол төвлөрсөн дулааны станцтай. Богино нэгдүгээр хэлхээний шугамтай. Ийм хэмжээний. Нэг аймаг дээр бол 13 орчим сая долларын ийм төсөл байгаа. Нийтдээ 130 сая долларын өртөгтэй. Энэ төслийг хэрэгжүүлснээр аймгуудын бас дулаан хангамжийн асуудал тодорхой хэмжээнд шийдэгдэнэ гэж үзэж байгаа юм. 


Олон улсын санхүүгийн байгууллагуудтай хамтарч хэрэгжүүлж байгаа дараахь төслүүд эрчим хүчний салбарт байна. Дарханы станцын турбины шинэчлэлийн төсөл байгаа. 10.5 сая еврогийн хөнгөлөлттэй зээл. Энэ бол 35 мегаваттаар өргөтгөнө. Цахилгааны. 


IV станцын эрчим хүчний үр ашгийн төсөл байгаа. Энэ бол хэрэгжээд дууссан төсөл байгаа. Энэ нь бол үргэлжлэл нь 4.2 тэрбум иенийн Японы Олон улсын хамтын ажиллагааны байгууллага ЖАЙКА-гийн хөнгөлөлттэй зээлийн хөрөнгөөр хэрэгжээд явж байгаа. 


Эрчим хүчний системийн үр ашгийн төслийг одоо нэг хоёр гурав гээд шат дараалж Холбооны Бүгд Найрамдах Герман Улсын Олон улсын хамтын ажиллагааны байгууллагын буцалтгүй тусламжаар хэрэгжүүлж байгаа. Энэ төсөл бол одоо цаашдаа үргэлжлээд явна. 3 орчим сая еврогоор үргэлжлээд энд 10.7 сая евро болно. Энэ Герман Улсын буцалтгүй тусламжийн хөрөнгөөр хэрэгжүүлж байгаа энэ төслийн хүрээнд одоо эрчим хүчний хуулийг боловсронгуй болгох чиглэлээр эрчим хүчний хэмнэлтийг, үр ашгийг дээшлүүлэх чиглэлээр нэлээд үр дүнгээ өгсөн энэ ажлууд хийгдсэн. 


Мөн Чех Улсын Хөгжлийн агентлагийн буцалтгүй тусламжийн хөрөнгөөр 3 станцын түлш дамжуулах цехийн шинэчлэлтийн төсөл буюу энэ автоматжуулалтын системийн шинэчилж байгаа энэ төсөл 29.7 сая кроныг ийм төсөл хэрэгжиж байгаа. Ийм нийтдээ 5 төсөл хэрэгжиж байна. 


Цаашдаа шинээр эхлэх төсөл хөтөлбөрүүдийн хувьд бол одоо Дэлхийн банкны хөнгөлөлттэй зээлийн хөрөнгөөр Улаанбаатар хотод эрчим хүчний түгээх сүлжээний алдагдлыг бууруулах төсөл хэрэгжсэн байгаа. Нэлээн үр дүнтэй төсөл болсон. Эрчим хүчний алдагдал бол бодитоороо буурсан. 


Одоо Багануур, зүүн бүсийн цахилгаан түгээх сүлжээ, Эрдэнэт-Булганы цахилгаан түгээх сүлжээ гэсэн энэ сүлжээнүүд дээр одоо үргэлжилж хэрэгжихээр 30 сая ам.долларын ийм төсөл хэрэгжихээр бэлтгэл ажил нь хийгдэж байна. Мөн Улаанбаатар-Мандалговийн шугамыг Бүгд Найрамдах Хятад Ард Улсын экспорт-импортын хөнгөлөлттэй зээлийн хөрөнгөөр ингээд гүйцэтгэгч нь шалгарсан байж байгаа. Монголын талын 15 хувь болон бусад процедурын шинжтэй хүлээгдэж байгаа ийм төсөл байгаа. 


Эрдэнэтийн станцын өргөтгөл, 35 мегаваттын өргөтгөлийн 54 сая ам.долларын. Энэ бол бас гүйцэтгэгч нь Хятадын талаасаа 3 компанийн нэр ирээд ингээд шалгаруулалтынх нь процесс нь явж байгаа ийм төсөл байна. 


Уур амьсгалын өөрчлөлтийн сангаас нийтдээ 30 сая ам.долларын төсөл хэрэгжинэ. Баруун бүст 10 мегаваттын нар, 5 мегаваттын салхи. За мөн Үенчийн станцын сэргээн засварлах зэрэг ийм төслүүд байгаа. Энэ Уур амьсгалын өөрчлөлтийн хөрөнгө оруулалтын сангаас буцалтгүй тусламжийн хэлбэрээр энэ хэрэгжих ийм төсөл байгаа юм. 


Сэргээгдэх эрчим хүчний хувьд бол одоо энэ бодлогын баримт бичигт нэлээд их том зорилт бол тавигдсан байж байгаа. Суурилагдсан хүчин чадалд эзлэх сэргээгдэх эрчим хүчний эзлэх хэмжээг 2020 онд 20 хувь, 2030 онд 30 хувь хүртэл нэмэгдүүлнэ гэж одоо ийм өндөр зорилт бол тавьсан байж байгаа. Одоо энэ хүрээнд яг бодитоор хийгдсэн энэ томоохон төслийн хувьд бол Дархан хотын дэргэд баригдаж байгаа 10 мегаваттын нарны станц. Одоо энэ ажил нь дууссан. Угсралт нь хийгдсэн байж байгаа. Энэ он гараад ашиглалтад орно. 


Сонгинохайрханы 10 мегаваттын станц, Өмнөговийн Цогтцэцийд 50 мегаваттын салхины станц эхлүүлэхээр ингээд төлөвлөгдсөн байж байгаа. Мөн одоо энэ Хөшигийн хөндийн нисэх буудалтай холбоотой. Мөн Сайншандад ингээд энэ салхин станцуудын төслүүд төлөвлөгдсөн байгаа. 


Бүс нутгуудтай хамтарч ажиллах эрчим хүчний харилцан ашигтай хамтын ажиллагааг хөгжүүлэх энэ бодлогын баримт бичгийн хүрээнд нэлээд хэд хэдэн төслүүд яригдаж байгаа. Энэ дээр Шивээ-Овоогийн нүүрсний уурхайг түшиглэж том чадлын станц барьж Бүгд Найрамдах Хятад Ард Улс руу экспортлох ийм төсөл байгаа. Хятадын Стейт Грид[SGCC State Grid Corporation of China] төрийн өмчийн цахилгаан дамжуулах компанитай хамтарсан ийм төсөл хэрэгжиж байгаа. Техник, эдийн засгийн үндэслэл хамтарч боловсруулж байна. 

Мөн Хашаат-Цавын, Дорнодын Матад, Баянтүмэнгийн засвар дахь Хашаат-Цавын нүүрсний ордыг түвшиглэж 3 мянган мегаваттын хүчин чадалтай станц бариад бас экспортлох ийм төсөл байна. 

Эрдэнэцогтын нүүрсний уурхайг түшиглэж барих 2640 мегаваттын Аманголын  нүүрсний ордыг, Овоот толгойн 700, 2020 гэх мэтийн ийм төслүүд бол зөвшөөрлөө авсан байж байгаа. Гэхдээ энэ экспортын чиглэлийн төслүүд бол энэ өмнө нь ингээд яригдаад зөвшөөрлөө авсан төслүүд байгаа. 

Энэ дотроос гол Шивээ-Овоогийн төсөл дээр тогтож бас ярья гэж бодож байна. Энэ дээр бол 5280 мегаваттын хүчин чадалтай цахилгаан станц бариад Шивээ-Овоогийн нүүрсний уурхайг түшиглээд жилдээ 21 саяын нүүрсний хэрэглээтэй. Нийтдээ 1280 километр шугам Хятадын Тяньжин хот хүртэл барих ёстой. Энэ нийт 435 километр нь Монголын талд. 845 километр нь бол Бүгд Найрамдах Хятад Ард Улсын талд энэ шугам нь байна. Нийтдээ энэ станц 5280 станц. 1280 километрын шугамын өртгийг ойролцоогоор 6 тэрбум ам.доллар гэж ингэж урьдчилсан байдлаар явж байгаа. 

Техник, эдийн засгийн үндэслэлийг Бүгд Найрамдах Хятад Ард Улсын Стейт Грид[SGCC State Grid Corporation of China] төрийн цахилгаан дамжуулах сүлжээ компани өөрийн хөрөнгөөрөө хийж байгаа. Энийг хамтарч хийх энэ гэрээ, харилцан ойлголцлын санамж бичгийг нь зурсан ийм байдалтай явж байгаа. Тэгээд энэ төслийн хувьд нүүрсний хэрэглээ нь жилийн 21 сая тонн. Үндсэндээ бол тэр төрийн эзэмшлийнхээ уурхай буюу одоо Шивээ-Овоогийн уурхайн эзэмшиж байгаа тэр лицензийн хүрээнд бол энэ ажлаа явуулна гэсэн ийм байдалтай саналаа ирүүлсэн байж байгаа. 

Дараагийн нэг санаачилга бол энэ Азийн Супер Грид[ASG Asia Super Grid] гээд ийм нэг том санаачилга байж байгаа. Энэ нь бол одоо тодорхой хэмжээгээр Азийн орнуудыг хамарсан Монголын, одоо ялангуяа говийн өмнөд бүсийн энэ сэргээгдэх эрчим хүчний эх үүсвэр, мөн одоо бусад эх үүсвэр дээр Шивээ-Овоогийн орд газар гэх мэт эх үүсвэрийг ашиглаад ингэж одоо Азийн орнууд, Солонгос, Япон, Оросын Холбооны Улсыг хамарсан эрчим хүчний нэгдсэн сүлжээ үүсгэх ийм зорилготой ийм санаачилга байж байгаа. Энэ санаачилгын хүрээнд манайд баригдаад гадагшаа экспортлох том чадлын нүүрсний цахилгаан станцууд бас оролцох боломжтой гэж үзэж байгаа юм. 

Цаашдаа анхаарах асуудал бол энэ Сэргээгдэх эрчим хүчний тухай хуульд байгаа энэ тарифын босго бол нэлээн өндөр байгаа. Төвлөрсөн сүлжээнд холбогдсон нарны станцын хувьд 15-аас 18 центээр сүлжээнд нийлүүлэхээр ийм гэрээ хийгдсэн байж байгаа. Салхи бол 8-аас 9.5 цент. Ийм байдалтай байж байгаа юм. 

Тэгэхээр төвлөрсөн сүлжээнд холбохоор нийт хэрэглэгч дээр энэ бол дэмжих тарифаар очиж ачаалал нь очиж байгаа. Тийм учраас одоо цаашдаа энэ сэргээгдэх эрчим хүчний эх үүсвэрүүд маань одоо их олноороо баригдсан тохиолдолд бас энэ ачаалал нь нэмэгдэнэ гэдгийг бол бас тэр зохистой хэмжээнд нь хөгжүүлэх хүрээнд нь бид бас энэ дээр бас анхаарч ажиллах ёстой гэж үзэж байгаа. 

Ингээд анхаарал хандуулсанд баярлалаа. 

Д.Тэрбишдагва: - П.Ганхүү сайдад баярлалаа. Өнөөдрийн асуудалтай холбогдуулаад орж ирсэн ажлын хэсгийг танилцуулъя. Эрчим хүчний сайд П.Ганхүү, Эрчим хүний яамны Бодлого, төлөвлөлтийн газрын дарга Д.Чимэддорж, Эрчим хүчний яамны Бодлого, төлөвлөлтийн газрын ахлах мэргэжилтэн Б.Ерэн-Өлзий гэсэн ийм гурван хүний бүрэлдэхүүнтэй байна. 

Мэдээлэлтэй холбогдуулаад асуух асуулттай гишүүд нэрсээ өгнө үү. Асуух асуулттай гишүүд байна уу? Л.Энх-Амгалан гишүүнээр тасалъя. Д.Дамба-Очир гишүүн асуултаа асууя. 

Д.Дамба-Очир: - Би их товчхон асуугаад явъя. Товчхон хариулаад явбал их сайн байна. За юу. 

Нэгдүгээрт, яг ирэх хавар эхлэх бүтээн байгуулалтын ажлууд нь, барилгын ажлууд нь эхэлчих төсөл байна уу, үгүй юу гэж би асуух гээд байна. Яагаад вэ гэхээр эхлэх гэж байгаа төслүүд чинь ямар нэгэн шалтгаантай. Бас л аягүй хүндрэлтэй байгаад байх шиг байна. Бас л ердөөсөө одоо юу гэдэг юм гэхэд Тавантолгойн станц гэхэд ердөөсөө мөнгө нь босоогүй ч гэдэг юм уу иймэрхүү байдалтай ингээд яригдаад байх жишээтэй байх шиг байна. Нэгдүгээрт. 

Хоёрдугаарт, ер нь ТЭЦ-III ТЭЦ-IV-ийгээ хөрөнгийн биржээр оруулаад 30 хувийг нь хувьчлах асуудлаа яривал яасан юм бэ. Зээл авч байгаа та нар авсан зээлүүдээ төлөх асуудал бол аягүй хүндрэлтэй явж байгаа. Дээрээс нь санхүү, баланс дээр ч аягүй хүнд тусч байгаа. Тийм учраас үүнийгээ нэг эргэж харвал яасан юм. 

Гуравдугаарт нь, Булган-Эрдэнэтийн түгээх сүлжээг хувьчилна гэж та нар ярьж байгаа. Эрдэнэт үйлдвэрээс мөнгө авахаа болих юм бол Булган-Эрдэнэтийн түгээх сүлжээ бол аягүй том сүлжээ. Хувьчлахад аягүй хэцүү шүү дээ. Хэн авах юм бол. Тэрийг би сайн мэдэхгүй юм. Тэгэхээр энэ асуудлаар бас нэг эргэж хэлж ярьж өгөхгүй юу. 

Энэ түгээх сүлжээг хувьчлахдаа яг борлуулахыг нь түгээхтэй нь цуг хоёуланг нь хувьчлах гээд байна уу? Эсвэл тус тусад хувьчлах гээд байна уу? Дархан бол ердөөсөө хоёуланг нь зэрэгцүүлж байгаад хувьчилсан шүү дээ. 

Нэг юм асуух гэсэн юм. Энэ АПУ гэхэд бол түгээх эрх авсан гэнэлээ. Ингээд замбараагүйтэж эхлэх юм бол маргааш Хөтөл түгээх эрх авч болно. Нөгөөдөр одоо Эрдэнэт үйлдвэр түгээх эрх авч болно. Тэгвэл энэ түгээхүүд чинь хувьчлах үнэгүй л болно шүү дээ. Хэнд хэрэггүй болно. Тийм учраас энэ бодлого гэж та нарт байна уу, үгүй юу? Үүнийгээ зогсоовол яасан юм бэ? Ингэж байж түгээхээ ажиллуулахгүй бол болохгүй байх. 

Өмнөговийн түгээх сүлжээтэй холбоотой би нэг юм асуух гэсэн юм. Өмнөговийн түгээх сүлжээ бол Оюу Толгой бол шууд Хятадуудтай гэрээ хийчихээд хууль зөрчөөд шууд цахилгаанаа төлөөд сууж байгаа шүү дээ. Өмнөговийн түгээх сүлжээгээр ерөөсөө огт дамжихгүй байгаад байгаа. Үүнийгээ та нар яах гэж байгаа юм. Эсвэл тэр Өмнөговийн түгээх сүлжээг бүр татан буулгачих хэрэгтэй байхгүй юу. Хоёрын хооронд ингэж байсанд орвол. Энэ дээр нэг хариулт өгөөч. 

Дээрээс нь би Багануурын цахилгаан станц дээр энэ Хятадууд аягүй том станц барина гээд ингэсэн гэнэ лээ. Улаанбаатарт бол цахилгаанаа өгөөд борлуулах юм гэсэн. Энэ бол ердөөсөө тэр 450 мегаваттын ч байдаг юм уу турбин тавих юм бол зүгээр эрчим хүчний ачаалал дийлэхгүй байхгүй юу, өнөөдөр. Тийм учраас энэ дээр бол одоо Багануурын нүүрсний ордны дэргэд станц барих асуудал ямар шатандаа яаж та нар үүнийгээ шийдэх гээд байгаа юм? Энэ талаар нэг мэдээлэл өгөөдөхөөч. 

Тэгээд эцэст нь би нэг юм асуух гэсэн юм. Энэ аягүй олон зөвшөөрлүүд авсан юм билээ. Эрхүүд авчихсан. Аягүй олон  төслүүд. Энд тэндгүй хийнэ гээд эхэлчихсэн. Эхлүүлсэн ч юм байхгүй мөртлөө цаасан дээр эрхийг нь авчихсан. Тэгээд нөгөөдүүл нь болохоор яах вэ гэхээр дандаа дамлаж зардаг. Бизнес болчихсон. Өөрөөр хэлбэл цаашаагаа нэг гаднын хүмүүс ирвэл өөрсдөө ямар ч санхүүжилт байхгүй. Өөрсдөө төслүүдээ явуулах бодол байхгүй. Зүгээр нэг зөвшөөрлүүд нь авчихсан. Танай яамны газрын дарга нар болгон ерөөсөө өөр өөрийн гэсэн төслүүд хийчихсэн байж байгаа шүү дээ. Өөрсөд дээрээ. Тэгээд тэр дээр нь тэгвэл та нар одоо нэг ийм шаардлага тавиад, шалгуур тавиад. Одоо юу гэдэг юм гэхээр 3 сар ч байдаг юм уу, энэ жилийн хугацаанд юм уу, хагас жилийн хугацаанд ажил нь эхлэхгүй байвал хүчингүй болгоно гэдэг юмнуудаа хийж эхлээчээ. Ийм юмнуудаа ингээд явуулъя. Яадаг юм бэ гэсэн би ийм бодолтой байна. 

Тэгэхээр надад бол энэ төслүүдээ цэгцлэх. Одоо аягүй маш олон төслүүд ингээд нэг зөвшөөрлүүд нь авчихсан байдаг юм билээ шүү дээ. Нарных нь ч бай, салхиных нь ч бай. Одоо тэгээд л энд тэндгүй станцууд барина гээд л. Энэ бараг нүүрсний уурхай болгон дээр станц барина гээд л баахан зөвшөөрлүүд авсан байна лээ. 

Нэг юм асуумаар байгаа юм. Эгийн голын усан цахилгаан станц дээр Оросуудыг оруулж ирж…/минут дуусав/

Д.Тэрбишдагва: - Үг хэлж болно. П.Ганхүү сайд хариулах уу? 2 номерын микрофоныг өгчих. Асуултаа асуугаад, дараа нь үг хэлж болно. П.Ганхүү сайд. 

П.Ганхүү: - За баярлалаа. Нэлээн дэлгэрэнгүй тайлбар хийх гээд бас нэлээн удаан презентаци хийсэн бол уучлаарай. Д.Дамба-Очир гишүүний асуултад хариулъя. 

Хавар эхлэх ямар төслүүд байна вэ гээд. Бидний одоогийн тооцоолж ажиллаж байгаагаар III станцын өргөтгөл, Дорнодын Дулааны станцын өргөтгөл, 50 мегаваттын өргөтгөл, Тавантолгойн станцыг одоо ирэх хавар бид нар эхлүүлнэ гэж ингэж үзэж байгаа. Барилгын ажил нь бол эхлэх ёстой. Үүний хүрээнд бол хэлцэл одоо бусад Засгийн газраас шаардлагатай дэмжлэгүүдийг нь авч хэрэгжүүлнэ. Зохион байгуулалтынхаа арга хэмжээг авч хэрэгжүүлэхээр ингэж төлөвлөж байгаа. 

Энэ хугацаанд энэ төслүүд эхлэхгүй бол угаасаа энэ ашиглалтад ороод ингээд цаашаа эрчим хүчнийхээ өсөн нэмэгдэж байгаа хэрэглээтэй холбоотой энэ бол цаг хугацааны хувьд боломжгүй байгаа учраас энэ 3 төсөл бол энд бол эхэлнэ. Төслийн гаднын зээл тусламжаар хэрэгжиж байгаа Улаанбаатар-Мандалговийн 330 киловольтын 170 километр шугам. Ажил нь эхэлнэ. Эрдэнэтийн станцын өргөтгөл 35 мегаватт. Ажил эхэлнэ. Дарханы ТЭЦ-ийн турбины өргөтгөл бэлтгэл ажил хангагдсан. Энэ ажил нь эхэлнэ. Ийм хэдэн төслүүдийг бид дурдаж хэлж болно. Үүн дээр Оюу Толгой, Цагаансуваргын 220 киловольтын шугам бол ирэх жил одоо идэвхжиж ажил дуусна. Энэ бол ажил нь эхэлсэн байгаа. Ийм төслүүд эхэлнэ. 

Хоёрдугаар асуулт. Д.Дамба-Очир гишүүний энэ 30 хувийн эх үүсвэрийн хувьчлалын асуудлыг бол бид нэлээн сайн судалж үзэх ёстой гэж одоо яамны хувьд бодож байгаа. Энэ нь яагаад гэх юм бол ялангуяа энэ ашиглалтад ороод нэлээд хуучирсан станцуудын хувьд бол энэ харьцангуйгаар 30 хувийг нь үнэлээд элэгдэл хорогдол тооцоход бол хэдий хэмжээний үнэ өртөгтэй хувьчлагдах юм бэ. Энэ хямд үнэ өртөгтэйгийн 30 хувь нь өөрөө эргээд энэ станцынхаа найдвартай ажиллагааг хангах чиглэлээр. Цаашдаа бол энэ үндсэн ТЭЦ-III, ТЭЦ-IV гэх мэтийн энэ сүлжээний гол станцууд одоо Монгол Улсын эрчим хүчний системийн гол цөмийн цаашдаа одоогийн энэ нэг 5, цаашлаад нэг 8 жилийн хугацаанд авч явах ёстой гэж бид үзэж байгаа. Тийм учраас энийг бол бас нэлээд анхааралтай судалж үзэж байж энэ шийдвэр гарах ёстой болов уу гэж бодож байна. 

Гуравдугаар асуулт. Эрдэнэтолгойн цахилгаан түгээх сүлжээний хувьчлалын асуудал Улсын Их Хурал дээрээс яригдсан байж байгаа. Энэ бол жагсаалтад орсон. Энийг бол бас нэлээн товчлох юм бол бодитой байдлаар нь түгээх сүлжээ хангах, хоёуланг нь хувьчлах нь бол бас үр дүнгээ өгөх болов уу гэж ингэж харж байгаа. Өөрөөр хэлэх юм бол зөвхөн орлого цуглуулдаг хэсгийг нь биш шугам сүлжээтэй нь хувьчлаад энэ дээрээ бол бас боломжийн үнэ хүрэх энэ бүх нөхцөлийг нь тооцоод ингэж хувьчилсан бол бас Дархан-Сэлэнгийн цахилгаан түгээх сүлжээн дээр бас үр дүн гарч байгаа юм байна. Анхны сүлжээг хувьчилсан байгаа. Мэдээж энэ зөв эзнээ олсон хүнд хувьчлаад ингээд өгөх юм бол хөрөнгө оруулалтаа хийж байна. Ялангуяа энэ түгээх сүлжээний алдагдал бол одоо манай бусад Улаанбаатар цахилгаан түгээх сүлжээ Эрдэнэт, Булган, Баганууртай харьцуулахад энэ бол бараг 3 дахин ийм бага болгосон байна. Өөрөөр хэлбэл тэр зүй бус алдагдал буюу тэр эрчим хүчний хулгай гэдэг бол ингэж буурч байна. Яагаад гэвэл энэ хувьчлагдсан тохиолдолд энэ дээрээ их санаачилга гаргаж шинэ техник, технологи нэвтрүүлэх чиглэлээр нь бодитой хөрөнгө оруулалтыг хийсэн ийм нөхцөл байдал байгаа. Энэ дээр бол бас бодитой ахиц гарсан учраас энэ чиглэлээр нь хувьчлагдах ёстой. Гэхдээ үнэ өртгийн хувьд бол ямархуу байх вэ гэдэг дээр энэ анхаарах ёстой байх. 

Дараагийн асуудал. Д.Дамба-Очир гишүүн маш чухал асуудлыг хөндлөө. Энэ нь бол түгээх эрхийн тухай асуудал. Энэ бол сүүлийн үед…/минут дуусав/

Д.Тэрбишдагва: - 2 номерын микрофоныг өгчихдөө. 

П.Ганхүү: - Өөрийн эзэмшил дээрээ түгээх эрх авдаг энэ асуудлууд бас нэлээд. Одоо зөвхөн АПУ-гийн асуудал биш. Хэд хэдэн компанийн хувьд ийм байгаа юм билээ. Бүр зарим нь бол одоо ингээд одоо юу гэдэг юм Номингийн “Ривер Гарден” гэж хороолол бол “Сайн Энержи” билүү. Гэх мэтчилэнгийн энэ түгээх компанитай болчихсон. Өөрсдөө. Тэгэхээр энэ одоо манай Улаанбаатар цахилгаан түгээхийн маань одоо түгээдэг энэ хэсгүүд маань бүгдээрээ ингэж хумигдаж байгаа ийм нөхцөл байдал байгаа учраас энийг зогсоох ёстой гэж үзэж байгаа. 

Дээр нь бол одоо бие даасан томоохон эрчим хүчний үйлдвэрүүд одоо шууд цахилгаан дамжуулах сүлжээ компаниас авдаг ийм эх үүсвэр дээр байгаа сүлжээнүүдийн хувьд бол өөрсдөө энэ түгээх эрхээ авах энэ сонирхлоо байнга илэрхийлдэг. Ингэх юм бол Д.Дамба-Очир гишүүний хэлсэн шиг тэр түгээх сүлжээний маань ач холбогдол, одоо бусад жирийн хэрэглэгчдэдээ зөвхөн аваад явах юм бол алдагдал нь ч өсөх юм байна. Энэ бол системийн хувьд үнэ тарифыг одоогийн байгаа түвшиндөө барих боломжгүй болох энэ нөхцөл байдал руу…/минут дуусав/

Д.Тэрбишдагва: - 2 номерын микрофоныг жаахан хугацааг нь сунгаад өгчихгүй бол. 1 минут өгөөд байна. 

П.Ганхүү: - Тийм учраас энийг цэгцлэх ёстой гэж үзэж байгаа юм. Энэ түгээх сүлжээний эрхийг бол ингэж цаашдаа өгөх асуудлыг энэ дээр бол ажлын хэсэг гарсан ажиллаж байгаа. 

Тусгай зөвшөөрлийн хувьд бид одоо энд тэнд маш их ярьж байгаа. Нийтдээ 68 ийм тусгай зөвшөөрөл өгсөн байна гэж. Энэ тусгай зөвшөөрлийн хүрээнд бол одоо яг Д.Дамба-Очир гишүүний хэлсэн шиг бүх нүүрсний уурхай дээр нэг нэг станц. Зарим дээр нь хоёр гурван станцын зөвшөөрөл байна. Ингээд бүгдийг нь авсан байж байгаа. Тэгээд энийг бол бид одоо бас ажлын хэсэг гаргаад ингээд аль явах боломжтой, боломжгүйг нь ингэж үзээд шууд бас хүчингүй болгоод одоо тусгай зөвшөөрлийг хүчингүй болгох юм бол энэ нь өөрөө одоо бас нэлээд их хэмжээний нөхөн төлбөрийн асуудал яригдах юм билээ. 

Тийм учраас Засгийн газраас, Улсын Их Хурлаас өөрөө бодлогоо гаргаад энэ энэ төслүүдийг дэмжээд явна гэвэл мэдээж энэ дээр хөрөнгө оруулагч нар орж ирээд байх тийм асуудал гарч ирэхгүй болов уу гэж бодож байна. Энэ дээр бол энэ асуудлыг цэгцлээд эмх журамд нь оруулах чиглэлээр бид ажиллаад энэ эхний одоо бас…/минут дуусав/

Д.Тэрбишдагва: - За байз. Уг нь нэгэнтээ одоо сайдыг авчраад асуултад асууж байгаа учраас 5 минутдаа уг нь багтаах ёстой. Тэгэхдээ асуултыг нь, хариултыг нь сонсчихвол зүгээр байгаа юм даа. Яах вэ дараагийн асуулт дээр нь нэмээд хариулчих уу, эсвэл. С.Чинзориг гишүүн асуултаа асууя. 

С.Чинзориг: - П.Ганхүү сайдаас таван асуулт асууя. Засгийн газрын үйл ажиллагааны хөтөлбөрт орсон. Та ч сая бас мэдээлэлдээ дурдлаа. Дулааны цахилгаан станцгүй 6 аймгийг дулаан цахилгаан станцтай болгох тухай асуудал. Тэгэхээр Өвөрхангай аймгийн Арвайхээр хотыг дулааны станцтай болгох тухай асуудал энэ одоо 2017 онд ямар ажил хийгдэх вэ? Эхлэх үү, үгүй юу гэсэн асуудал. 

2010 онд бид нар Засгийн газартайгаа ярьж байгаад зураг, ТЭЗҮ-г нь хийлгэчихсэн. Өмнөх Засгийн газрын үед тодорхой хэмжээгээр бас нэг гэрээ байгуулаад. Тэр нь бол концесс гэрээ. Тэр нь бол бас хэрэгжээгүй. Зогссон байгаа. Арвайхээр хотыг одоо дулааны станцтай болгох асуудлыг яаралтай эхлүүлэх ийм талаар ямар ажил хийх вэ. Ийм боломж байгаа юу гэдгийг тодруулъя гэж. 

Хоёр дахь асуудал. Өвөрхангай аймгийн эрчим хүчинд холбогдсон зарим сумдад аваарын дизель станцгүй сумд бас их олон байгаа юм. Сайдаа. Тэгэхээр энэ эрчим хүчний шугамд холбогдсон ч гэсэн аваарын дизель станцгүй байгаа энэ сумдыг бас аваарын дизель станцтай болгох талаар ямар бодлого баримталж байна вэ? Тийм боломж яаманд байна уу гэдэг асуудал байна. 

Гурав дахь асуудал нь. Таны саяны мэдээлэл дотор голцуу санхүү, эдийн засагтай холбоотой асуудал дурдагдсангүй л дээ. Тийм учраас би бас хоёр гурван зүйл тодруулж асууя гэж. Ер нь эрчим хүчний салбарын хэмжээнд өр авлагын хэмжээ ямар түвшинд байна вэ гэсэн асуудал байна. Өр авлагын асуудал. Үүнтэй холбоотойгоор эрчим хүчний салбарын алдагдал гэж одоо эрчим хүчний салбарт байна уу, үгүй юу. Ямар хэмжээний алдагдалтай байдаг юм бэ? Алдагдал одоо ямар түвшинд байна вэ гэсэн ийм нэг тодруулга байна. 

Энэ жил өвлийн сар нь одоо илүү сартай. 4 сартай гээд бас нэлээн цас унах, хүйтрэх ийм магадлалтай гэж цаг уурчид яриад байгаа юм. Тэгэхээр энэ өвлийг хүндрэлтэй багатайгаар давахад манай эрчим хүчний салбар хэр өвөлжилтийн бэлтгэл хангагдсан гэж үзэж байна вэ? Тухайлбал одоо нүүрс нөөцлөлт улсын хэмжээгээр ямар хэмжээнд байна вэ? Өвөлжилт цас ихтэй хүйтэн өвөлжихөд ямар нэгэн хүндрэлгүйгээр даваад гарах ийм боломж бүрдсэн гэж та бүхэн үзэж байна уу, үгүй юу? 

Төгсгөлд нь эрчим хүчний нэгдсэн системд холбогдоогүй хичнээн сум байна? Улсын хэмжээнд. Энэ сумдыг найдвартай эрчим хүчний эх үүсвэрээр хангах талаар яамнаас баримталж байгаа бодлого юу байна. Та түрүүн хоёр аймаг гээд ярьсан. Тэр одоо бас хоёр аймгийн сумд ихэнхи нь байгаа болов уу гэж бодож байна. Энэ талаар бас товчхон санал хэлээчээ гэсэн ийм зургаан асуудалд товчхон хариулт авахыг хүсч байна. 

Д.Тэрбишдагва: - 2 дугаар микрофоныг өгье. П.Ганхүү сайд асуултад хариулъя. 

П.Ганхүү: - Баярлалаа. С.Чинзориг гишүүний асуултад хариулъя. 12-ын дулааны станц бол энэ 10 аймгийн дулааны станцад багтаж байгаа. Ирэх жил бол зээлийн гэрээгээ хийнэ. Бэлтгэл ажлуудаа хангана. Барилга угсралтын ажлуудаа эхлээд энэ 2017 ондоо амжиж энэ бол орох боломжгүй байгаа. Хугацааны хувьд. Энийг 2018 оны өвлийн ачааллын өмнө сүлжээнд залгана гэсэн ийм тооцоотой байгаа гэдгийг тодруулж хэлье. 

Өвөрхангай аймгийн эрчим хүчний системд холбогдоогүй сумдын дизель станцын нөөцийн асуудлыг. Энэ бол орон нутаг өөрөө шийдэх ёстой асуудал. Бид эндээс төвлөрсөн байдлаар дизель станцаар хангах боломж одоогоор байхгүй байгаа юм. Тийм учраас ялангуяа энэ өвөлжилт хүндэрч байгаа, хүйтэрч байгаа үед орон нутгийн удирдлагууд энэ аваарын дизель станцуудыг нөөцлөх чиглэлээр өөрсдийнхөө нөөц бололцоог ашиглаж ажиллах ёстой. 

Гурав дахь асуудал. Эрчим хүчний салбарын хэмжээнд өр авлага, алдагдлын асуудал бол харьцангуй бас нэлээд багассан. Энэ оны эцсээр тоо хэмжээ нь гарна. Алдагдал бол түгээх сүлжээн дээрээ нийтдээ 13 орчим хувьтай явж байгаа. Дунджаар. Түгээх сүлжээний зүй бус болон техникийн алдагдалтайгаа нийлээд энэ Дэлхийн банкны болон бусад төслүүд хэрэгжсэний дараа бол энэ тоо бол нэлээд одоо бодитойгоор буурах ийм боломжтой гэж үзэж байгаа. 

Үнэ тарифын зохицуулалттай холбогдуулаад салбарын хэмжээний байгууллагуудын өр авлагын хувьд бол тэгж дааж давшгүй хэмжээний хуримтлагдсан өр авлага бол харьцангуй гайгүй болсон байгаа. Товчхон хариулахад ийм байна. 

Энэ жилийн хувьд бол С.Чинзориг гишүүн хэллээ. Цас унаж хүйтэрч байгаатай холбогдуулан хэрхэн өвөлжилтийн бэлтгэлээ хангасан бэ гэж. Нийтдээ өвөлжилтийн бэлтгэлээ эрчим хүчний салбарын хүрээнд бол энэ жил нэлээн бас тусгай горим, тусгай үүрэг даалгавар өгч байж нэлээн хурдлуулсан. Энэ бол юутай холбоотой байсан гэхээр зун бол бас нэлээн хэд хэдэн шугам сүлжээн дээр хийгдэх ажлуудын хувьд одоо АСЕМ болон бусад шат шатны сонгуультай холбогдуулаад бас нэг сар орчмын хугацаанд нааш цаашаа хөдөлсөн байж байгаа. Өөрөөр хэлбэл тэр хугацаанд бол ямар нэгэн шугам сүлжээний завсар үйлчилгээ хийхгүй энэ бэлэн байдлыг хангаж ажилласантай холбогдуулаад бас хугацаа хойшилсон. Гэхдээ бас түргэвчилсэн график гаргаж энэ хангагдсан. Гол нь хоёр уурхай дээр маш хүндрэлтэй нөхцөл байдал үүссэн байсан. 

8 сарын 30-ны байдлаар Багануурын уурхай өвөлжилтийн бэлтгэл ажил 45 хувьтай. Ингээд бас Засгийн газраас яаралтай арга хэмжээ авч энэ дээр хөрөнгө санхүүгийн асуудлыг нь шийдэж өгснөөр өнөөгийн байдлаар нийтдээ авахад бэлэн нүүрсний нөөцийн 2 уурхайн хэмжээгээр 700 гаруй мянган тонн байна. Аль аль уурхай дээр нь 350 гаруй мянган тонны ийм бэлэн авах нүүрсний нөөцтэй. 

Дулааны станцуудын хувьд бол сая огцом хүйтэрсэнтэй холбогдуулаад одоо станцын гаднах талбай дээрх нүүрсний нөөц багассан байж байгаа. Тухайлах юм бол II дугаар станц 9 хоногийн нөөцтэй. III дугаар станц 11 хоногийн нөөцтэй. IV станц 15 хоногийн нөөцтэй. Дархайн 23, Эрдэнэтийн станц 37 хоногийн нөөцтэй гэх мэтийн ийм нөөцтэй байж байгаа. Эрчим хүчний дүрмээр бол энэ 20-иос доошгүй хоногийн нөөц бүрдүүлэх ёстой. Энэ нь бол өөрөө уурхайнхаа өвлийн бэлтгэл ажилтай холбоотой бас удааширч байгаа асуудал байгаа. Гэхдээ бид энэ дээр шуурхай ажлын хэсэг гаргаад энэ нөөцийг бол одоо нэмэгдүүлж 20 хоногт нь хүргүүлэх чиглэлээр нь үүрэг даалгавар өгөөд ажиллаж байна. 

Өвөлжилтийн бэлтгэл ажлын хувьд бол хангагдсан гэж үзэж байгаа. Гэхдээ огцом хүйтрэлт гарсантай холбогдуулаад ялангуяа Улаанбаатар хотын хувьд энэ дулааны 8 дугаар магистрал байгаа юм. Одоо энэ Таваншарын урдуур явж байгаа 8-ын А, Б, В, Г, Д гээд энэ магистрал үндсэндээ ашиглалтын хугацаа нь хэтэрсэн. Өөрөө дотроо сувагжилт байхгүй энэ хүнд шугам байгаа. Энэ өнгөрсөн жил 10 гаруй гэмт энэ дээр гарсан. 

Д.Тэрбишдагва: - П.Ганхүү сайд энэ өвөлжилтийн бэлтгэл ажил хангагдсан. Одоо ямар ч асуудал байхгүй гэсэн юм сонсох гээд байна. Деталчлаад хаана хэдэн нүүрс байгаа нь нэг их сонирхолтой биш байна. Яг одоо асуудалтай. Их Хурлаар юм уу, Байнгын хороогоор хэлэлцэх асуудал, дэмжлэг авах юм байвал ярина уу гэхээс биш. Асуудал байхгүй бол их сайн байна. Одоо эрчим хүчгүй хэдэн сум байгаа гэдгийг дутуу хариулчихлаа. 

Тэр Д.Дамба-Очир гишүүний өмнө нь асууж байсан энэ Өмнөговьтой холбоотой, Баганууртай холбоотой. Тэгээд энэ нэг 68 зөвшөөрлийг одоо яг яах ёстой юм. Булган-Эрдэнэтийн зүгээс тэр одоо хувьчлал нь яг хийх нь зөв юм уу? Та нар оруулж ирж байгаа юмыг Их Хурал дээр ингээд шийдээд хувьчил гэсэн шүү дээ. Яг энэ одоо зөв юм уу гэж. Тэндээс сонгогдсон гишүүн асуугаад байна шүү дээ. Энэ нэг асуултуудад нэг товчхон бөгөөд тодорхой хариулаадахаач. П.Ганхүү сайд аа. 2 дугаар микрофоныг өгье. Өр авлагатай холбоотой тоо. 

П.Ганхүү: - Нүүрсний өрийн хувьд бол 9.5 тэрбум төгрөгийн оны эхэнд өр байж байгаа. 3.6 тэрбум төгрөг болж буурсан. Системийн хэмжээн дэх нийт өр авлага бол 37.4 тэрбум оны эхэнд байсан. 25.2 тэрбум төгрөг болж буурч байгаа. Энэ бол цаашдаа бууруулаад явах боломжтой гэж бид үзэж байгаа. 

Эрчим хүчгүй сумд бол яг төвлөрсөн системд холбогдоогүй 2 сум байна. Энэ бол Дорноговь аймгийн Мандах, Хатанбулаг сумд байж байгаа. Энэ бол Оюу Толгой, Цагаансуваргын шугам ашиглалтад орсноор энэ 2 сум эрчим хүчний төвлөрсөн системд ирэх жил холбогдоод ингээд үндсэндээ дуусах юм. 

Зүгээр төвлөрсөн системд холбох боломжгүй сумд бий. Говь-Алтайн Алтай сум байна. Бусад одоо хилийн алслагдсан сумд дээр бол импортын цахилгаан болон бие даасан сэргээгдэх эрчим хүчний эх үүсвэрээр хангагдаж байгаа. 

Дараагийн асуудал. Д.Дамба-Очир гишүүний асуусан Эрдэнэтийн хувьчлалын асуудал. Ер нь энэ түгээх сүлжээний хувьчлал бол хийгдэх ёстой гэж бодлогын хувьд үзэж байгаа юм. Гэхдээ энэ бол үнэ өртөг одоо хэдий хэмжээгээр хувьчлах юм. Түгээх хангахтай нь хувьчлах нь зүйтэй гэж ийм л манай баримталж байгаа бодлого бол ийм байгаа. 

Дараагийнх нь тэр Багануурын станцын асуудлыг асуулаа. Энэ бол концессынхоо гэрээг хийчихсэн. Худалдах, худалдан авах гэрээгээ хийчихсэн. Концессынхоо төлбөрийг төлчихсөн ийм төсөл л яваад байгаа. Гэхдээ энэ бол мэдээж өнөөдөр манай энэ системд ачаалалд оролцохгүй. Энэ бол 4 жилийн дараа ачаалалд оролцох учраас тухайн үед эрчим хүчний өсөн нэмэгдэж байгаа хэрэгцээ бол энэ 350 мегаваттын энэ турбины ачааллыг даах хэмжээнд очсон байна гэсэн урьдчилсан тооцоо бол бид нарт байгаа. Ийм мэдээлэл Багануурын хувьд байна. 

Эгийн голын усан цахилгаан станцын хувьд бол ач холбогдолтой гэдгийг нь бол үе үеийн эрчим хүчний системийн хүмүүс ярьдаг. Тэгээд энэ бол Оросын Холбооны Улстай хамтраад энэ байгаль орчны нарийвчилсан үнэлгээ. Одоо сөрөг нөлөөгүй гэдэг энэ дүгнэлтийг нь гаргаж байж энэ цаашдын судалгааны ажлууд үргэлжлээд энэ хэлэлцээ явагдах ёстой гэж ингэж үзэж байгаа. Ийм хэдэн зүйл байна. Баярлалаа. 

Д.Тэрбишдагва: - Ж.Бат-Эрдэнэ гишүүн асуулт асууя. 

Ж.Энхбаяр: - Эрчим хүчний энэ систем маань бас нэлээн онцгой объект л доо. Онцгой салбар. Ер нь бол арай гэж өвлийн бэлтгэл гэж явж явж 4 сар хүрчихээд л. Тэгээд л 6 сараас дахиад өвлийн бэлтгэл. Ингээд л буцаад дахиад ажилдаа ордог. Ерөөсөө жилийн 12 сар бараг л энэ талаараа тогтмол ажиллаж байдаг ийм салбар байгаа. Тэгээд бас салбар дээрээ мэргэжлийн хүн ирсэн байгаад бас гайгүй ажиллаад ингээд явж байгаа гэж бодож байгаа шүү. 

Энэ 2015-2030 оны баримтлах бодлого гарсан байгаа. Ноднин батлагдсан билүү? Тийм. 2015 онд. Тэгээд энэ бодлого гарлаа гээд та бүхэн маань нэлээн зөв зүйтэй зүйлүүдээ ингээд базчихлаа гэсэн. Одоо үүнийгээ хэрэгжилт дээрээ нэлээн анхаарах ёстой байх. Тэр одоо эрчим хүчний нэгдсэн сүлжээ. Нийт одоо 2030 он хүртэл хийгдэх зүйлүүдээ гаргаад. Тэгээд сая бас гишүүдээс гарсан саналууд гарч ирж байна шүү дээ. 

Тэр олон тусгай зөвшөөрлүүд байж байгаа. Тэрийгээ нэг мөр болгоод, тэгээд төлөвлөгөөндөө тусгаад явах нь зүйтэй байх гэж харагдаад байна. Тэгэхгүй бол тэгээд асуудлууд чинь улс төр ороод, улс төржөөд тэгээд хийгдэх ажлууд чинь бас цохигдоод, хаягдаад явах ийм тал бол харагдаад байгаа шүү. Энэ дээр нэлээн хатуухан шиг бодлого барьж яваарай гэсэн ийм саналтай байна. 


Нэгдсэн сүлжээгээ юуны өмнө бас тодорхой хэмжээгээр хувьчлах тал руугаа байх нь зүйтэй байх гэж бодож байгаа. Үүнийгээ харин зөв хувьчлал хийх хэрэгтэй байх. 


Булганы дулааны цахилгаан станц яг ямар хэмжээнд явж байгаа вэ? Бид бас нэлээн хэмжээнд Та бүхэнтэй бас уулзалт хийгээд ажилласан. Одоо сүүлийн байдлаар бол энэ мэдээлэл маань нэлээн тасарчихаад байгаа. Энэ дээр нэг дүгнэлт хэлж өгөөчээ. 


Эгийн голын усан цахилгаан станц маань цаашаа яг явах уу, үгүй юу? Ер нь бол нийт Засгийн газрын мөрийн хөтөлбөрт энэ маань ороогүй байгаа шүү дээ. Нийт бодлогын хэмжээнд бол барьж байгаа. Тэгээд энэ дээр нэлээн ямар хүндрэлүүд байгаа вэ гэдэг дээр нэг тодорхой хэлж өгөөчээ. 


Одоо энэний дараа төмөр замын асуудлууд орж ирсэн. Энэ төмөр замын асуудал дээр нэг зүйл яригдаж байгаа. Урьд нь ч яригдаж байсан. Нүүрс тээвэрлэдэг өөрсдийн гэсэн вагонтой болох, өөрсдийнхөө тээвэрлэлтийн асуудлуудыг энэ цахилгаан станцууд маань өөрсдөө асуудлаа хариуцаад явъя гэсэн нэг ийм асуудал яригддаг. Дээр үеэс яригдаж байгаад зогссон. Одоо дахиад шинээр тавигдаад ирж байна. Энэ дээр Эрчим хүчний яам бодлогын хүрээнд ямар бодлого барьж байгаа вэ? Өөрсдийн гэсэн энэ цахилгаан станцуудаа хангах, өөрсдийн гэсэн вагонтой болоод ийм тээвэрлэгч болоод явсан нь дээр байна уу? Эсвэл мөнгө төгрөгийг нь зөв зүйтэй төлөөд Улаанбаатар төмөр замтайгаа хамтраад ажиллах нь зүйтэй байна уу гэж. Ер нь Улаанбаатар төмөр замын гол алдагдал бол энэ эрчим хүчний нүүрс дээр, нүүрс тээвэрлэлт дээр байгаа шүү дээ. Энэ бол бодлогоор алдагдал үүрээд явж байгаа. Тэгээд энэ дээр бас нэг хариулт өгөөчээ гэж асууж байна. 


Д.Тэрбишдагва: - П.Ганхүү сайдын микрофоныг өгье. 2 номерын микрофон. 


П.Ганхүү: - Гишүүдийнхээ хэлж байгаа саналыг хүлээж авч байна. Энэ ялангуяа энэ эрчим хүчний эх үүсвэрүүдтэй холбоотой энэ олон тусгай зөвшөөрлүүдтэй холбогдсон энэ асуудал бол нэлээн яригдаж байгаа. Гэхдээ бид энэ Засгийн газрын үйл ажиллагааны хөтөлбөрт яг тодорхой төслүүдээ хэрэгжүүлэхээр оруулаад ингээд цаашаа бодитой цөөн төслүүд хэрэгжүүлэхээр явж байгаа учраас энэ асуудлаа цэгцлээд ингээд явна. 


Дараагийн асуудал. Ж.Бат-Эрдэнэ гишүүн асуусан. Эгийн голын усан цахилгаан станцын төслийн хувьд Оросын Холбооны Улстай бид хамтарсан ажлын хэсэг гаргаад байгаль орчинд нөлөөлөх байдлын үнэлгээг нь хамтарч хөрөнгө гаргаж ингэж хийх энэ чиглэлд ажиллаж байна. Энэ нь цаашдаа одоо дүгнэлт эерэг гарч ирэх байх гэсэн ийм найдлагатай байгаа. Яагаад гэвэл өмнө нь олон улсын байгууллагаас энэ байгаль орчны нөлөөллийн үнэлгээг хийсэн. Энэ бол сөрөг нөлөө бол маш бага хэмжээнд гэж гарсан байж байгаа. Энийг хийсний дараа энэ цаашдаа энэ Эгийн голын усан цахилгаан станцын төсөл маань шат шатандаа үе шатаар яригдаад явах байх гэж ингэж хэлье. 


Дараагийнх нь. Тэр нүүрс тээвэрлэлтийн вагонтой холбоотой асуудлыг бид заавал өөрсдөө энэ тээврийнхээ асуудлыг хийе гэсэн ийм бодлого барихгүй байгаа. Улаанбаатар төмөр замтайгаа хамтраад цаашдаа Улаанбаатар төмөр замдаа одоо бас дэмжлэг үзүүлээд ингээд явах бол одоо хамгийн зөв хувилбар гэж харж байгаа юм. Энэ бол бас богино хугацаанд нүүрсээ тээх. Одоо бас өвлийн их ачааллын хувьд нүүрсний хангамж найдвартай байх нөхцөл энэ бүрдэх болов уу гэж бодож байгаа. 


Булганы дулааны станцын хувьд бол мөн одоо түрүүн С.Чинзориг гишүүн хэлсэн. Энэ концессоор өмнө нь бол 10 гаруй аймгийн дулааны станц дээр гэрээ хийсэн. Энэ төслүүд дотроос ганц хөдөлсөн нь бол энэ Булганы дулааны станцын төсөл байж байгаа. Бид бол газар дээр нь 2-оос 3 удаа үзсэн. Манай холбогдох мэргэжлийн хүмүүс бол хэд хэдэн удаа ажилласан. Энийг бол бид аль болох шахаж дэмжлэг үзүүлж энийг одоо ашиглалтад оруулна. Энэ бол энэ жилдээ энэ сүлжээний ачаалалд оролцох боломжгүй байгаа учраас ирэх жил энэ төслийг цаг хугацаанд нь оруулах талаар яам бодлогын хүрээнд бусад дэмжлэгийг үзүүлж энэ орон нутгаас сонгогдсон Ж.Бат-Эрдэнэ гишүүнтэй хамтарч ажиллана гэдгээ хэлье. За баярлалаа. 


Д.Тэрбишдагва: - Эгийн голын цахилгаан станц яг эхлэх, яг одоо хэзээ ажил нь дуусах вэ? Энэ чинь одоо хэдэн жил Эгийн голын цахилгаан станц гэж ярилаа. Сайд болгон л эхэлчихнэ. Хэлэлцээр хийж байгаа. Болчихно гээд л байдаг. Яг эхлэх үү? Эхэллээ гэхэд хөрөнгө мөнгөний эх үүсвэр байгаа юу? Эгийн голыг одоо нэг дуусгамаар байна. Ер нь нэг ярьж байгаа сэдвээ ингээд одоо ингээд дуусгачихъя. Энэ яг ажил болсон. Тэгээд дараагийн сэдэв рүү орохгүй бол. Эгийн гол гэсээр байгаад одоо хичнээн жил болох юм. Одоо яг Эгийн голын цахилгаан станцын төсөв эхэлбэл хэзээ эхлэх вэ? Санхүүгийн боломж байгаа юу? 2 номерын микрофон. 


П.Ганхүү: - Та бүгд сайн мэдэж байгаа. Эгийн голын анхны техник, эдийн засгийн үндэслэл 1992 онд Азийн хөгжлийн банкны 2.5 сая ам.долларын санхүүжилтээр 1992 онд анх хийгдсэн. Ингэхэд 220 мегаваттын хүчин чадалтай ийм станц барина гээд ингэж явж байгаад өнгөрсөн жил бол энэ 315 мегаваттын хүчин чадлыг нэмэгдүүлсэн. Яагаад гэвэл түүнээс хойш одоо нийтдээ 24 жил болж байгаа ийм төсөл байгаа. Энэ бол одоо судалгааны ажил хийгдэнэ. Байгаль орчны нарийвчилсан судалгаа хийнэ. Энэний үр дүнгээс хамаараад цааш цаашдын хэлэлцээрүүд явна гэж хэлье. Энэ бол 100 хувь биднээс хамаарсан төсөл биш болчихоод байгаа учраас. 

Хөрөнгийн хувьд бол сая уг нь эх үүсвэрээ тодорхой болгочихоод хөдөлгөх гээд ингээд зогсчихсон байж байгаа. 728.0 сая доллар. Энэ бол цаашдаа судалгааныхаа түвшинд яригдаад ингээд шат шатандаа яригдаж явна гэж. Тийм л тайлбар өгөх байна. За баярлалаа. 

Д.Тэрбишдагва: - Эгийн голыгоо нээрээ нэг дуусгахгүй бол. Ахиад 24 жил ярих вий дээ. Тийм учраас нэг асуудал ингээд шийддэггүй манай нэг байгаа царай ийм л байгаа юм даа. Ер нь. Зүгээр П.Ганхүү сайдтай холбоотой биш шүү. Ер нь бол одоо мэргэжлийн Засгийн газрынхан ёстой мэргэжлийн өндөр түвшинд л үүнийгээ шийдмээр байгаа юм даа. Л.Элдэв-Очир гишүүн асуултаа асууя. 

Л.Элдэв-Очир: - Хоёр асуулт байна. Нэгдүгээрт. Энэ 10 аймагт хэрэгжүүлнэ гэж байгаа Солонгосын ЭКСИМ банкны хөнгөлөлттэй зээлээр хэрэгжүүлэх энэ дулааны станцын энэ төсөл яг одоо ирэх жил эхлэх үү, эхлэхгүй юу? Ер нь бол процесс нь бол явагдаж л байгаа юм байна. Би яагаад энийг асууж байгаа вэ гэхээр одоо энэ аймаг болгон дээр энэ хувиараа, хувийн. Одоо Монголын дотоодын хөрөнгө оруулагчид гаднынхантай нийлчихсэн концессын гэрээгээр одоо аймгуудад дулааны станц баръя гэсэн ийм асуудлууд их яригдаж байгаа. Тэгээд энэ хүмүүст одоо нэг мөр хариу өгчихмөөр байгаа юм. Ерөөсөө энэ асуудал баараггүй хэрэгжинэ. Одоо ирэх оноос суурь шавыг нь тавиад эхэлнэ гэх юм бол тэр хүмүүст нь нэг мөр хариу өгчихмөөр байгаа юм. 

Хоёрдугаарт асуудал. Энэ Баянтээгийн дулааны станцын. 40 мегаваттын дулааны станцын асуудал хэзээ яригдах, ямар шатандаа явж байгаа ажил вэ гэдгийг асуух гэсэн юм. Энэ хоёр асуулт байна. 

Дараа нь нэг зүйлийг хэлье. Үнэхээр одоо энэ эрчим хүчний энэ олон төслүүд бол маш олон жил яригдаж байгаа юм. Монгол Улс одоо миний мэдэхийн л сүүлийн 50, 60 жил. Одоо ерөөсөө л түүхэндээ одоо дотооддоо эрчим хүчээр хэрэглээгээ бүрэн хангаж чаддаггүй. Одоогоор 20 хувийн импортоор авч байгаа асуудал Оросын Холбооны Улсаас. Гэтэл одоо юу гэдэг юм түүхий эд нь байгаад байдаг. Бас ч гэж хөрөнгө мөнгөний бололцоо гаргаад шийдчихвэл шийдчихээр. Дотооддоо ядаж хэрэглээгээ 100 хувь шийдчихмээр ийм боломж асар их байгаад байдаг. Сүүлийн олон жил энэ төслүүд яригдаж байгаа. Сая Д.Тэрбишдагва даргын хэлдэгээр. 

Тэгэхээр энэ 4 жилийн хугацаанд л ээд дээ одоо манай энэ мэргэжлийн Засгийн газар энэ төслүүдийг түрүүний хэлсэн тоймтой гарын 10 хуруунд багтахаар төслүүд байна. Эд нарыгаа маш яаралтай хэрэгжүүлээд зайлшгүй ийм шаардлага байгаа юм. Тэгээд энэ асуудал дээр та нөхөд маань одоо юу гэдэг юм Их Хурлын зүгээс дэмжлэг туслалцаа хүсэх асуудал байдаг бол бид дэмжихэд бэлэн байна. Харин та нөхдийн хөөцөлдлөгөө их чухал байна. Бодох юмгүй л одоо эхлүүлчихмээр байгаа юм. Ядаж л одоо дотоодынхоо эх үүсвэрээр эрчим хүчнийхээ хэрэглээг 100 хувь хангадаг болчих ийм зорилгыг одоо ойрын зорилго болгож та нөхөд маань шийдээрэй гэж одоо та нөхдөөс хүсэх байна. Баярлалаа. 

Д.Тэрбишдагва: - П.Ганхүү сайд аа. Тэр 10 аймгийг яг хэзээ дуусах вэ гэдгийг л тодорхой хэлчихмээр байна. Тухайлбал, Өвөрхангай аймгийг бол 2018 онд дулааны цахилгаан станцтай болно гэлээ шүү дээ. Тэгэхээр яг Л.Элдэв-Очир гишүүний асуултад нь их тодорхой хариулаадах юм бол нөгөө хүлээлттэй хүмүүс, аж ахуйн нэгжүүд байгаа юм байна шүү дээ. Энэ дээр тодорхой хариу өгөөч. 2 номерын микрофон өгье. 

Д.Ганхүү: - За баярлалаа. Л.Элдэв-Очир гишүүний асуултад хариулъя. Энэ 10 аймгийн дулааны станцуудын ингээд ажлын процесс, үе шатыг нь хараад хамгийн хурднаар хөөцөлдөөд ингээд явуулахад 2018 онд ашиглалтад орохоор байгаа. 2018 оны дулааны их ачаалалд оролцоно. Энэ бол ирэх жилдээ ажил нь эхэлнэ. Зээлийн гэрээ бол урьдчилсан байдлаар Сангийн яамнаас орж ирээд ингээд явна. Энэ бол Солонгосын талтайгаа эцэслээд тохирсон байгаа шүү дээ. Тийм учраас ирэх жил эхэлнэ. 

Гэхдээ энд нэг л асуудал байгаа. Энэ бол одоо түрүүн Өвөрхангайн хувьд яг өмнө нь бас байгаа байх. Баянхонгорын хувьд ч гэсэн концесс гэж зураад энэ төслөө үймүүлээд удаашруулах вий. Концесс өмнө нь зурсан. Тэд нар нь хэрэгжүүлнэ гээд. Ингээд явж байгаа төслүүдтэй аймгууд дээр л хүндрэл гарч байгаа. 

Д.Тэрбишдагва: - Боль гээд л хэлчихгүй юу. 

П.Ганхүү: - Боль гээд хэлэхэд концесс дээрээ төлбөр авна гэсэн асуудал яригдана. Үүнтэй холбоотой л хүндрэлүүд байхаас бусад асуудал байхгүй. 

Хоёрдугаарт, Баянтээгийн станцын хувьд бол 40 мегаватт гэж одоо энэ яригдаж байгаа. Энэ бол ярианы шатанд л явж байгаа юм. Техник, эдийн засгийн үндэслэлээ эцэслэж боловсруулаагүй. Зүгээр урьдчилсан судалгааг нь Солонгосуудтай хамтарч хийсэн зүйл бол байдаг. Энэ бол одоо миний л мэдэхийн 20 гаруй жилийн өмнөөс яригдаж байгаа станц. Баянтээгийн нүүрсний уурхайг түшиглээд станц барих тухай асуудал. Энэ бол Өвөрхангай, Баянхонгор, одоо мөн Төвийн бүсийн аймгуудыг эрчим хүчээр хангана гэсэн энэ төсөл бол нэлээд хэдэн жил яригдаж байгаа. Сүүлд нь энэ цахилгаан дамжуулах 110-ын шугам баригдсаныг та мэдэж байгаа байх. Ийм зогсчихсон ийм төсөл байж байгаа. 

Дараагийн тэр эрчим хүчний төслүүдтэй холбоотой бас санал зөвлөгөө гэж ойлголоо. Сүүлийн хэсгийг нь. За баярлалаа. 

Д.Тэрбишдагва: - П.Ганхүү сайд аа. Тэр 20 хувийг бид гаднаас авч байна гэж байна шүү дээ. Ийм их баялагтай, ийм их эрчим хүчний нүүрстэй, энэ их сэргээгдэх эрчим хүчний одоо боломжтой улс маань ерөөсөө өөрийгөө ядаж хангаж чадмаар байна гэсэн асуулт тавилаа шүү дээ. Тэгэхээр яг бид одоо хэзээ өөрийгөө хангах вэ? Өөрийгөө хангасны дараа экспортыг одоо бас яримаар байгаа юм л даа. Өөрийгөө хангаж чадахгүй байж л экспорт яриад байгаа юм. Өөрийгөө хэзээ хангах вэ гэдгийг. Монгол Улс өөрийгөө эрчим хүчээр тэдэн онд хангана гээд одоо мэргэжлийн хүнээс л бид асуугаад байгаа. Мэргэжлийн сайд учраас их тодорхой хариу өгөх байх гэж л бид горьдоод асуугаад байгаа шүү дээ. 

П.Ганхүү: - Д.Тэрбишдагва даргын асуултад хариулъя. Бусад гишүүд ч энэ дээр нэлээн тодорхой. Энэ Байнгын хорооны хурал чинь харьцангуй нээлттэй явагдаж байгаа. Тийм ээ. 

Тэгээд ийм л юм байгаа юм. Одоо бид дулааны станцууд нэмж бариад, эх үүсвэр ороод. Үүнийгээ бас 100 хувь хангаж чадахгүй ээ. Яагаад гэвэл энэ оргил ачааллын үе нь тэмээний бөх шиг ийм хэлбэлзэл байна. Оройны оргил ачаалал, өглөөний оргил ачаалал. Энэ оргил ачааллыг зохицуулдаг ганц юм нь усан станц. Эгийн голын усан цахилгаан станцыг барьсны дараа бол энэ манай систем бол бие дааж ажиллах энэ боломж нь бас бүрдэх юм. Одоо бол энийг импортоор зохицуулж байгаа учраас шалтгаан нь бол тэр л байгаа ерөөсөө. Тийм.

Д.Тэрбишдагва: - Л.Энх-Амгалан гишүүн асуултаа асууя. Л.Энх-Амгалан гишүүний микрофоныг өгье. 

Л.Энх-Амгалан: - Эрчим хүчний сайдыг бас ирэх 4 жил хийх гэж байгаа ажлынхаа талаар тодорхой мэдээлэл өгч байгаад их баярлаж байна. Их хүндхэн ажил авсан. Яг өөрийн чинь энэ сайд байх үед бас энэ салбарын эмх замбараагүй байдлыг нэг эмх замбараанд шилжүүлэх ийм хүндхэн бөгөөд хариуцлагатай үүрэг ногдож байгаа гэдгийг бол өөрөө ойлгож байгаа, мэдэрч байгаа. Бас зохис шийдлийг гаргаж байгаа болов уу гэж бодож байгаа юм. 

Тэгээд сая ярьж байна шүү дээ. Манай бүх гишүүд ярьж байна. Үндсэндээ ингээд л хэдэн төсөл ярьдаг. V цахилгаан станц гээд л ярьдаг. Эгийн голын цахилгаан станц гээд л ярьдаг. Бүгдээрээ 24 жил болсон гэж байна шүү дээ. 24 жил болсон. Тэгээд манай энэ эрчим хүчний салбар чинь бол үндсэндээ энэ гадаадын хөрөнгө оруулагчдын урмыг нь хугалсан, бас ууцыг нь хугалсан ийм л салбар болоод хувирсан байхгүй юу. Хийх гээд ч байгаа юм шиг, хийхгүй ч байгаа юм шиг. Тэгээд зарим төслүүд нь бол бараг үндсэндээ эхийнхээ гэдсэнд өтөлсөн. Эсвэл аборт хийлгэчихсэн ийм төслүүд зөндөө байж байна шүү дээ. 

Тэгэхээр энийг нэг тийм цэгцлэх цаг болсон юм байна. Сая 68 лиценз зөвшөөрөл гэж ярьж байна. Тэгээд энэ лиценз зөвшөөрлийн чинь дагуу бүгдээрээ баригдах юм бол манай Монгол Улсын хэрэглээнээс 10 дахин их хэрэглээний ийм цахилгаан станцын тусгай зөвшөөрсөн өгсөн байгаа гэсэн ийм л мэдээллүүд байгаа шүү дээ. Тэгэхээр энийг цаг алдалгүйгээр нэгдүгээрт цэгцлэх ёстой гэж ойлгож байгаа. Цаг алдалгүйгээр цэгцлэх ёстой. Ер нь гаднынханд их ойлгомжтой болгох ёстой. 

Хоёрдугаарт нь, эрчим хүчний салбарын бодлого дээр хамгийн том бодлого бол энэ эрчим хүчний салбарыг хувийн хэвшилд суурилуулсан. Тийм ээ. Зохицуулалттай, өрсөлдөөнт зах зээлийн тогтолцоонд шилжүүлнэ гэсэн ийм бодлого дээр хамгийн том зорилт тавьсан байхгүй юу. Эрчим хүчний салбар бол хувийн хэвшилд суурилагдсан байх ёстой гэж. Харамсалтай нь өнөөдөр эрчим хүчний салбарын үйлдвэрлэлийн бараг үндсэндээ 80, 90 хувь нь төрийн өмчит компаниудын өмчлөлтэй л байж байна шүү дээ. Хэвшилд. Төр өөрсдөө эрчим хүчээ үйлдвэрлэдэг. Үр ашиг муутай. Эрчим хүчний салбарын бүх улсын үйлдвэрийн газрууд бүгдээрээ алдагдалтай. Тэгэхээр энэ цаашдаа одоо ингээд энэ эрчим хүчний салбарын энэ хувьчлалын бодлогыг ер нь яг яаж явуулах юм бэ? Хувьчлалын бодлогыг яаж явуулах юм. Энэ дээр нэг тодорхой зүйл хэлээч. 

Гуравдугаарт нь, таны өгч байгаа мэдээллээр импортолж байгаа цахилгааны хэрэглээ ингээд улам нэмэгдсэн байж байгаа байхгүй юу. 2013, 2014, 2015 онд. Зөвхөн Оюу Толгой гэхэд одоо яг өнөөдрийн байдлаар, өнгөрсөн 3 жилийн хугацаанд чинь 360 сая доллар байх аа. 360 сая долларын импорт авсан байж байгаа. Дахиад цахилгаан станцаа барьтал 4 жил болно. Ингэх юм бол бараг үндсэндээ 1 тэрбум доллараар зөвхөн Хятадуудад одоо ингээд өөрсдөө нийлүүлж болох төслийг ингээд импортоор 1 тэрбум доллар зарах гээд сууж байна шүү дээ. Тийм ээ. Их харамсалтай, их эмгэнэлтэй дүр зураг л даа. 

Тэгээд импортын хэрэглээ ингээд өсөөд байгаа юм. Сая ч гэсэн Д.Тэрбишдагва дарга ярилаа. Энэ их нүүрстэй, ийм их боломжтой мөртлөө ингээд импорт нь улам жил бүхэн нэмэгдээд байдаг. Тэгэхээр одоо энэ 2016, 2017, 2018 онд энэ станцууд чинь ортол ер нь бид нар импортоор хэдий хэрийн хэмжээний цахилгааныг импортлох тооцоо судалгаа байна вэ? Доллараа л зарах гээд байна гэсэн үг шүү дээ. Хэдий хэмжээний доллараар бид нар цахилгаан авах гээд байна вэ гэдгийг бас нэг тодорхой хэлээчээ гэж. 

Гуравдугаарт нь, энэ Могойн голын цахилгаан станц байгаа юм. Өөрөө хийдэггүй, хүнийг ч хийлгэдэггүй. Та түрүүн өөрөө хэллээ. Концессын гэрээг нь зураад 10 жил болсон гээд. Яг цэвэр одоо яг энэ танхимд улс төрчдийн хий хоосон улс төрөөс болоод энэ цахилгаан станцыг чинь тэр Тэлмэний цахилгаан станц руу нүүлгэсэн шүү дээ. Юу гэлээ. Хотгойдын нутагт хятад шаахайн мөр үлдээхгүй гэж хашхирч орилж байгаад л явуулсан ийм л төсөл шүү дээ. Одоо тэгээд үндсэндээ бол эрчим хүчний салбар нь хохирч байгаа. Өнөөдөр Хөвсгөл аймаг, Завхан аймаг ч хохироод сууж байгаа. Тэгэхээр энэ төслийн хувь заяаг ер нь яг хэзээ шийдвэрлэх гэж байна вэ? Хэзээ шийдвэрлэх гэж байна. 

Ер нь нүүрснийхээ, одоо Могойн голынхоо уурхай дээр байх ёстой юмыг аваачаад 60-аас 70 километр аваачиж нүүлгэж хаячихаад одоо дахиад хар зам тавь гээд сууж байгаа ийм л замбараагүй нөхцөл байдал бий болсон байж байгаа. Тэгэхээр энэ асуудлыг одоо яг хэзээ шийдвэрлэх юм бэ гэж. 

Дөрөвдүгээрт нь, энэ сэргээгдэх эрчим хүчний асуудал байгаа юм. 

Д.Тэрбишдагва: - Л.Энх-Амгалан гишүүний 1 минутыг нь өгье. 

Л.Энх-Амгалан: - Сэргээгдэх эрчим хүчин дээр бол маш их олон төслүүд бий болчихлоо. Одоо нарны, усны, салхины гээд. Одоо яг энэ чинь эргээд яг өнгөрсөн Их Хурлаар би бас яг энэ Сэргээгдэх эрчим хүчний хуулийг батлалцсан гишүүнийх нь нэг л дээ. Тэгээд дэмжих тариф гаргасан. Овоо хэдэн төслүүд нь бас амь орж байгаа гэж би ойлгож байгаа. Гэхдээ цаашдаа дахиад нөгөө цахилгаан станцуудынхаа лиценз шиг ингээд замбараагүй лицензүүд олгох юм бол энэ чинь нөгөө систем дээрээ маш их том санхүүгийн дарамт болох юм билээ шүү дээ. Энэ дээр хийсэн ер нь тооцоо судалгаа байна уу? Жил бүхэн одоо энэ эрчим хүчний салбараас яг энэ дэмжих тарифаар хэдэн тэрбум төгрөгийн дотацийг өгч байна вэ? Цаашдаа ер нь хандлагууд нь яг ямархуу байгаа вэ гэж гэж. 

Эцэст нь. Энэ эрчим хүчнийхээ бодлогыг, энэ энэ эрдэс баялгийн салбарын бодлого, төмөр замын бодлого, аж үйлдвэрийн бодлоготой уялдуулж бид нэг жаахан хөнжлийнхөө хэрээр хөлөө жийх ийм цаг нь болсон юм. Энэ талаар та нар ер нь ямархуу тооцоо судалгаа хийгдэж байна вэ? Бусад салбарынхаа яамдын энэ салбарын бодлогуудтай харьцуулж харсан уу? Уялдаа холбоог нь ер нь яаж засч залруулах гэж байгаа вэ? 

Д.Тэрбишдагва: - 2 номерын микрофон өгье. П.Ганхүү сайд хариулъя. 

П.Ганхүү: - Л.Энх-Амгалан гишүүний асуултад хариулъя. Энэ эрчим хүчний салбарын. Эхний асуулт хувийн хэвшилд суурилагдсан байх ёстой гээд. Энэ чиглэлээр цаашдаа энэ түгээх сүлжээгээ ямар ч байсан хувьчлах ёстой гэсэн ийм бодлого гарсан байж байгаа. Энэ бол хэрэглэгчид очих, одоо үйлчилгээг нь сайжруулах, үр өгөөж, хүртээмжийг нь нэмэгдүүлэх, одоо эрчим хүчний хэрэглээний чанарыг сайжруулах чиглэлээр тодорхой дэвшил гаргахад энэ бол чухал эх үүсвэр, одоо нөлөө үзүүлнэ гэж үзэж байгаа. 

Дараа нь бол мэдээж энэ эрчим хүчний салбарт одоогийн байдлаар хэрэгжүүлж байгаа тодорхой төслүүд орж ирэхээр энэ эрчим хүчний салбарт хувийн хэвшлийн эзлэх жин нэмэгдэнэ. 

Мөн эх үүсвэрийн хувьчлалын асуудал яригдсан. Түрүүн Д.Дамба-Очир гишүүн бас асуусан байгаа. Энэ дээр бид бас нэлээн тооцоо судалгаагаа сайн хийж байгаад энэ эх үүсвэрийнхээ тодорхой хэсгийг нь хувьчилж эргээд хөрөнгө оруулалтын чиглэлээр ашиглах чиглэлээр нь бас бодлого гаргаад энэ тооцоо судалгааг нь хийлгэж байгаа ийм зүйл байна. 

Дараагийн асуулт. Импортын асуудал байгаа. Нийтдээ бас нэг 360 орчим сая долларыг одоо бол яг бэлнээр Оюу Толгой компани Өвөр Монголын Эрчим хүчний систем компанид төлсөн байж байгаа. Цаашдаа энэ бол Оросын Холбооны Улсаас нийтдээ 24 сая ам.долларын импорт одоогийн байдлаар авч байна. Энэ бол цаашаагаа нэмэгдээд 2018 оны түвшинд 40 орчим сая доллар болно гэсэн ийм тооцоо байгаа. Энэ бол чадлын төлбөр, энергийн төлбөр хоёулаа тооцогддог. Энэ хугацаанд 2018 он гэхэд томоохон эх үүсвэр бас оруулах хугацаа амжихгүй байгаа учраас энэ дээр ийм төлбөр нэмэгдэнэ. 

Оюу Толгойн хувьд энэ тооцоо бол одоо нэг 100 гаруй сая доллар жилд төлж байгаа. Энэ бол 200 орчим сая доллар болно. Энэ бас таны хэлсэн шиг энэ Тавантолгойн станц өнөөдөр, ирэх жил ажил нь эхлээд явлаа гэхэд нийтдээ энэ Оюу Толгой төсөл маань 1 тэрбум ам.долларыг импортын цахилгаандаа одоо төлөхөөр ийм тооцоо гаргасан байж байгаа. 

Дараагийн асуулт. Могойн голын станцыг Тэлмэн дээр барина гээд ингээд 10 гаруй жил концессоо зурчихсан байж байгаа. Энэ дээр бид хугацаатай үүрэг даалгаврыг өгсөн байж байгаа. Энэ жилдээ багтаад одоо барилга угсралтынхаа ажлыг эхлэхгүй бол ирэх жилээс энэ байршлыг нь өөрчлөх, эсвэл одоо шинэ гүйцэтгэгч дээр энэ асуудлыг нь ярих ёстой гэж бид үзэж байгаа юм. Энэ бол бас түрүүн хэлснээр давтаад яах вэ. Дотацийн асуудал байж байгаа. Хоёр аймгийн цахилгааны хэрэглээ, цаашдаа үйлдвэрлэл, үйлчилгээ хөгжих энэ бүх зүйлийг нь боомилж байгаа ийм асуудал болж байгаа. Энэ бол 10 гаруй жил яригдаж байгаа бас нэг төслийн нэг байгаа юм. 

Дараагийнх нь бол сэргээгдэх эрчим хүчний энэ дэмжих тарифын асуудал бол үндсэндээ энэ хэрэглэгчдийн орлого буурч байгаа өнөөгийн нөхцөлд 10 мегаваттын нарны станц ороход 5 тэрбум төгрөгийн хөндлөн дотаци гарч ирж байгаа юм. Ачаалал нь. Өөрөөр хэлбэл 100 мегаваттын нарны эх үүсвэр орох юм бол сүлжээнд нийлүүлж байгаа үнэ дээр одоо 18 мегаватт бол 360 төгрөгөөс бараг 400 төгрөгөөр зарж байна шүү дээ. Манай сүлжээ рүү шууд өгч байгаа үнэ нь. Бид хэрэглэгчдэдээ өгч байгаа үнэ бол 160 төгрөг орчим л байгаа шүү дээ. Тэгэхээр энэ хоёрын хоорондын зөрүүг нь тэр хөндлөн дотаци буюу хэрэглэгч дээр нэг тодорхой хэсэг нь бууж байна. Энэ хэрэглэгчдын орлого төвлөрөлт буурч байгаатай холбогдуулаад одоо энэ чинь гэрээгээр хүлээсэн үүрэг учраас бүр үндсэндээ эрчим хүчний салбар дээр ийм ачаалал цаашдаа үүсэхээр байгаа учраас энийг цэгцлэх ёстой. 

Одоо нэмж олгохоос гадна энэ олгогдсон байгаа лицензүүдийг нь энэ сэргээгдэх эрчим хүчний хувьд цэгцлэхгүй бол энэ асуудал нь бол ийм зүйл үүсч байгаа гэж таны хэлсэнтэй санал нэг байна. 

Дараагийн асуудал нь. Ер нь ялангуяа энэ эрдэс баялаг, одоо зам тээвэр, цаашдаа төмөр замаа цахилгаанжуулах асуудал байна. Энэ уул уурхайн дэд бүтцийг…/минут дуусав/

Д.Тэрбишдагва: - 2 номерын микрофоныг өгөөдөх. Бусад салбарын бодлоготой хэрхэн уялдаж байгааг. 

П.Ганхүү: - Тийм. Энэ бусад салбарын бодлого буюу одоо эрчим хүчний хувьд аж үйлдвэрийн парк хаана байгуулагдах вэ, хэрэглээ хичнээн байх вэ. Одоо эрчим хүчний шаардлагатай томоохон уул уурхайн дэд бүтцүүд одоо эх үүсвэрүүд шаардлагатай газрууд хаана байна вэ гэдэгтэй уялдуулж энэ эрчим хүчний маань бодлого явж байгаа. Цаашдаа ч гэсэн одоо энэ хэрэглээтэйгээ буюу тэр өсөн нэмэгдэж байгаа бусад салбарын үүсч байгаа хэрэглээтэй уялдуулж энэ явна. Үүнийг бид уялдуулж хийж байгаа гэж ойлгож болно. За баярлалаа. 

Д.Тэрбишдагва: - Энэ Оюу Толгойд жил болгон одоо ингээд 260 сая доллар Оюу Толгой одоо Хятадад өгөх нь л дээ. Ер нь Оюу Толгойн гэрээ хэлэлцээр эхнээсээ ингээд буруу явж байгаагийн нэг жишээ л дээ. Техник, эдийн засгийн үндэслэлийг нь гараагүй байж байхад ажлаа эхэлчихдэг. Бүхэл бүтэн одоо өмнийн говийн тэр хэсэг чинь ерөөсөө газар доор болгон нүүрс байгаа шүү дээ. Тэрэнд нь зохицуулаад цахилгаан станцаа барихгүй. Ажлаа эхэлчихээд Хятадаас эрчим хүч аваад ингээд эхэлж байгаа энэ тэрээс авахад бол энэ Оюу Толгойн гэрээ хэлэлцээрийг, Оюу Толгойтой холбоотой асуудлыг Улсын Их Хурлаар дахиж заавал ч үгүй авч хэлэлцэх ёстой. Та бүгд бас энэ дээр бэлтгэж анхаарах ёстой биз дээ. 

Ингээд Ж.Ганбаатар гишүүн асуултаа асууя. 

Ж.Ганбаатар: - Л.Энх-Амгалан гишүүний асуулттай бас давхцаж байна. Тэгээд давхцаагүйгээр нь хоёр гурван асуулт асууя. Энэ эх үүсвэрийн хувьд яг өөрөө энэ мэргэжлийн хүний хувьд аль эх үүсвэр нь Монгол Улсад ирээдүйтэй гэж үздэг юм бэ? Дулааны, нарны, усан, салхин гээд аль нь одоо Монгол Улсын хамгийн ирээдүйтэй эх үүсвэр гэж үзэж байгаа юм бэ? 

Сая Л.Энх-Амгалан гишүүний асуусан асуултад нэг ийм юм байна лээ л дээ. Би бас асууя гэж бодож байна. Чөлөөт зах зээлийн системээр явахыг ирээдүй гэж хараад байгаа юм уу? Эсвэл төрийн зохицуулалттай явахыг нь ирээдүй гэж хараад байгаа юм уу? Та яг залуу хүний энэ бэлтгэгдсэн боловсон хүчний хувьд бол өөрөө яг, өөрийн чинь бодол одоо ямар бодолтой юм? Яг чөлөөт зах зээлийн системээр явбал энэ салбарт ашигтай юм уу? Эсвэл төрийн зохицуулалт нь хэрэгтэй юм уу? 

Гуравдугаарт. Энэ Солонгосын юм уу, одоо Япон, эсвэл энэ Европын улсуудын гэр хорооллын айлуудыг юм уу, байшинтай айлуудын энэ цахилгаанаар халаадаг гудас ч гэдэг юм уу, энэ хананд өлгөдөг юмнууд Монголд хэр тохиромжтой вэ? Цахилгааны зардал нь маш хямд болсон гээд сүүлийн үед тэгээд сурталчлаад байгаа л даа. Хоёр гэрэлтэй тэнцэнэ, гурван гэрэлтэй тэнцэнэ. Маш бага киловатт зарцуулна. 300 ватт гэдэг чинь 3 гэрэл гэсэн үг үү? 100 ваттын. Ийм бага цахилгаан зарцуулна. Ингээд одоо гэрийг халаана гээд байгаа юм. Ийм боломж байна уу? Эсвэл энэ худлаа мэдээлэл байна уу? Ийм гурван асуулт байна. Баярлалаа. 

Д.Тэрбишдагва: - П.Ганхүү сайд хариулъя. 

П.Ганхүү: - За баярлалаа. Ж.Ганбаатар гишүүний асуултад хариулъя. Эх үүсвэрийн хувьд ер нь манайх шиг ийм, ер нь аливаа улс орны хувьд өөрийнхөө харьцангуй давуу тал дээр л суурилсан эдийн засгийн бусад хөгжлийнх нь бодлого бол явдаг. Тэгэхээр энэ манай хувьд бол энэ хамгийн хямд байгаа энэ нүүрс дээрээ,  тэгэхдээ технологийг нь сайжруулсан ийм эх үүсвэр бол цаашдаа улс орны маань хөгжлийн өнөөгийн энэ хүрсэн түвшинд хамгийн зохистой эх үүсвэр болох юмаа гэж үзэж байгаа юм. 

Мөн одоо усны эх үүсвэр буюу тэр бусад тохируулагч станцууд байх ёстой. Ийм хоёр үндсэн эх үүсвэр бидэнд нэн шаардлагатай байна. Мэдээж сэргээгдэх эрчим энэ дэлхий нийтийн хандлагыг бид дагалгүй л яах вэ. Гэхдээ энэ бидний хүрсэн өнөөдрийн түвшинд хэр нийцэж байна вэ гэдгээ бас бид их сайн бодож байж, зохистой хэмжээнд нь ингэж хөгжүүлэхгүй бол одоо уламжлалт эх үүсвэр нь ч байхгүй, сэргээгдэх нь ч байхгүй ийм нөхцөл байдал руу орох магадлалтай байгаа юм. 

Дээр нь бол энэ эрчим хүчний системийн энэ горим ажиллагаа байнгын бэлэн байдаг ийм найдвартай эрчим хүчний эх үүсвэрээр хангахын тулд ийм тогтвортой эх үүсвэр байх ёстой. Өөрөөр хэлбэл нар гарч байгаад орой нь байхгүй болдог. Салхи бол ингэж байнгын хэлбэлзэлтэй байдаг ч гэдэг юм уу. Үүнтэй уялдуулаад нүүрсний эх үүсвэр бол хамгийн бодитой эх үүсвэр юм. Гэхдээ байгаль орчинд сөрөг нөлөөгүй. Үүнийг бол ийм эх үүсвэр болгож ашиглах ёстой гэсэн ийм бодолтой явдгаа хэлье. 

Ер нь бол манайх тэр чөлөөт зах зээлийн систем буюу тэр өрсөлдөөнтэй. Олон эх үүсвэрүүд бий болсон. Тэгээд төвлөрсөн сүлжээндээ нийлүүлээд. Тэр дээрээ үнээрээ тэндээ өрсөлдөөд ингэдэг энэ систем бий болтол тодорхой хугацаа орно гэж үзэж байгаа. Тийм учраас төрийн зохицуулалттай. Төрийн зохицуулалт нь бол 100 хувь биш ийм хэсэгчилсэн зохицуулалт оролцож байж бид бол энэ эрчим хүчнийхээ одоогийн нөхцөл байдлыг давж гарах юм. Тодорхой хугацаанд төрийн зохицуулалт байх ёстой гэж үзэж байгаа. Хоёр дахь асуудал дээр. 

Гуравдугаарт нь, тэр цахилгаанаар халаах асуудлыг асуулаа. Энэ жил бол цахилгааныхаа тарифыг бид гэр хорооллын хэрэглэгчид буюу нийтдээ 100 гаруй мянган хэрэглэгчдийг хамарсан 50 хувийн хөнгөлөлтийн асуудлыг Засгийн газраас бас чиглэл өгөөд шийдсэн. Нийтдээ 5 орчим тэрбум төгрөгийн ачаалал гарч байгаа. Энийг бол Засгийн газар өөрөө хариуцаад гэр хорооллынхоо хэрэглэгчдийн шөнийн 9 цагаас өглөөний 6 цаг хүртэлх цахилгааны хэрэглээг нь 50 хувиар хөнгөлж өгч байгаа. Үүнтэй уялдаад сүүлийн үед таны хэлсэн Европ, за мөн бусад газар үйлдвэрлэгдсэн энэ бага хүчин чадалтай ийм халаагуурын төхөөрөмжүүд. Одоо гудас байж болж байна. Одоо жижиг тэн байж байгаа юм. Тэгээд одоо олон жижиг төхөөрөмжүүд гарч ирсэн. Энэ нь бол бас үнэхээр зарим нь бол ийм харьцангуй бага, одоо юу гэдэг юм 3, 2 киловаттын ийм тэнүүд, бусад ийм тоноглолууд гарч ирсэн. Энийг бол бас манай ард иргэд маань авч хэрэглээд ингээд бас нүүрснийхээ хэрэглээний зардлыг бууруулах. Энэ бол зөвхөн одоо цахилгааны хэрэглээний зардал буурах биш бас агаарын бохирдлыг бууруулахад ач холбогдолтой арга хэмжээ гэж ингэж үзэж хэрэгжүүлж байгаа. 

Ер нь энэ цаашдаа энэ шөнийн тарифтай холбоотой асуудлыг бүр шугам сүлжээнийх нь ачаалалтай уялдуулаад энэ тоноглолоо бид нар шинэчилж чадах юм бол цаашдаа өшөө бууруулах ийм боломжууд байгаа гэж ингэж харж байгаа. Тэгэхдээ энэ бол зөвхөн гэр хорооллын агаарын бохирдол бий болгож байгаа тэр хэсэг дээр зориулсан ийм үйл ажиллагаа явах юм. За баярлалаа. 

Д.Тэрбишдагва: - Ж.Ганбаатар гишүүнд 1 минутыг нь өгье. Тодруулъя. 

Ж.Ганбаатар: - Зүгээр энэ хөгжсөн улсуудыг харахаар аж ахуйн нэгжүүдийн хэрэглэж байгаа цахилгааны тариф нь хямдхан, айл өрх хэрэглэгчийнх нь үнэтэй ийм мэдээлэл байх юм. Тэгэхээр Монголд болохоор одоо олон хүн ярьж байгаа л даа. Энэ хэрэглэж байгаа болгоныг нь одоо зүгээр аж ахуй эрхэлж байгаа хүмүүсийг өндөр тарифтай, айл нь хямд тарифтай байгаа шүү дээ. Тийм ээ. Тэгэхээр энэ бодлого маань одоо хэр үр дүнтэй юм бол? 

Тэгээд төрийн оролцоо монополь хэвээрээ байгаад байвал хувийн хэвшлийн, тэр эрчим хүчний салбарт орж ирэх хувийн хэвшлийн тэр боломж гарч ирэх үү? Өрсөлдөж чадах уу? Чадахгүй байх л даа. Тийм ээ. Тэгэхээр дандаа үүрд төрийн оролцоотой байх болов уу? Боломжийг нь яаж гаргах юм? 

Д.Тэрбишдагва: - 2 дугаар микрофон өгье. 

П.Ганхүү: - Ж.Ганбаатар гишүүний асуултад хариулъя. Тэгэхээр одоогийн байдлаар бидний одоо энэ эрчим хүчээ борлуулж байгаа хэрэглэгчдийн маань бүтэц өнөөгийн амьжиргааны түвшин, орлоготой уялдсан ийм зохицуулалт л одоо энэ үнэ тариф дээр хийгдэж байгаа юм. 

Ер нь бол цаашдаа эрчим хүчний шинэ эх үүсвэрүүд орж ирээд одоо ер нь бид энэ эдийн засгийнхаа одоо бас үйлдвэрлэл эрхлэгч нарынхаа энэ зардлыг бууруулах чиглэлээр бас бодлого явах ёстой гэж бид үзэж байгаа. Энэ бол ялангуяа үйлдвэрлэл эрхлэгчдийн хувьд бол цахилгааны зардал бол нэлээд том ачаалал болж ирж байгаа. Ялангуяа энэ хямралтай байгаа үед. Бид одоо шинэ эх үүсвэрүүд орж ирээд үнэ өртөг харьцангуй боломжийн болсон нөхцөлд энийг бууруулаад одоо хөгжилтэй орны түвшинд тэр жишиг рүү явах ёстой. Энэ бол өөрөө аж ахуйн нэгжийн гаргаж байгаа бүтээгдэхүүний өртгийг бууруулах, цаашлаад айл өрхийн хувьд…/минут дуусав/

Д.Тэрбишдагва: - За баярлалаа. Асуултад хариуллаа. Энэ Эрчим хүчний сайд асуултад хариулах, бэлтгэж ирсэн материалдаа Байнгын хороогоор шийдвэрлүүлэх, Байнгын хороонд тодорхой асуудал тавиагүй л байна л даа. Их Хуралтай холбоотой, хууль дүрэмтэй холбоотой асуудал гараагүй учраас энд нэг шийдвэр гаргахад жаахан зовлонтой. Зүгээр сонсоод л өнгөрч байгаа юм байна. 

2015 оны 2 дугаар сарын 05-ны өдөр Байнгын хорооны бас нэг шийдвэр гарсан байгаа юм. Энэ шийдвэр дээр ерөөсөө хэрэгжээгүй асуудал их олон байгаа. Хэрвээ өнөөдөр шийдвэрийн төсөл. Шийдвэр санал гишүүдээс гарахгүй бол энэ тогтоолын хэрэгжилтийг эрчимжүүлэх тухай гэсэн гэдэг дээр нэлээн олон асуудлууд нь шийдэгдээгүй явж байгаа. Энэ дээр анхаарч ажиллана гэж. 

Хоёр гурван асуулт байна. Нэгдүгээрт нь, эрчим хүч экспортлох чиглэлийн төслүүдийн санал байна. Монгол Улс эрчим хүч экспортлохын тулд 14.5 тэрбум долларын хөрөнгө оруулах нь л дээ. Тийм ээ. Эд нарыг нийлүүлээд үзсэн чинь 14.5 орчим тэрбум долларын хөрөнгө оруулах нь. Энэ хөрөнгө хэзээ орж ирэх вэ? Энэ дээрээ хэлэлцээр хийсэн юм байна уу? 

14.5 тэрбум долларын хөрөнгө оруулчихаад үүнийгээ төлөөд эргээд бидэнд хэзээ ашигтай байх вэ? Нөгөө талаас бид яах вэ экспортолно гээд ингээд төслүүд хэрэгжүүлээд байдаг. Яг экспортлох орон тоогоо тохирсон юм байна уу? Тухайлах юм бол Бүгд Найрамдах Хятад Ард Улс гэхэд 5 жилийн төлөвлөгөөтэй ажилладаг. Хятад Улс руу экспортлох юм шиг байна даа. Ихэнхийг нь. Тэгэхэд яг 5 жилийн төлөвлөгөөнд нь Монгол Улсаа төчнөөн хэмжээний экспортын цахилгаан авна гэсэн тийм юмыг уяж өгсөн юм байна уу? Уяж өгөөгүй бол энийг чинь бид баахан юм хийчихдэг. Нөгөөдүүл нь авахгүй гээд суучих хандлага байна уу? Эсвэл одоо төртэй нь ярьсан юм байна уу? Бүгд Найрамдах Хятад Ард Улсын төртэй нь ярихгүйгээр аж ахуйн нэгжүүдийн хооронд тохирсон юм цаашдаа хөрөнгө оруулаад экспортолж чадахгүй юм болох юм биш үү гэдэг дээр та нар энэ дээр их тодорхой тооцоотой судалгаатай юм байна уу?

Хоёрдугаарт нь, энэ Шивээ-Овоогийн нүүрсний цахилгааны экспортлох гээд. Ингээд Тяньжин хүртэл явах юм байна л даа. Тяньжин хүртэл. Эрчим хүчний. Яг энэ дээр одоо тохирсон юм байна уу? Шивээ-Овоо чинь хоёр гурван Шивээ-Овоо болчихоод байгаа шүү дээ. Шинэ Шивээ-Овоо, хуучин Шивээ-Овоо гээд. Энэ Шивээ-Овоогийн нүүрсний хүртээмж нь байгаа юм уу? Энэ дээр яг тохирсон юм байгаа юм уу? Яг одоо ингээд үзэж байхад бол аж ахуйн нэгжийн маргаан байгаа. Яг одоо хэрэгжихэд мөн үү, үгүй юу гэдэг. Энэ дээр одоо та бүгдийн төсөөллөөс гадна бас асуудал байна гэж би ингэж сонссон. Энэ үнэн үү, худлаа юу гэж. 

Гуравт нь, Гобитек. Азийн нэгдсэн сүлжээ байна. Иркутскээс дамжаад, Улаанбаатараар дамжаад, говиор дамжаад Бээжин-Шиньяа. Тэгээд энэ чинь явсаар байгаад Шанхай, Фукуока гээд ингээд Япон руу орох юм байна л даа. Яг энэ Азийн хөгжлийн банк 1.8 сая ам.долларын төслийн санхүүжилт хийсэн. Энэ дээр яг одоо тохироод Улаанбаатар дундуур явна гээд ингээд хоёр улстайгаа, энэ гурав дөрвөн улстай тохирсон юм байна уу? Бид нэг ийм юм ингээд ярьдаг. Тэгээд яг ингээд зураг төсөл гардаг. Тойруулаад хийчихдэг юмнууд гардаг шүү дээ. Энэ дээр яг тохирсон юм байна уу гэсэн ийм гурван бодлогын шинж чанартай асуултууд байгаад байна. 

Оюу Толгойн эрчим хүчний хувьд бол түрүүн дахин дахин асуугаад байна. Оюу Толгойн гэрээ хэлэлцээрийг хийхээс өмнө уг нь эрчим хүчгүй байж Оюу Толгой аж ахуйгаа яаж явуулсан бэ гэдэг асуудал гарч ирдэг юм л даа. Энийг олон удаа би ярьж байгаа. Тэгэхээр одоо Оюу Толгойн эрчим хүчийг бол та нарын саяын ярьснаар Оюу Толгой, тэгээд Шивээ-Овоо. Бүгдийг нь холбоод өгөх юм байна. Үнэхээрийн энэ холбогдох ажил бол бодлогын хувьд мэргэжлийн яамнаас ийм л юм ярих ёстой. Энэ бол одоо их чухал юм ярьж байна. Тэгэхдээ яг энэ хэзээ хэрэгжих вэ? Энэ уяж өгөөд. Эд нарыг бүгдийг нь хооронд нь эрчим хүчээр холбох нь байна шүү дээ. Оюу Толгой, Тавантолгой, Шивээ-Овоо, хаана хаана ч гэнэ вэ ингээд баахан. Энэ яг хэзээ хэрэгжих вэ гэж. 

Бид ер нь одоо Монгол Улс хамгийн их эрчим хүчтэй гээд сая нүүрсний асуудал бол юун Монгол байтугай олон улсыг тэжээх тийм эрчим хүчтэй. Нарны энерги гэхэд бол дэлхийд хамгийн их нарны энергийн чадвартай. Нарных нь цацрал энэ тэр нь их мундаг юм гэсэн шүү дээ. Тэгэхээр бид одоо яах вэ нэг талаасаа нүүрсний асуудлаар ингээд нэлээн их экспортод хийх юм шиг байна байна. Яг нарны энергийг Монголын тал нутагт чинь хамгийн том нөөц нь байгаа юм биш үү. Эндээс одоо ирээдүйд гэдэг юм уу, яг одоо нарны энергийг дэлхий нийтээрээ сэргээгдэх эрчим хүч хүсч байхад ус салхинаас илүү юм чинь нарны энерги байх шиг. Нарны энергийг одоо ирээдүйд бид одоо гол эрчим хүчний бас нэг эрүүл, дэлхийн нийтийн бодлогод нийцсэн одоо сэргээгдэх эрчим хүч гэж ойлгож. Яг энэ чиглэлээр та нарын бодсон юм байна уу гэсэн ийм дөрөв таван асуултад их тодорхой хариулаач. Энэ бол бодлогын шинж чанартай асуудлууд учраас та бүгд энэ дээр их тодорхой хэлбэл. Бид эрчим хүчийг ингээд нэг зургаар нь хараад ийм л юм байна шүү гэдгийг бидэнд их ойлгомжтой болох юм бол одоо Эдийн засгийн байнгын хороо байнга салбарын, бусад салбаруудтай холбож ярьсан ч гэсэн ингэж яримаар байна л даа. П.Ганхүү сайд. 

П.Ганхүү: - Д.Тэрбишдагва даргын асуултад хариулъя. Экспортын чиглэлийн төслүүдийн хувьд бол тусгай зөвшөөрлөө өмнө нь авчихсан ийм төслүүдийн өртөг бол нийтдээ 14.5 тэрбум ам. Доллар байгаа. Энэ дотроосоо Шивээ-Овоогийн нүүрс дээр тулгуурласан 5240 мегаваттын энэ эх үүсвэрийг бариад Тяньжин хүртэл шугам татна гэсэн энэ төсөл бол өөрөө Хятадын төрийн өмчит Стэйт Грид компанитай Эрчим хүчний яам техник, эдийн засгийн үндэслэлийг хамтран боловсруулж хэрэгжүүлнэ гэсэн ийм гэрээгээ хийсэн ийм төсөл байгаа юм. Өөрөөр хэлбэл тэр төрийн компани байгаа юм. 

Д.Тэрбишдагва: - Хятадын Засгийн газар наадахыг чинь зөвшөөрч байгаа юм уу л гэж байгаа юм. Компани хоорондын асуудал биш. Хятад Улс өөрөө төлөвлөгөөндөө, 5 жилийн төлөвлөгөөндөө л оруулахгүй бол наадах чинь хэцүү шүү. Тийм учраас Хятадын Засгийн газартай тохирсон юм байгаа юм уу гэж л би асуугаад байгаа юм л даа. 

П.Ганхүү: - Энэ бол хоёр орны удирдлагын түвшинд яригдаад явж байгаа. Бас л 10 гаруй жил явж байгаа төсөл байгаа. Та бас мэдэж байгаа байх. 2005 оноос эхлээд одоо Лю Нин групп гээд явсан. Дараа нь Стэйт Грид болсон энэ 9800 барина гэж явсан. Одоо энэ 5200 болоод явж байгаа ийм төсөл байгаа. Тэгэхээр энийг бол хамгийн том төрийн өмчтэй энэ компани өөрсдөө хөрөнгөө гаргаад хэрэгжүүлнэ. Энэ нь 6.6 тэрбум ам.долларын ийм төсөл байгаа юм. Энэ бол хамгийн одоо экспортлох бодитой төсөл нь. Энэ нь бол бас 5 жилийн төлөвлөгөөндөө бид үүнийгээ ажлаа эхлүүлэхээр тусгасан байгаа гэдэг ийм зүйлийг Хятадынхаа талаас хэлж байгаа. 

Бид бол одоо эрчим хүчний салбарт хоёр орны хоорондын хамтарч ажиллах экспорт, импортын гэрээ, эрчим хүчний төлөвлөгөөг бол одоо хэлэлцэж энэ бол гарах юм. Одоо энэ төлөвлөгөөгөө гаргах энэ ажлын хэсгийн механизм бүрдсэн байж байгаа. Энэ экспортын төслүүд дотроос хамгийн бодитой яригдаж байгаа төсөл бол энэ төсөл юм. 

Дараагийнх нь тэр Азийн Супер Гридтэй холбоотой. Энэ бол бас нэлээд ийм том санаа. Таны хэлсэн одоо нарны эрчим хүчний эх үүсвэрийг Монголд маш том хэмжээтэй эх үүсвэр бариад. Үүнийгээ ингэж Азийн Супер Грид болгох. Нүүрсний эх үүсвэр дээр суурилсан эх үүсвэрүүдийг энд холбох гэсэн ийм санаанууд бас явж байгаа юм. Энэ Азийн Супер Грид энэ санаачилга бол бас ихэвчлэн энэ Япон, Солонгосоос гарсан ийм санаачилга байгаа. Үүний зэрэгцээгээр дэлхийн эрчим хүчний нэгдсэн сүлжээ гэсэн ийм санаачилгыг бас Бүгд Найрамдах Хятад Ард Улсын зүгээс гаргасан ийм санаачилгын хувьд ч гэсэн бас энэ говийн бүсээс одоо тэгээд Дундад Ази, ингээд Европ, ингээд цаашаа бүр Африк хүртэл холбох гэсэн ийм хоёр үндсэн санаачилгын аль аль энэ огтлолцол дээр нь Монгол Улс байгаа учраас бид энэ яриа хэлэлцээнд оролцоод явж байгаа. 

Энэ нь бол яг Засгийн газрын механизмын ажил бол биш байгаа юм. Энэ бол төрийн бус байгууллага байгаа. Азийн Супер Грид гээд. Энэ чиглэлээр яригдаад явж байгаа. Энийг дэмжээд бид одоо дотоод эх үүсвэрээ ашигласан эрчим хүчний энэ сүлжээнд нийлүүлэгч чиглэлийн яриа хэлэлцээр нь явж байгаа ийм л зүйл байж байгаа. 

Оюу Толгойн эрчим хүчний асуудал яригдаж байна. Оюу Толгойн эрчим хүчтэй холбогдуулаад энэ Улаанбаатар-Мандалговийн шугам бол ажил нь ирэх жил эхэлнэ. Мандалговь-Тавантолгойн шугам бол баригдсан шугам байж байгаа. Тавантолгойгоос Оюу Толгойн шугам нь өөрөө баригдсан. Тавантолгойн станц баригдангуут. Одоо энэ бол хугацааг нь бид 2021 он гэж харж байгаа. Энэ Тавантолгойн станц баригдангуут энэ 2020-иос 2021 оны хооронд шууд Оюу Толгойдоо эрчим хүчээ нийлүүлэх ээ боломж бүрдэх юм. 

Оюу Толгойн гэрээн дээр нь Монголоос эрчим хүч авах тухай асуудал маань өөрөө 2003 оноос эхэлж яригдсан асуудал байгаа юм. Дотоодын эрчим хүчний эх үүсвэрийг ашиглаж энэ төсөл явах ёстой гэдэг энэ зүйл бол яригдаж байсан. Харамсалтай нь бид ингээд хугацаандаа эх үүсвэрээ барьж чадаагүй өдий хүрсэн учраас одоо нийтдээ бараг 1 тэрбум орчим долларын импортын эрчим хүч авах нөхцөл байдал руу явж байгаа учраас…/минут дуусав/

Д.Тэрбишдагва: - Гишүүд асуулт асууж дууслаа. Санал хэлэх гишүүд байна уу? Л.Энх-Амгалан гишүүнээр тасаллаа. Л.Энх-Амгалан гишүүн саналаа хэлье. 

Л.Энх-Амгалан: - П.Ганхүү сайдад баярлалаа. Эрчим хүчний салбарын бодлогын хэрэгжилтийн талаар, бас хэрэгжүүлэх гэж байгаа хөтөлбөрүүдийн талаар нэлээн бодитой мэдээлэл өгсөнд. 

Тэгээд яах вэ хамгийн гол мэдээж анхаарч ажиллах зүйл бол өнөөдөр энэ эмх замбараагүй олгогдсон байж байгаа лицензийн асуудлууд, эмх замбараагүй зарлагдсан байж байгаа энэ концессын гэрээний асуудлуудыг л цаг алдахгүйгээр цэгцлэх ёстой л гэж би ойлгоод байгаа. Түрүүн та өөрөө хэллээ шүү дээ. 68 лиценз олгогдсон байж байна. Тэгээд энэ 68 лиценз нь бүгдээрээ баригдчихдаг юмаа гэхэд Монгол Улсын эрчим хүчний одоо болон ирээдүйд үүсэх хэрэгцээнээс 10 дахин их том хүчин чадал бий болох юм байна гэж байна. Тэрийгээ мэдээж экспорттойгоо уялдуулсан бодлого явах ёстой байх. 

Гэхдээ өнөөдөр Монгол Улс хэзээ экспортлогч, эрчим хүч экспортлогч болох юм бэ гээд асуухаар тодорхой хугацаа хэлж чадахгүй л байгаад байгаа шүү дээ. 24 жил. Бараг үндсэндээ хамгийн их удаж байгаа. Бүх төслүүд нь л бараг 20 жил, 10 жил болсон ийм төслүүд байгаад байдаг. Ерөөсөө хөдөлдөггүй. Яг л нөгөө алт дээр суусан гуйлгачин гэдэг үлгэр чинь дахиад үргэлжлээд л яваад байна шүү дээ. 

Тэгээд Оюу Толгойн цахилгааныг, одоо цахилгаан станц автал, Монгол өөрөө цахилгаанаар хангатал Оюу Толгой маань дахиад 1 тэрбум долларыг Хятадад зарах юм байна. Зөвхөн цахилгаан эрчим хүч авахад шүү дээ. 1 тэрбум доллар. Манай дотоодын нийт бүтээгдэхүүний бараг 10 хувьтай тэнцэх хэмжээний мөнгийг ингээд л гаднынханд төлөх юм байна. Гэтэл бид нарт маш их том боломж байгаад байдаг. 

Тэгээд хийх гэж байгаа нэгнийхээ төслийг унагаад байдаг. Өөрөө хийдэггүй. Өрөөлийг хийлгэдэггүй. Чөтгөрийн тойргийн үлгэр л. Яг төмөр замын бодлого дээр гарсан алдаа дутагдлуудыг эрчим хүчний салбар дээр гарсан алдаа дутагдлуудыг засч залруулах ийм зайлшгүй шаардлага байна. 

Хоёрдугаарт нь, сая энэ эрчим хүчний нөгөө ирээдүйн 2030 он хүртэл хэрэгжүүлэх бодлого дээр хувийн хэвшилд суурилна гэж их том зорилт би түрүүн асуусан шүү дээ. Тэгсэн мөртлөө та нарын өнөөдөр оруулж ирж байгаа энэ мэдээлэл дээр чинь болохоор одоо нөгөө III цахилгаан станцыг болохоор төр өргөтгөх гээд байна шүү дээ. 290 сая доллар зээл авч хийх гэж байгаа юм байна шүү дээ. 290 сая байх аа. Дахиад дээрээс нь тэр Дорнодын цахилгаан станцын чинь 90 сая доллар гэж байна. Тэр III цахилгаан станц чинь 340 сая гэж байна. 350 сая. Ингээд 440 сая доллар дахиад төр зээл авах юм уу. Би энийг ерөөсөө ойлгохгүй байх юм. Тэгсэн мөртлөө V цахилгаан станцын хөрөнгө оруулагчийг чинь одоо хэдэн жил зовоовоо. Байрлал нь бараг гурван удаа солигдсон шүү дээ. 

Тэгээд нэг талдаа болохоор бодлынхоо зорилт дээр эрчим хүчний салбар нь хувийн хэвшил дээр суурилсан байна гэсэн мөртлөө одоо хийх гээд байгаа төслийг нь дахиад өөрөө төр оролцож хийх гээд байгаа байхгүй юу. Энэ III цахилгаан станцын чинь өргөтгөл дээр тэгвэл тэр V цахилгаан станцынхаа хөрөнгө оруулагч нарыг урь л даа эхлээд. Тэгээд төр хувийн хэвшлийнхээ тэр түншлэлээр хий л дээ. Төр яагаад дахиад ийм их хэмжээний зээл авах гээд байгаа юм бэ. Энэ чинь зээл шүү дээ. Дахиад Монгол Улсын зээл 440 сая доллараар нэмэгдэх гээд байна. Нэмэгдэх гээд байна. Энийг та нар ер нь яг юу гэж ойлгож байгаа юм. Энэ чинь яг та нарын нөгөө бодлоготойгоо зөрчилдөөд байна шүү дээ. Зөрчилдөөд байна шүү дээ. Үүнийгээ засахгүй юм уу, залруулахгүй юм уу. V цахилгаан станц дээр чинь маш том хөрөнгө оруулагч нар ороод ирсэн. Японы хөрөнгө оруулагч нар, Солонгосын хөрөнгө оруулагч нар, Францын хөрөнгө оруулагч нар. Дандаа манай хөгжлийн зээл олгодог ийм томоохон түншлэгч орнууд байж байгаа. Дахиад эд нарыг одоо хулхидчихлаа шүү дээ. Бид нар ингэж болохгүй биз дээ. 

Тэгээд нөгөө талдаа болохоор хөрөнгө оруулагчдынхаа итгэлийг сэргээх ёстой. Монгол Улсад гадаадын хөрөнгө оруулалт хэрэгтэй. Валютын нөөцөө нэмэгдүүлэх ёстой. Энэ чинь цаанаа ийм уялдаатай яваад байгаа шүү дээ. Макро эдийн засгийнхаа үзүүлэлтүүд, улс орны хөгжилтэй холбоотой асуудал. Үүнийгээ яг тэр салбарынхаа бодлоготой уялдсан тэр хувийн хэвшил дээр суурилсан. Том төслүүдээ хувийн хэвшил, төр хувийн хэвшлийн түншлэлээр, концессын гэрээгээр хийж байж л бид нар одоо 5 жилийн дараа, 10 жилийн дараа энэ эрчим хүчний салбар чинь хувийн хэвшилд суурилсан ийм салбар болох ёстой биз дээ. Бодлогоор нь харахад. Үүнийгээ л засч залруулаарай л гэж би хэлэхийг хүсч байгаа юм. За баярлалаа. 

Д.Тэрбишдагва: - Ж.Бат-Эрдэнэ гишүүн саналаа хэлье. 

Ж.Бат-Эрдэнэ: - Нэг хэлэх асуудал маань сая ерөнхийдөө гараад явчихлаа. Түрүүн би дурдаж байсан. Нэлээн олон төсөл хөтөлбөрүүд байж байгаа. Концессоор бол 2030 он хүртэл хийгдэхээр асуудлууд бол бас нэлээн төлөвлөгөөнд орсон байгаа. Тэгээд энэ төлөвлөгөөндөө орсон зүйлүүдээ нэг мөр болгоод. Давхардаж байгаа төслүүдээ бол одоо Улсын Их Хурлаар оруулдаг юм уу, Засгийн газрын хэмжээнд шийддэг юм уу тодорхой шийдлийг гаргаж ирээд цаашаагаа ажиллаачээ. Ер нь бол мэргэжлийн Засгийн газрын хүрээнд энэ хямралтай тэмцэх, хямралаас гаргах асуудлын хүрээнд танай яаман дээр хийх ажил бол нэлээн байгаа. Тэгээд өөрөө бас мэргэжлийн олон жил энэ салбартаа ажилласан юм байна. Тийм болохоор урд түүхүүдээ бид нар харж байгаа шүү дээ. Мэдэж байгаа. Энэ гашуун түүхүүд. Тэр 20-иод жил энэ эгийн голын усан цахилгаан станц л гэхэд 20 гаруй жил хийгдээгүй зөвхөн ярих хэлбэрт, улс төржих хэлбэрээр хийгдээгүй асуудлууд маш их байгаа. 

Тэгэхээр энэ дээр мэргэжлийн үүднээс харж төлөвлөлтөө зөв хийж энэ олон хөтөлбөр, тусгай зөвшөөрлүүдийг нэг мөр болгоод яваач гэсэн бас нэг ийм адилхан нэг санал байна. 

За Эгийн голын усан цахилгаан станц дээр бол анхаарлаа хандуулаад яваарай. Энэ бол сая таны ярьсан яриан дотор ч гарлаа. Ер нь бол Монгол Улсын цахилгаанаар хангах үйл ажиллагааг тогтворжуулахад бол нэлээн том түлхэц болох ёстой ийм бодлогын чанартай ажил байгаа. Тэгээд энэ дээр бол анхаарлаа хандуулж яваарай гэж хүсч байна. 

За түрүүн би бас хэлсэн энэ цахилгаан станцуудыг нүүрсээр хангах асуудал дээр өөрөө бол Улаанбаатар төмөр замтайгаа хамтраад явъя гэсэн ийм бодлогыг барихаар байгаа юм байна. Ер нь бол Улаанбаатар төмөр зам бодлогын хүрээнд бүр төрөөс бодлогын хүрээнд алдагдал хүлээгээд явж байгаа. Нүүрс тээвэрлэлт дээр. Тэгэхээр танай салбар дээр сүүлийн жилүүдэд хувь болон төрийн хэвшлийн үнэхээр том том төслүүд, том дэмжлэгүүд гарч ирсэн, дэмжлэгүүд явсан. Төрийн бодлогын хүрээнд дэмжлэг явагдаж байгаа. 

Тэгэхээр сүүлийн үед цахилгаан хангамж, дулаан хангамжаар бол бас үнэ тарифыг чөлөөлснийхөө үндсэн дээр нэлээн ашигтай ажиллаж байгаа гэж үзэж байгаа. Тийм болохоор энэ тээвэрлэлт дээрээ бол бас нэг салбар нь гайгүй болоод ирэхээр нөгөө салбараа татаад унагадаг ийм юм байж болохгүй ээ. Энэ Улаанбаатар төмөр замтайгаа хамтарч ажиллах, тэр тээвэрлэлтийнх нь тариф дээр нь бас харж үзэх тал дээр нь анхаарч ажиллаарай гэсэн ийм саналыг хэлж байна. За баярлалаа. 

Д.Тэрбишдагва: - За баярлалаа. Гишүүд үг хэлж дууслаа. П.Ганхүү сайдад баярлалаа. Ажлын хэсгийнхэнд бас баярлалаа. Их тодорхой мэдээллүүд өгч. Өнөөдөр эрчим хүчний салбар дээр үүсч байгаа нөхцөл байдал, цаашид авах чиглэлээр нэлээн мэдээлэл авлаа. 

Ямар ч байсан бидний хувьд бол салбараас тодорхой Байнгын хороогоор тогтоол гаргах, шийдвэр гаргах, ажлын хэсэг байгуулах шаардлагагүй юм байна гэж ингэж ойлголоо. Өмнө нь гарсан энэ 2015 онд гарсан Байнгын хорооны хурлын тогтоол бол хэвээрээ байгаа. Тийм учраас энэ Байнгын хорооны хурлын тогтоол дээр та бүхэн бас анхаарч ажиллана биз. 

Бидэнд хийх асуудал их байна. Эрчим хүчний салбар бол өнөөдөр Монгол Улсын эдийн засгийн хүндрэлээс даван туулахад маш чухал. Тэгэхдээ бас хугацаа шаардсан том салбар л даа. Харамсалтай нь бид ерөөсөө нэг хорин хэдэн жил бол асуудлыг яриад шийдэж чаддаггүй ингээд л яваад байдаг. Тийм учраас мэргэжлийн өндөр чадвартай, мэргэжлийн Засгийн газар гэж байгуулагдсан учраас яг энэ асуудлуудаа яг нэг хоёр гурав дөрөв тав гээд приоритетийг нь аваад үзчихмээр байна. П.Ганхүү сайд аа. 

Энэ манай Эдийн засгийн байнгын хороо ч гэсэн одоо хамтарч ажиллахад бэлэн байна. Одоо үнэхээрийн хийж чадах юмаа хийгээд явъя. Хийж чадахгүй юмаа ингээд 30 жил яриад баймааргүй байна л даа. Ерөөсөө л одоо бол приоритет гэж юм ярьж байгаа шүү дээ. Эрэмбэлье. Үнэхээрийн том төслүүд их олон байна. Эрэмбэлье. Аль төслөөс нь. Бид хамгийн түрүүнд аль төслийг нь хэрэгжүүлээд аль төслөөс нь үр ашигтай Монгол Улсын эдийн засагт мөнгө оруулж ирэх төслөө нэг хоёр гурав гэж оруулаад. Дараа нь бол одоо ингэж системтэй оруулахгүй бол бүгдээрээ нэг номер байж болохгүй л дээ. 30 төсөл гучуулаа нэг номер болчих юм бол болохгүй. Тийм учраас ингэж эрэмбэлэх асуудал дээр та бүхэн анхаараачээ гэж ингэж хэлмээр байна. 

Тэгэхээр энд хэд хэдэн асуудлыг манай гишүүд ч ярилаа. Энэ нэг замбараагүй байсан юмыг нэг цэгцэд оруулах цаг нь болсон юм биш үү. Өөрийнхөө салбарын мэргэжлийн том том хүмүүсийг одоо ажлын хэсэг байгуулаад. Тухайлах юм бол лиценз. 68 лиценз үнэхээрийн хэрэгтэй юм уу, хэрэггүй юм уу. Хэнд нь өгөх ёстой юм. Лиценз нь ажил хийх гэж авсан лиценз юм уу, наймаа хийх гэж авсан лиценз юм уу гэдгийг нь одоо зоригтойхон шийдмээр байна. 

Өнөөдөр эдийн засгийн хүндрэлийн үед бид хамгийн хариуцлагатай ажиллаж байгаа үед эндээс ерөөсөө эмээгээд байх юм байхгүй. Буруу хийсэн болгоныг бид одоо засч сайжруулахгүй бол болохгүй гэж ингэж үзэж байна. Лицензийн асуудал. Тэр концессын гэрээтэй холбоотой асуудлуудыг одоо Азийн хөгжлийн банкнаас 130 сая долларын хөрөнгө оруулалтаар 10 дулааны цахилгаан станцыг бариулъя гэж байхад зэрэгцүүлээд дахиад дулааны цахилгаан станц барина гээд концессын гэрээ хийгээд баахан аж ахуйн нэгжүүдийг шатаагаад. Аль эсвэл шатааж байгаа юм уу. Аль эсвэл тэр дээр давхар юм хийх гээд байгаа юм уу? Тэгээд ямар ч үр ашиггүй ийм юмнууд гарч ирээд байна шүү дээ энэ чинь. 

Саяны таны та бүгдийн мэдээллээр бол бид олон зүйлийг олж харлаа шүү дээ. Үнэхээрийн сахилга хариуцлага замбараагүй. Эмх замбараагүй байдал бий болсон байна. Энийг л одоо та бүгд маань засч сайжруулаач гэж хэлмээр байна л даа. 

Тэгээд хэд хэдэн асуудлууд байж байна л даа. Эгийн голын цахилгаан станц 24 жил. V цахилгаан станц одоо хэдэн жил ч болж байна. Бараг 10-аад жил болж байна. Хэдэн жил болж байна. Тэгээд энэ чинь дотроо нэг Засгийн газар орж ирээд, эсвэл нэг сайд солигдонгуут л нөгөө үйл ажиллагаа явуулах гэж байгаа компанийг нь өөрчлөөд хаячихдаг. Ийм баймааргүй байна шүү дээ энэ чинь. Энэ нэг хэдэн амбицтай улс төрчид гэдэг юм уу, эсвэл амбицтай нөхдөөс чинь болоод улс орны маань өнөөдрийн байдал ийм болсон шүү. Энийг одоо засч сайжруулахаас өөр арга байхгүй шүү гэдгийг хэлмээр байна. 

Энэ гадаадын хөрөнгө оруулалтынхантай нэгэнтэй ярьсан л юм байдаг юм бол үүнийгээ хэрэгжүүлээд. Одоо тэгээд дахин дахин солиод байхгүй энэ итгэл найдварыг нь олъё гэж байгаа юм байна. Гадаадынхаа хөрөнгө оруулагч нарыг татаад. Яг одоо энэ ярьсан хэлсэн та нарын энэ нэг 14 тэрбум долларын чинь бүтээн байгуулалтын ажил үнэхээрийн хийе гэж байгаа юм бол нэг хоёр гурав дөрөв гээд дахиад хийгээд л эхэлмээр байна. Хийж болохгүй юмаа бол цаг гарзадмааргүй байна. Ингэж ажилламаар байх юм. 

Сая нүүрс тээвэрлэлттэй холбогдолтой асуудлаар сая манай Ж.Бат-Эрдэнэ гишүүн ярилаа. Энэний дараа бид төмөр замын асуудлыг ярина. Үгүй тэгээд нэг байгууллага нь зүгээр алдагдалтай байгаад байж болохгүй. Үнэхээрийн нүүрс тээвэрлэлттэй холбогдолтой асуудал Улаанбаатар төмөр замтайгаа та нар хамтраад нэг шийдвэр гаргаач. Эндээс өнөөдөр гарч байгаа шийдвэр бол ерөөсөө энэ дээр яг яах вэ гэдгээ та нар шийдвэрээ гаргачихмаар байна. 

Тэр үйл ажиллагаа явуулж байгаа хүмүүс нь өөрсдөө зардал мөнгөө төлөөд Улаанбаатар төмөр замд түрээсийнхээ мөнгийг төлөхийг оронд өөрсдөө тэр вагоноо авдаг тийм боломжууд байдаг юм уу. Тэрийг нь үзэхгүй бол болохгүй байна шүү гэж ингэж хэлмээр байна. 

Ер нь бол манай Эдийн  засгийн байнгын хорооны гишүүд маань бол эдийн засгийн салбартай холбоотой бүх яамдууд, бүх байгууллагуудын асуудлыг сонсч байгаа нь бол өнөөдөр эдийн засгийн нөхцөл байдлыг бид иж бүрнээр нь нэг харж Монгол Улсыг эдийн засгийн хямралаас гаргах чиглэлээр Эдийн засгийн байнгын хороо ямар дэмжлэг үзүүлж ажиллах юм, яаж хамтарч ажиллах вэ гэдэг талаар л бид ингэж бас нэг цаг хугацаа зарж ингэж ажиллаад байгаа юм. 

Тэгэхээр эрчим салбараас бол ихээхэн хөрөнгө оруулалт, магадгүй маш их үр ашигтай үйл ажиллагаа явах боломж байна шүү. Энэ 4 жил мэдээж үр дүн нь гардаггүй юмаа гэхэд ирэх 4 жил үр дүн нь гарахаар. Ийм том бодлогынхоо асуудлыг та бүгд маань нэг яг одоо ингээд дэс дараатай эрэмбэ цэгцтэйгээр нэг хэрэгжүүлээда. Магадгүй ажил төрлийн шугамаар ч гэсэн бидэнд танилцуулах хэрэгтэй байна. Ингээд та бүгдэд амжилт хүсье. Баярлалаа. 
Хоёр. Төмөр замын салбарын талаар чиглэл өгөх тухай Байнгын хорооны тогтоолын төсөл

Дараагийн асуудалдаа оръё. Төмөр замын салбарын талаар чиглэл өгөх тухай Байнгын хорооны тогтоолын төсөл. Төмөр замын салбарыг сонсоод түр ажлын хэсэг байгуулсан. Ажлын хэсгийн ахлагчаар Ж.Бат-Эрдэнэ гишүүн ажилласан. Тэгээд төмөр замын салбарын талаар чиглэл өгөх тухай Байнгын хорооны тогтоолын төслийг хэлэлцүүлэгт бэлтгэсэн талаархи ажлын хэсгийн танилцуулгыг сонсъё. Ажлын хэсгийн танилцуулгыг Улсын Их Хурлын гишүүн, ажлын хэсгийн ахлагч Ж.Бат-Эрдэнэ танилцуулна. 

Ж.Бат-Эрдэнэ: - Байнгын хорооны дарга, эрхэм гишүүд ээ, 

Төмөр замын салбарын талаар авах арга хэмжээний тухай Байнгын хорооны тогтоолын төсөл боловсруулах үүрэг бүхий ажлын хэсгийг 2016 оны 11 дүгээр сарын 16-ны өдрийн 06 тоот тогтоолоор байгуулсан. Ажлын хэсгийн ахлагчаар Улсын Их Хурлын гишүүн Ж.Бат-Эрдэнэ миний бие, Улсын Их Хурлын гишүүн Б.Дэлгэрсайхан, Б.Жавхлан, Б.Ундармаа, Л.Энх-Амгалан нар ажиллалаа. 

Ажлын хэсэг нийт 2 удаа хуралдаж төмөр замын салбарт тулгамдаад байгаа тодорхой асуудлуудыг судлан үзэж Байнгын хорооны тогтоолыг боловсруулан танилцуулж байна. Уг тогтоолын төслийг Та бүхэнд тараасан байгаа. Хэлэлцэн шийдвэрлэж өгнө үү. 

Анхаарал тавьсанд баярлалаа. 

Д.Тэрбишдагва: - За баярлалаа. Ажлын хэсгийг танилцуулъя. Зам тээврийн сайд Д.Ганбат, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ, Зам, тээврийн хөгжлийн яамны Төмөр зам, далайн тээврийн бодлогын хэрэгжилтийг зохицуулах газрын Далай ашиглалт, усан замын тээврийн бодлогын хэрэгжилтийг зохицуулах хэлтсийн дарга Ж.Батболд, “Монголын төмөр зам” төрийн өмчит хувьцаат компанийн гүйцэтгэх захирал Х.Хэрлэн, “Монголын төмөр зам” төрийн өмчит хувьцаат компанийн гүйцэтгэх дэд захирал н.Эрдэнэбаяр, “Улаанбаатар төмөр зам” хувь нийлүүлсэн нийгэмлэгийн замын даргын зөвлөх Т.Очирхүү, “Улаанбаатар төмөр зам” хувь нийлүүлсэн нийгэмлэгийн Санхүү, нягтлан бодох бүртгэлийн албаны орлогч дарга Б.Ариунаа, “Улаанбаатар төмөр зам” хувь нийлүүлсэн нийгэмлэгийн хууль зүйн албаны орлогч дарга н.Дорждагва, “Улаанбаатар төмөр зам” хувь нийлүүлсэн нийгэмлэгийн Санхүү, нягтлан бодох бүртгэлийн албаны зардал, тооцоо шинжилгээний хэлтсийн дарга н.Дуламжав, “Монголын төмөр зам” төрийн өмчит хувьцаат компанийн төслийн ажилтан н.Бадарч гэсэн ийм ажлын хэсэг оролцож байна. 

Тогтоолын төсөлтэй холбогдуулаад асуух асуулттай гишүүд байна уу? Б.Дэлгэрсайхан гишүүнээр тасаллаа. С.Чинзориг гишүүн асуулт асууя. 

С.Чинзориг: - Энэ чиглэл өгөх тухай тогтоолын төсөл байна л даа. Тэгэхээр би бодохдоо зөвхөн энэ Улаанбаатар төмөр замтай холбоотой асуудлаар чиглэл өгөх юм уу, нийтэд нь ерөөсөө энэ урагшаа явж байгаа нөгөө төмөр замаа барихтай холбоотой ер нь нийтлэг төмөр замтай холбоотой асуудлаар чиглэл өгөхгүй байсан юм болов уу гэсэн ийм нэг асуудал байх юм. Яагаад зөвхөн Улаанбаатар төмөр замтай холбоотой юм шиг ийм асуудал байна л даа. Нэг дэх асуудал. 

Хоёр дахь асуудал нь. Чиглэлийн хоёртой холбоотой асуудал байгаа юм. Их Хурлаас чинь бид нар энийг чинь дэмжээд тогтоолыг чинь энэ шийдвэрийг чинь гаргасан уу, гаргаагүй билүү? Татвараас чөлөөлөх асуудал. Нэгэнт Их Хурлаас шийдвэр гаргаад хуульд нь өөрчлөлт оруулаад шийдсэн учраас тэр одоо Их Хурлаас гаргасан тэр хуулийнхаа дагуу л явах ёстой юм биш үү? Наана нь одоо бид нар дахиж одоо энийг тэр хууль хэрэгжиж эхэлтэл дахиад одоо энэ хөнгөлөлттэй холбоотой асуудлыг авч үз гээд өөрсдөд дээрээ ачаалал аваад, засаг дээрээ ачаалал аваад ингэж одоо яах асуудал байхгүй юу. Хэрэг байгаа юм уу. Шаардлага. 

Тэгээд л 2017 оны 01 сарын 01-нээсээ хэрэгжээд л тэгээд тэр татвараас чөлөөлөх асуудал нь яваг. Өмнөх асуудал нь тэр одоо өмнө нь шийдэж байсан тэр одоо механизмаар яваг л дээ. Заавал одоо бид нар Их Хурлаас шийдвэр гаргаад, Их Хурлын хууль гаргасан шийдсэн юмыг заавал одоо Байнгын хороо татаж авчраад ингээд засаг дээрээ нэмэлт ачаалал өгөөд. Энэнээс хууль хэрэгжихээс өмнөхийг нь одоо дахиж чөлөөлөх асуудлыг одоо дахиж авч үз гээд ингээд нэг юмтай дахин дахин зууралдаад өөрсдөд дээрээ нөгөө түүгээр явсан гайг үүгээр дуудна гэдэг шиг ингээд орооцолдоод баймааргүй байх юм. 

Тэгэхээр энэ хоёрдугаар заалтыг хасаад тэр одоо хууль хэрэгжсэнээс хойш энэ асуудлыг яръя. Өмнөх асуудал нь тэгээд өмнөх шийдэж байсан тэр арга механизмаар яваг гэж ингээд одоо шийдэж болдоггүй юм болов уу гэсэн ийм асуудал байна. 

Д.Тэрбишдагва: - Ажлын хэсгийн ахлагч хариулах уу? Ж.Бат-Эрдэнэ гишүүний микрофон өгье. 

Ж.Бат-Эрдэнэ: - Ер нь бол төмөр замын талаар баримтлах бодлого, бодлогын хүрээнд нэлээн хэдэн асуудлууд орж ирсэн юм. Тэгээд нэн яаралтай энэ эдийн засаг хүндрэлтэй байгаа энэ нөхцөл байдлын хүрээнд энэ нэг 5 ажлынхаа хүрээнд асуудлаа ярьчихъя. Бусад асуудал нь бол угаасаа Засгийн газар дээр яригдаж байгаа асуудал юм байна. Засгийн газар луу оруулсан асуудлууд юм байна. Энэ бол Засгийн газраас ингээд цаашаагаа өргөн баригдаад Улсын Их Хурал руу орж ирэхээр төлөвлөгдсөн ажлууд байна гээд энэ 5 ажлыг бол сонгоод авсан юм байгаа юм. 

Энэ түлшний, дизелийн түлшний онцгой албан татвараас чөлөөлөх тухай асуудал маань бол сая бид нар Улсын Их Хурлаар ороод 2017 оны 01 сарын 01-нээс хэрэгжээд явах юм. Гэхдээ наана нь 2016 он хүртэлх асуудал 36 тэрбум. Тийм үү. Төгрөгийн асуудал бас яригдаад байгаа. Тэгээд энэ асуудал дээр одоо бид ямар ч байсан ингээд оруулчихъя. Энэ Байнгын хорооныхоо хүрээнд бас нэг ярилцъя. Тэгээд одоо удахгүй бас он гарна. Энэ нэг 36 тэрбум төгрөгийн асуудал яригдана. Энэ маань нөгөө төсөв дээр суусан байгаа. Тодотгол дээрээ суугаад явсан байгаа. Үүнийгээ бид нар шийдээгүй. Тэгээд энэнээс бид нар гарц нь бол одоо ингээд л төлөх бололцоо бол харагдахгүй байна. Тэгээд одоо төсөв маань энэ 36 тэрбум төгрөгөөр тасраад ингээд л явах байдал харагдаад байгаа юм л даа. Тэгэхээр энийг бол та хэдэд маань бас Байнгын хороон дээрээ асуудлыг шийдээд ярилцах бололцоо маань юу байгаа вэ гэдэг талаар л оруулж ирсэн байгаа. 

Д.Тэрбишдагва: - Энэ 36 тэрбум төгрөгийн талаар сайд болон ажлын хэсгийнхнээс нэмэлт хариулт өгөх юм байна уу? Хариулт болсон уу? Өгөх үү? 2 дугаар микрофоныг өгье. Яагаад гэвэл энэ 36 тэрбумыг чинь. Сая С.Чинзориг гишүүн бол хууль гарчихсан. Хууль гарчихаад байхад яагаад байгаа юм бэ гэдэг асуудал ярьж байна. 

Тэгэхээр 2017 оны эхээр одоо хэрэгжүүлнэ гэсэн хуультай. Энэ хугацааны зөрүүний 36 юм уу гэж ойлгоод байгаа юм. Үүнийгээ нэг тайлбарлаад өгөхгүй бол яг хүн сонсоход бол тэгж сонсогдоод байгаа шүү. Сайд нэг тайлбарлаадахдаа. 2 номерын микрофоныг өгье. 

Д.Ганбат: - Байнгын хорооны гишүүдийн энэ өдрийн амар амгаланг айлтгая. Тэгэхээр энэ 36 тэрбум төгрөгийн энэ онцгой татварын өр ингээд хуримтлагдсан байгаа. Үүнийг бол Улаанбаатар төмөр зам одоо өнөөдрийн байдлаар энийг төлөх ямар ч боломж байхгүй. Санхүүгийн хувьд онцгой хүнд нөхцөлтэй байгаа. 

Тэгэхээр нэгэнт Их Хурлын тогтоол маань 2017 оны 01 сарын 01-нээс хэрэгжиж эхлэх учраас энэ төсөвт суусан байгаа, тодотголд суусан байж байгаа энэ мөнгийг бид нар график гаргаад одоо нэг өөр л арга зам хайж байгаа юм. Ингэж л одоо барагдуулах ийм л боломж байгаа юм болов уу л гэж харж байгаа юм л даа. Түүнээс биш одоо шууд бид нар Улаанбаатар төмөр зам бол шууд нэг удаагийн ч гэдэг юм уу, эсвэл ойрын үед энийг төлж барагдуулах санхүүгийн ямар ч боломж байхгүй байгаа. 

Д.Тэрбишдагва: - Л.Энх-Амгалан гишүүн асуултаа асууя. 

Л.Энх-Амгалан: - Би уг нь ажлын хэсэгт орсон юм байна л даа. Уучлаарай. Тэгээд ер нь ажлын хэсэгт орсноо мэдээгүй. Тэгээд ажлын хэсгийн хуралд оролцоогүй юм байна. Тэгээд уучлалт хүсье. 

Сая С.Чинзориг гишүүний асуусан асуултад хариулт авсангүй. Тэрийг дахиад асууя гэж бодож байна л даа. Энэ Байнгын хорооноос гарах гэж байгаа тогтоол бол зөвхөн Улаанбаатар төмөр зам, Монголын төмөр зам компаниудын талаар авч хэрэгжүүлэх арга хэмжээтэй холбоотой ийм тогтоол байх шиг байна л даа. Эд нарыг нь уншихаар. 

Түрүүн Д.Ганбат сайдын хийсэн мэдээллээр Д.Ганбат сайд чинь ер нь бол энэ төмөр замын салбарт хэрэгжиж байгаа төслүүд, цаашдаа хэрэгжих төслүүд, өнөөдрийн тулгамдаж байгаа гол асуудлууд гээд нэлээн тийм өргөн хүрээтэйгээр мэдээлэл өгсөн л дөө. Тэр мэдээллийн хүрээнд Байнгын хорооны тогтоол гаргах гэж байгаа бол энэ нэлээн тийм том. Яг одоо салбарын өнөөдөр тулгамдаж байгаа асуудлуудыг шийдэхэд тийм түлхэц болсон ийм тогтоолын ийм чиглэл байх ёстой болов уу гэж би бодоод байгаа юм. 

Д.Ганбат сайд чинь өөрөө хэлсэн шүү дээ. Төмөр замын талаар төрөөс баримтлах бодлогын бичиг баримт бол хэрэгжихгүй бодлого гэж та хэлсэн шүү дээ. Тийм ээ. Хэрэгжихгүй бодлого. Энийг засах ёстой, залруулах ёстой гэсэн. 

Тэгэхээр эхлээд хамгийн түрүүн бид нар энэ бодлогынхоо бичиг баримтыг засахгүй юм уу, залруулахгүй юм уу? Тэгээд баахан баригдахгүй мөрөөдлийн төмөр зам, цаасан баригдсан тийм төмөр замын бодлоготой ийм салбар суугаад байж болохгүй л дээ. 

Д.Ганбат сайд аа, би бас нэг зүйлд нь их олзуурхаж байгаа юм. Юу гэхээр энэ бодлого бол хэрэгжихгүй бодлого юм билээ. Бид нар яг өнөөдөр эрдэс баялгийнхаа салбарын бодлоготой уялдуулж, эрчим хүчнийхээ салбарын бодлого, бусад салбарын бодлогуудтай уялдуулж энэ салбарынхаа бодлого дээр бид нар өөрчлөлт хийнэ гэж хэлж байсан. Энэ дээр би их олзуурхаж байгаа юм. Тэгэхээр эхлээд хамгийн түрүүн энэ салбарынхаа бодлого дээр нэгдүгээрт өөрчлөлт хийх ёстой. Ийм чиглэл өгөх ёстой гэж би бодож байгаа. 

Хоёрдугаарт нь, энэ Монголын төмөр зам гэж компани чинь ер нь ямар компани байгаад байна вэ? Энэ компанийг ер нь нэг ийм бүтэц зохион байгуулалтын асуудлыг бид нар ярихгүй бол энэ чинь одоо оператор компани юм уу, эсвэл өмчийн менежмент хийдэг компани юм уу. Уг нь бол миний ойлгож байгаагаар бол энэ Монголын төмөр зам компанийг яг нөгөө Эрдэнэс Монгол гэж компани шиг холдинг компани болгоод яг өмчийн менежмент хийдэг компани. Улаанбаатар төмөр замын Монголын талын эзэмшиж байгаа хөрөнгийг бид нар энэ Монголын төмөр зам компаниараа бид нар эзэмшиж болох байхгүй юу. Тэгээд бусад шинээр баригдах гэж байгаа энэ төмөр зам, концессоор баригдах гэж байгаа төмөр зам. Концесс дууссаны дараа нөгөө хүлээж авах төмөр зам. Энэ бүх эрхийг чинь энэ Монголын төмөр зам гэж компани өөрөө эзэмшээд цэвэр хөрөнгийн менежментийн компани байх ёстой л гэж би төсөөлөөд байгаа байхгүй юу. Түүнээс биш тээвэрлэгч биш. Оператор биш. Иймэрхүү нэг ийм бодлогынхоо юм нь дээр бид нар хийсэн алдаагаа засч залруулахгүй юм уу? 

Гуравдугаарт нь, энэ Хөгжлийн банкнаас авсан зээлүүд байгаад байгаа шүү дээ. Монголын төмөр замын нэрээр авсан байгаа зээлүүд. Энэ зээлүүдийн чинь эргэн төлөлтүүд нь яах юм. Одоо шинээр баригдах гэж байгаа энэ төмөр замууд дээр энэ зээлтэйгээ уялдуулж, өнөөдөр үүссэн байгаа зээлтэйгээ уялдуулж, шинээр орж ирэх гэж байгаа хөрөнгө оруулагч нартайгаа одоо хэн энэ Монгол Улсын Засгийн газрын нэрийн өмнөөс хэлэлцээр хийх ёстой юм. 

Тэгэхээр энэ Монголын төмөр зам гэдэг компани бол яг Эрдэнэс Эм Жи Эл гэж компанитай адилхан ерөөсөө Монголын Засгийн газрын нэрийн өмнөөс Монголын төмөр замтай холбоотой бүх асуудлуудыг шийдвэрлэдэг ийм төрийн өмчийн менежментийн компани. Мөнгө босгодог, хэлэлцээр хийдэг, концесс зурдаг, хөрөнгийнхөө менежментийг сайжруулдаг ийм бүтэц зохион байгуулалтууд л би хийх ёстой гэж ойлгоод байгаа байхгүй юу. Тэгэхээр үүнийгээ ер нь яагаад энэ дээр оруулж өгч болдоггүй юм бэ гэж. 

Гуравдугаарт нь, та түрүүн мэдээлэл өгч байсан. Нөгөө баахан зураг төсөлгүй эхэлсэн төмөр замууд байгаа шүү дээ. Баахан газар шорооны ажил хийгээд хаячихсан. 7 тэрбум гэсэн байхаа. Тэгээд баахан компаниуд нь дампуураад алга болсон. Тэгээд төр өөрөө ингээд компаниудаа, үндэснийхээ компаниудыг өрөнд оруулаад дампууруулаад хаячихсан. Энэ асуудлуудыгаа шийдвэрлэхгүй юм уу? Эд нар чинь бас татвар төлөгчид биз дээ. Үндэсний компаниуд биз дээ. Энэ чинь уг нь тулгамдсан асуудлууд байж байсан шүү дээ. 

Дөрөвдүгээрт нь, тэр нөгөө баахан Хятадын зээлээр авсан явдаггүй локомитивууд байгаа шүү дээ. Тэгэхээр энэ өмнө нь гарсан…/минут дуусав/

Д.Тэрбишдагва: - Энэ түрүүний Д.Ганбат сайдын өгсөн мэдээллийн дагуу, ялангуяа энэ санхүүтэй холбогдуулаад хууль тогтоомжтой холбогдуулаад гарцаагүй гарах хэдэн шийдвэрүүд байгаа юм. Тэгэхгүй бол хуулиар заачихаад эд нарын үйл ажиллагааг ерөөсөө ингээд хөдөлгөж болохгүй. Нөгөө цусыг нь хаана гэдэг шиг ингээд хөдөлгөж чадахгүй нэг хэдэн асуудал байгаа учраас энэ дээр манай гишүүд ярьсны дагуу ажлын хэсэг байгуулаад Ж.Бат-Эрдэнэ гишүүнээр ахлуулсан ажлын хэсэг байгуулаад эхний удаа энэ асуудлыг нь шийдэх тийм ажлын хэсэг байгуулсан шүү. Нийт асуудлаар нь биш. Ерөнхийдөө бол Л.Энх-Амгалан гишүүний тавьж байгаа энэ асуудлуудыг бол Засгийн газар өөрөө шийдээд явчих тийм боломжууд байгаа юу? 

Харин тэр Улаанбаатар төмөр замтай холбоотой, Монголын төмөр замтай холбоотой хэд хэдэн асуудал тавилаа. Д.Ганбат сайд Л.Энх-Амгалан гишүүний асуултад хариулъя. 2 дугаар микрофоныг өгье. 

Д.Ганбат: - Л.Энх-Амгалан гишүүний асуултад хариулъя. Тэгэхээр энэ Төрөөс төмөр замын тээврийн талаар баримтлах энэ 2010 оны Улсын Их Хурлын 32 дугаар тогтоолоор батлагдсан энэ бодлого бол буруу батлагдсан гэдгийг би удаа дараа хэлж байгаа. Энд өөрчлөлт орох шаардлагатай. 

Тэгэхээр энэ дээр харин нэмж бид нар энэ эдийн засгийн хувьд онцгой ач холбогдолтой Зүүнбаян-Хангийн чиглэлийн энэ төмөр замыг нэмж оруулна. Тийм учраас бид нар хоёрдугаарт энэ Төрөөс төмөр замын тээврийн талаар баримтлах бодлогод яг орчихсон байгаа дараалал байгаа юм. Эхний ээлжинд аль нь, дараагийн ээлжинд гээд. Нийт 5600 километр төмөр зам байгаа шүү дээ. Энэ дарааллыг зөв болгохгүй бол хөрөнгө оруулагч талууд чинь манай хуулийг бариад. Та нар чинь хоёрдугаар ээлжинд барих төмөр замаа одоо яриад байна шүү дээ. Энэ чинь Их Хурал чинь зөвшөөрөх юм уу? Засгийн газар чинь зөвшөөрөх юм уу гээд. МТЗ компанийн энэ хэлэлцээрийн явцад ийм асуудлууд үүсдэг учраас бид нар энэ бодлогоо зөв болгох нь зүйтэй. 

Хоёрдугаарт, энэ Монголын төмөр зам компани гэдэг бол өнөөдөр төрийн өмчит хувьцаат компани. Энэ бол Л.Энх-Амгалан гишүүний саналтай яг нэг байгаа. Энэ бол өөрөө оператор хийхгүй. Яг л өмчлөгч компани байх нь зөв. Яах вэ зүгээр өнөөдөр Улаанбаатар төмөр зам компани бол энэ онцгой нөхцөлтэй ийм компани л даа. Энэ Монгол Улсын 50, 50 хувийн хувьцаа эзэмшдэг. Өөрөө өмчлөгч. Тэгээд өөрөө ингээд оператор хийгээд яваад байгаа. Монголын төмөр зам компани бол ер нь бол өөрөө таны хэлдэгээр Эрдэнэс Монгол компани шиг доороо ингээд одоо оператор компаниудтай байх ийм зарчмаар ажиллах нь зүйтэй. Өөрөөр хэлэх юм бол Оросын төмөр зам буюу РЖД-гийн энэ зарчмаар ажиллах нь зүйтэй гэж бодож байгаа. 

Өнөөдөр бол яах вэ Улаанбаатар төмөр замын хувьцаа эзэмшигч нь бол Зам, тээврийн яам буюу одоо миний бие байдаг бол ер нь яваандаа бол Монголын төмөр зам компани Улаанбаатар төмөр замын хувьцаа эзэмшигч байх энэ тал руугаа ер нь явах нь зүйтэй гэж бодож байгаа. Энэ талаар ч гэсэн одоо энэ Улаанбаатар төмөр замынхан энэ Т.Очирхүү зөвлөх энэ талаар бас бодлогын бичиг баримт боловсруулаад надад танилцуулаад ингээд явж байгаа. Тийм учраас энэ бол Л.Энх-Амгалан гишүүнтэй санал нэг байна гэж ингэж хэлье. 

Хөгжлийн банкнаас авсан зээлийг бол ер нь яаралтай төлөх зам байгаа. Энэ нэгдүгээрт өндөр хүүтэй, богино хугацаатай ийм зээлээр төмөр зам барина гэж байхгүй. Энийг одоо бид шинэ төмөр замынхаа төслийг хэрэгжүүлэхдээ тэр төслийнхөө санхүүжилттэй үүнийг уялдуулж энэ Хөгжлийн банкны өндөр хувийн хүүтэй энэ зээлийг яаралтай төлж барагдуулах ийм бодлого барина. 

Тэр зураг төсөлгүй эхэлсэн ажлууд гэж байна. Зарим нь шүүхээр явж байгаа. Зарим нь бол Монголын төмөр зам компани эвлэрлийн гэрээ байгуулчихаад энэ асуудлыг алхам алхмаар шийдэж энэ болж өгвөл энэ мэдээж хувийн аж ахуйн нэгжүүд. Хувь ч байна. Төрийнх ч байна. Аж ахуйн нэгжүүдийг хохиролгүй болгох ийм бодлогыг л барьж явж байгаа. Энэ дээр Монголын төмөр компани бол ажлаа хийгээд явж байгаа. 

Түрүүний Байнгын хорооны хурал дээр би хэлж байсан. Энэ ашиглалтгүй байгаа машин механизмуудыг ашиглалтад оруулах асуудлаар хугацаатай үүрэг даалгаврыг Улаанбаатар төмөр зам болон Монголын төмөр зам компани сайдын шуурхай дээр үүрэг өгсөн байж байгаа. Монголын төмөр зам компани бол өнөөдөр ашиглалтгүй байгаа 2 зүтгүүрээ асаагаад одоо ажилд оруулахад бэлэн болно. Үүнийг түрээслэхийн тулд Оросын төмөр замын нөхөдтэй буюу одоо Улаанбаатар төмөр замын ерөнхий хорооны шийдвэр гарч байж үүнийг ашиглана. Өөр нэг том хүндрэлтэй асуудал бол тэр зам засварын машин механизмууд байж байгаа. Энэ одоо авсан цагаасаа эхлээд өнөөдөр огт ашиглалтгүй ингээд хадгалаад байж байгаа. Үүнийг одоо өргөн царигийн зам дээр засвар арчилгаа хийхэд ашиглаж болох учраас Улаанбаатар төмөр замтай үүнийг ярьж байгаа. Гэхдээ Улаанбаатар төмөр замтай ярина гэдэг маань ерөнхий хорооны шийдвэр гаргаж байж үүнийг ярихгүй бол болохгүй ийм асуудлууд байгаа. 

Тийм учраас энэ 12 сарын 05-нд хуралдах Ерөнхий хорооны ээлжит бус хурлаар, эчнээ хурлаар энэ асуудлыг бас хэлэлцүүлэхээр яригдаж байгаа. 

Д.Тэрбишдагва: - За баярлалаа. Б.Дэлгэрсайхан гишүүн. Үгүй энэ ажлын хэсэгт орсон гишүүд чинь өөрсдөөсөө асуух гээд байгаа юм уу? Л.Энх-Амгалан гишүүн, Б.Дэлгэрсайхан гишүүн чинь ажлын хэсэгт орцгоосон шүү дээ. 

Б.Дэлгэрсайхан: - Л.Энх-Амгалан гишүүн өөрөө хичээлээ тасалчихаад тэгээд андуураад байх шиг байна. 

За энэ Байнгын хорооноос гаргаж байгаа өнөөдрийн энэ тогтоол бол түрүүнд нь яригдсан. Ерөөсөө Улаанбаатар төмөр замд өнөөдөр тулгамдаад байгаа энэ асуудалд зориулж л өнөөдөр энэ тогтоолыг гаргая гэж байгаа шүү дээ. Түүнээс биш одоо манай Л.Энх-Амгалан гишүүний яриад байгаа тэр бодлогоо бол тусад нь яриад явъя гэдгээр. Энэ Улаанбаатар төмөр зам одоо энэ өвлийн хүйтэн болж байгаатай холбогдуулан нэн тэргүүнд энэ 36 тэрбумын асуудлыг одоо графикийн дагуу ч гэдэг юм уу тодорхой ийм шийдэлд хүрэхгүй бол Улаанбаатар төмөр зам өнөөдөр хуримтлагдсан энэ онцгой татварын мөнгийг төлөх мөнгө байхгүй. 

Хэдийгээр 2017 оны 01 сарын 01-нээс энэ Их Хурлын тогтоол гарсан ч гэсэн одоо энэ хуримтлагдаад байгаа 36 тэрбумыг нь Засгийн газар тодорхой хэмжээнд нэг график гаргаж үүнийг шийдүүлэх хэрэгтэй гэдгээр л энэ Байнгын хорооны тогтоолд энэ заалт орж байгаа юм шүү гэдгийг бас ойлгох хэрэгтэй. 

Хоёрдугаарт, Улаанбаатар төмөр замаар одоо зөөх экспортын нүүрсний хэмжээ нэмэгдэж байгаа. Тийм учраас энэ дээр Улаанбаатар төмөр зам тэр МТЗ-гийн зүтгүүрийг одоо гол замд оруулах асуудлыг правленый хурлаар одоо ойрын үед шийдэж өгвөл сайн байна. Ингэхгүй бол энэ Улаанбаатар төмөр зам чинь бас одоо яг өнөөдрийн бодит байдал дээр бол зүтгүүр байхгүй болчихсон. Тэгээд одоо ингээд дөнгөж ачаа нь нэг жаахан гайгүй нэмэгдээд ирэхээр зэрэг эргээд нөгөө зүтгүүр нь байхгүй болсон учраас эвдэрч хэмхрээд энэ өөрийн гэсэн зүтгүүрээр явах боломжгүй байгаа учраас Монголын төмөр замын зүтгүүрийг оруулаад гол замд явуулах асуудлыг энэ правленээр шийдүүлээд явуулахыг одоо энэ тогтоолдоо зааж өгөх юм уу, эсвэл өөрсдөө үүнийгээ шийдээд явчихна гэж ойлгох юм уу? Энэ дээр нэг асуух юм байгаа юм. 

Хоёрдугаарт, энэ хаягдал төмөр дээр би 100 мянган тонн гэж ойлгогдож байсан. Тэгээд 10 мянган тонн юм уу? Энэ тоог тодруулах гэсэн юм. Хэрвээ 100 мянган тонн бол 100 мянгаар нь оруулж өгөхгүй бол бас энэ нь дутуу ороод явчих вий гэдэг дээр. Ийм л саналтай байна. Түүнээс өнөөдрийн Байнгын хорооны тогтоол бол яг цаг үеэ олсон, яг Улаанбаатар төмөр замд тулгамдаад байгаа энэ асуудлыг шийдэх гэж байгаа ийм л эд байгаа юм. 

Түүнээс гадна нэг нэмж хэлэх юм бол энэ Монголын төмөр зам хуучин удирдлагууд нь нэг баахан хүмүүсээр энэ зураг төсөл, геодезийн ажил хийлгэсэн. Одоо энэ баахан дампуурсан компаниуд нөгөө амиа хорлоно барина гээд байгаа улсуудын мөнгийг одоо хэзээ өгөх юм бэ? Энэ улсууд чинь одоо өдөр болгон асуугаад байх юм. Жишээлбэл одоо энэ геодези хийсэн одоо нөгөө нэг баахан өрөмдлөг хайгуул хийсэн энэ компани бол одоо бараг 3 тэрбум төгрөг авах авлагатай. Тэгээд шүүхдээд ч дийлдэггүй, гуйгаад ч дийлдэггүй. Одоо тэгээд дараагийнх нь одоо бас нэг амиа хорлоно, суулт хийнэ гэсэн ийм л юм яриад байгаа. Энийг одоо яаж шийдэж өгөх юм бэ? 

Д.Тэрбишдагва: - Ж.Бат-Эрдэнэ гишүүн хариулъя. Д.Ганбат сайд дараагийнх нь асуултад хариулъя. 

Ж.Бат-Эрдэнэ: - Л.Энх-Амгалан гишүүний саналтай санал нэг байна. Ер нь бодлогуудаа бол том хүрээнд аваад, төрөөс төмөр замын талаар баримталж байгаа бодлогыг ч бас бид нар үзээд ингээд орох нь бол бас нэг талаасаа зүйтэй юм байгаа юм. Тэгээд бид уг нь яамдынхаа өмнөөс ажлыг нь хийх биш яамдаа өөрсдийг нь ажлыг нь хийлгэдэг энэ арга барил руу орох юм шүү дээ угаасаа. 

Тодорхой нөхцөл байдалд, өнөөдрийн хүндрэлтэй нөхцөл байдалд зайлшгүй хийх ёстой дэмжлэгийг бол Байнгын хорооноосоо үзүүлье гэж байгаа юм. Тэгээд энэ дээр нэг талаасаа бол бас одоо энэ микрофоныг ашиглаад хэлэхэд Д.Ганбат сайд бас энэ дээр нэлээн анхаараарай. Ажлын хэсэг дотор дэд сайд чинь орж ирсэн. Улаанбаатар төмөр замынхан орж ирсэн. Оруулж ирсэн саналууд дотор чинь саяны энэ хүмүүсийн ярьж байгаа, энэ гишүүдийн ярьж байгаа санал бол бас дутуу орж ирсэн шүү. Та тэр саналуудаа өөрөө үзсэн юм уу, үгүй юм уу? Тэгээд тэр дэд сайд чинь одоо тэгээд баруун солгойгүй өөрсдийнхөө өөрийнхөө саналаар л яваад байх шиг байна. Ажлын хэсэг дээр бол нэлээн зогсоолоо. Үнэнээ хэл. Яг бодлогын чанартай юмнууд чинь орж ирээгүй шүү. Яалт ч үгүй одоо энэ салбар дээр бас нэг байсны хүрээнд, энэ гишүүд чинь бас мэдээлэл сайтай байсны хүрээнд бид нар нэг базаж байгаад орж ирсэн. Голцуу Улаанбаатар төмөр замын юм л орж ирсэн. Энэ дээр нь базаж байгаад бид нар гаргаж ирээд. 

Цааш цаашдаа бол ерөнхийдөө бол энэ төрөөс төмөр замын бодлого юмыг бол тэртээ тэргүй та ярьсан. Үүнийгээ Засгийн газраараа дамжуулаад оруулж ир. Энэ дээр бол бүр үүрэг өгье. 

Тэр Улаанбаатар төмөр замтай холбоотой асуудлыг бол бид нар мэдэж байгаа шүү дээ. Энэ чинь бол Монголын төмөр төмөр зам тээвэрлэгч компани болгоё гэсэн анх бодлогыг гаргаад л. Р.Раш даргын үед, Р.Раш сайдын үед гаргаж ирсэн санал шүү дээ. Тээвэрлэгч компани байя. Монголын үндэсний нэг компани байлгая гэсэн одоо ийм талаас нь гаргаж ирсэн. Одоо энэ бодлого дээр та бас нэлээн ондоо байдлаар хараад байх шиг байх юм. Үүнийгээ нэг мөр болгож орж ирэх хэрэгтэй байна. 

За тэр ашиглагддаггүй хөдлөх бүрэлдэхүүн. Энэ дээр та тэр Ерөнхий хорооныхоо гишүүн, тэр дотор нь байгаагийн хувьд бол энэ дээр нэг бодлогоо зангидаад. Одоо тэр Улаанбаатар төмөр замтай ярьж байгаад энэ зогсоод байгаа. Хэдэн жил зогсчихов доо энэ чинь одоо. Урд Засгийн газар тэр битгий хэл надтай холбогдоод яриад байгаа асуудал байгаа шүү дээ. Үүнийгээ шийд л дээ. Тэр шийдвэр дээр гарч ирсэн төмөр зам ерөнхий хороон дээр гарсан Хятадын хөдлөх бүрэлдэхүүнийг төмөр замаараа явуулахгүй гэсэн тэр нэг хачин шийдвэр гаргасан. Тэрийгээ цуцлаад бүр арга хэмжээгээ бүр аваад явмаар байна. 

Энэ чинь Монгол Улсад хэрэгтэй, төмөр замд хэрэгтэй, төмөр замын байгууллагад хэрэгтэй гэсэн тоног төхөөрөмжүүд тэр тусмаа замын засвар арчлалт дээр шаардагдах тийм тоног төхөөрөмжийг бид нар оруулсан шүү дээ. Үүнийгээ одоо явдаг хэмжээнд нь оруулмаар байна. Энэ дампуурсан компаниудын асуудал, шүүхийн асуудалтайгаа холбоотой байгаа. Тэгэхээр тэрний өмнө бид нар учир зүггүй асуудлуудыг нь шийдээд явах нь бол бас дэмий асуудал юм. Тийм болохоор шүүхтэй нь холбоотой, асуудалтай нь холбоотой гаргаж ирж байгаад тэгээд цааш нь одоо ямар хэмжээнд төлөх юм. Тэр төлбөрийнх нь хэмжээнд Монголын төмөр зам бас сайдтайгаа оруулж ирээрэй гэсэн ийм бодлогыг гаргасан юм. 

Тэгээд энэ 5 бодлогын хүрээнд яах вэ энэ юутай холбоотой асуудал. Импортын түлшийг онцгой татвараас чөлөөлөх асуудал бол зөвхөн нэг жилийн асуудал л яригдах гээд байгаа юм л даа. 36 тэрбум төгрөгийг бол яаж шийдэх вэ. Төлүүлэх. Тийм. Төлөх асуудал дээр. Энэ дээр бол бас гишүүдийнхээ саналыг үндэслээд явъя. 

Дэр модны асуудал байж байгаа. Энэ төмөр. 10 мянган тонн төмрийг гадагшаа гаргая гэдэг. Их хэмжээний төмөр хуримтлагдсан байж байгаа. 10 мянган тонн. Энийг бол цааш нь гаргавал өнөөдөр байгаа эдийн засгийнхаа хүндрэлийг гаргахад нэлээн хэдэн хэмжээний доллар оруулж ирэх бололцоотой юм байна. Бас тодорхой хэмжээний дэмжлэг үзүүлэх юм байна гэсэн. Тийм. Төлөх ийм бололцоо гарах юм байна гэсэн ийм дүгнэлт гарсан байгаа юм. 

Д.Тэрбишдагва: - Д.Ганбат сайд хариулъя. 2 дугаар микрофоныг өгье. 

Д.Ганбат: - Б.Дэлгэрсайхан гишүүний асуултад хариулъя. Энэ зүтгүүрийн, Хятад зүтгүүрийг нь төмөр замын гол зам дээгүүр явуулах энэ асуудлыг бид нар одоо хуралдах гэж байгаа ерөнхий хорооны хурлаар хэлэлцүүлэх юм. Би одоо ерөнхий хувь нийлүүлэгч болоод тэгээд манай Засгийн газар нэг л удаа Ерөнхий хорооны хурал хийсэн. Энэ томилгооны асуудал Москвад шийдсэн. Одоо хоёр дахь хурлаараа бид нар одоо таны хэлж байгаа энэ гол зам дээгүүр Монголын төмөр замын зүтгүүрийг явуулах энэ асуудлыг тавина. Тэр бол түрүүчийн тэр 2009 онд гарсан тэр шийдвэрийг л хүчингүй болгох саналыг Оросын талд тавьж шийдүүлэх ийм бодолтой байж байгаа. 

Гуравдугаарт, тэр авлагууд байж байна. Түрүүний одоо тэр амиа хорлох гэж асуудал үүссэн гээд. Зарим нь бол шүүхээр явж байгаа. Зарим нь эвлэрлийн гэрээтэй байж байгаа. Зарим нэг асуудал нь шүүхээр бүр шийдвэр нь гарчихсан. Нэгэнт шүүхээс шийдвэр нь гарсан асуудлыг бид нар энийг 2016 оны төсвийн тодотголд ч оруулж ирсэн. 2017 оны төсөвт ч оруулж ирсэн. Харамсалтай нь энэ хасагдсан. Тэгээд одоо шүүхийн шийдвэр нь гарсан мөнгийг одоо энэ Төсвийн байнгын хороо, Байнгын хороогоор хэлэлцээд ингээд хасагдчихаар бид нар одоо энийг яах вэ гэдэг ийм асуудал үүсээд байгаа юм л даа. Ийм хүндрэл үүссэн. Энэ бол төлж л таарна. Тэгээд МТЗ компани бол санхүүгийн хувьд бол бүр онцгой хүнд байдал руу орж байгаа одоо. Тийм учраас энийг бид нар зориуд энэ бодлогоор энэ асуудлыг оруулж ирсэн нь ийм учиртай юм л даа. 

Д.Тэрбишдагва: - Б.Дэлгэрсайхан гишүүн тодруулъя. 

Б.Дэлгэрсайхан: - Д.Ганбат сайдын хэлдэгээр энэ мөнгийг төсөвт ямар нэгэн байдлаар суулгаж юм уу, эсвэл өөр эх үүсвэрээс олгохгүй бол энэ компаниуд дампуураад зогсохгүй энэ чинь энэний цаана аягүй олон хүмүүс байгаа юм билээ шүү. Ганц компанийн нэрээр бараг 20-иод компани орж ажилласан байхгүй юу. Тэгээд энэ 20-иод хүн нь нийлээд одоо энэ асуудлыг тавиад байгаа юм. Түүнээс ганц компанийн төлөө би энийг яриагүй. Тэгээд тэр 20-иод хүн нь бол одоо ерөөсөө энэ геодезийн ажил хийсэн тэр мөнгөө л авъя гэж байгаа юм. Тэр хүү, янз бүрийн торгууль энэ тэр гэсэн юм ярихгүй байгаа юм. 

Тэгээд үнэхээр одоо өөрсдөө бол орох оронгоо барьцаанд тавьсан. Банкны зээлийн дарамтад орчихсон. Одоо ингээд орох оронгоосоо зарим нэг нь бол бүр хөөгдөөд гарсан. Тэгээд бүр уйлж ирээд байгаа байхгүй юу. Тэгээд л арга ядсандаа энийг та нар нэг шийдээчээ. Энийг Засгийн газар дээр яриад тэгээд бүр болохгүй бол одоо…/минут дуусав/

Д.Тэрбишдагва: - Энэ шүүхийн шийдвэр гарсан асуудал дээр үнэхээрийн анхаарах ёстой. Их Хурлын гишүүний хувьд ч гэсэн Б.Дэлгэрсайхан гишүүн өөрөө бас төсвийн асуудал хэлэлцэж байх үед анхаарах, Эдийн засгийн байнгын хорооны манай гишүүд ч гэсэн анхаараарай гэж хэлмээр байна. 

Д.Ганбат сайд аа, хоёр асуудал байна. Манай гишүүд сая бодлогын асуудлуудыг нэлээн ярилаа. Тэгэхээр энэ бодлогын асуудлыг ярихад өнөөдрийн энэ оруулж ирж байгаа тогтоолтой холбоогүй л дээ. Зарим нэг юм. Тэгэхээр та бодлогыг зөв болгох ёстой гээд ингээд түрүүний хурал дээр ч ярьсан. Энэ удаа ч ярьсан. Яг бодлого зөв болгох чиглэлээр нөгөө бичиг баримт дээрээ. Төрөөс төмөр замын талаар баримтлах бичиг баримтыг засч сайжруулах ёстой гэж ингэж яриад байгаа шүү дээ. Энэ одоо хэзээ орж ирэх юм бэ? Ингээд л яриад байвал энэ чинь ингээд хугацаа алдаад байна. 

Ямар ч байсан Эдийн засгийн байнгын хороонд юм уу, аль эсвэл Улсын Их Хурлын хэлэлцэх асуудалд л орж ирэхгүй байгаа юм даа. Яг энэ хэзээ орж ирэх вэ гэхгүй бол. Энэ нэг бодлогынхоо юмыг эхлээд засахгүй бол энэ чинь тэгээд хэрэгжүүлэх гэж байгаа ажил чинь хэрэгжиж чадахгүй шүү дээ. Тэгэхээр саяны одоо манай гишүүдийн яриад байгаа энэ бодлогын талаар ярьж байгаа юмыг бодлогынхоо бичиг баримт дээр оруулж ирэхэд хэзээ оруулж ирэх вэ гэж. 

Хоёрт нь, энэ 6 дугаар заалтыг нь Ж.Бат-Эрдэнэ гишүүн ээ. Энэ ажлын хэсгийнхнээс асууя. Монгол Улс Бүгд Найрамдах Хятад Ард Улсын экспорт, импорт банкны хооронд 2008 оны 12 дугаар сарын 31-ний өдөр байгуулсан ам.долларын хөнгөлөлттэй зээлийн хэлэлцээрийн дагуу хэрэгжсэн төмөр замын хөдлөх бүрэлдэхүүн хэсгийн парк шинэчлэл төслийг хойшлуулна гээд байгаа юм. Төмөр замын парк шинэчлэл хөтөлбөр чинь одоо нөгөө буруу толгой энэ тэр орж ирсэн чинь мөн үү, энэ өөр юм яригдаад байна уу? Хэрвээ мөн бол энийг одоо төлөх төлөхгүй асуудал ярих юм биш үү. Тэгээд хойш төлнө гээд байхгүй. Ашиглагдахгүй байгаа толгой гэж ойлгоод байна шүү дээ. Эсвэл би буруу ойлгоод байна уу? 

Энэ одоо хөдлөх бүрэлдэхүүний хэсэг гэдэг чинь яг юу билээ? Парк үнэхээрийн шинэчлэгдэж чадаж байгаа билүү, чадахгүй байгаа билүү? Энэ дээр нэг тодруулаад өгөөч. Ийм хоёр асуултыг Д.Ганбат сайдаас асууя. 2 номерын микрофон. 

Д.Ганбат: - Д.Тэрбишдагва даргын асуултад хариулъя. Энэ бодлогын баримт бичиг бол эхлээд Засгийн газрын хуралдаанаар оруулна. Бид нар 12 сарын эхээр ингэж оруулах гээд ид ажил нь хийгдэж байна. Тэгээд Засгийн газраараа дэмжүүлээд тэгээд Их Хурал руу оруулна. 

Энэ 6 дугаар заалт дээр байгаа энэ Хятадын ЭКСИМ банкнаас авсан энэ төмөр замын хөдлөх бүрэлдэхүүний хэсгийн парк шинэчлэлийн төсөл гээд. Энэ одоо нөгөө л хөдлөх бүрэлдэхүүн, нөгөө ачааны вагон, суудлын вагон. Тэгээд нөгөө л Хятадаас авсан хөдлөх бүрэлдэхүүнүүд шүү дээ. Тэгэхээр энэний төлбөрийн асуудал одоо ингээд болж байгаа учраас бид нар энэ нөгөө хөдлөх бүрэлдэхүүний ашиглалт сайнгүй байгаа учраас Монголын төмөр зам компани үүнийг одоо төлөх…

Д.Тэрбишдагва: - Энэ бүрэлдэхүүн, хөдлөх бүрэлдэхүүн чинь ажиллаж байгаа билүү, ажиллаагүй билүү? Энэ дээр ямар маргаан байгаа билээ? Чанарын хувьд юу билээ? Энэний ард талд бас эзэд байгаа. Хариуцлага гэсэн асуудал байна уу? 

Д.Ганбат: - Энэ бол чанарын хувьд бол ямар нэг асуудал байхгүй. Чанарын хувьд. Энэ бол одоо зарим хөдлөх бүрэлдэхүүнээ бол Улаанбаатар төмөр замд түрээслүүлж байгаа. Зарим зүтгүүрээ бол өөрсдөө ашиглаж байгаа. Одоо 2 зүтгүүрийг Улаанбаатар төмөр зам, нөгөө Ерөнхий хорооны хурлын шийдвэр гаргачих юм бол тэр зүтгүүрээ энэ гол замаараа явуулах, түрээслүүлэх ийм асуудал байж байгаа. 

Зүгээр ашиглалтгүй байгаа хөдлөх бүрэлдэхүүн гэдэг маань бол зам засварын машин механизмууд байж байгаа. Эд нар бол одоо ашиглалтгүй Улаанбаатар төмөр зам дээр хадгалагдаж байгаа. Энийг одоо яг үнэнийг хэлэхэд эзэн байхгүй байгаа. Хаанахын ч балансад байхгүй. Бүртгээгүй. Энийг одоо тэгээд Улаанбаатар төмөр замын балансад шилжүүлж өгөх энэ асуудлыг л одоо Ерөнхий хорооны хурлаар шийдүүлж л энийг эзэнтэй болгоод энэ өр зээлийг эргэж төлөх асуудлыг шийдэхгүй бол энэ бас хүлээгдээд байгаа юм. 

Энэ өр зээлтэй холбоотой бас нэмэлт тайлбарыг манай Монголын төмөр зам компанийн дэд захирал бас нэмэлт тайлбар өгье гэж байна. За болсон юм байна. 

Д.Тэрбишдагва: - Гишүүд асуулт асуулаа. Одоо ингээд төмөр замын салбарын талаар чиглэл өгөх тухай Байнгын хорооны тогтоолын төслийг баталъя гэсэн томьёоллоор санал хураая. Би чиглэлийг уншъя. 

Монгол Улсын Их Хурлын тухай хуулийн 19 дүгээр зүйлийн 19.2.4 дэх заалт, 21 дүгээр зүйлийн 21.5 дахь хэсэг, Эдийн засгийн байнгын хорооны 2016 оны 11 дүгээр сарын 16-ны өдрийн 06 дугаар тогтоолоор байгуулагдсан ажлын хэсгийн санал, дүгнэлтийг үндэслэн Монгол Улсын Их Хурлын Эдийн засгийн байнгын хорооноос ТОГТООХ нь:
1.Монгол-Оросын хувь нийлүүлсэн “Улаанбаатар төмөр зам” нийгэмлэг, “Монголын төмөр зам” Төрийн өмчит хувьцаат компаниудын талаар дараахь арга хэмжээг авч хэрэгжүүлэхийг Монгол Улсын Засгийн газар /Ж.Эрдэнэбат/-д чиглэл болгосугай;


1/Япон Улсын МОНП-1, МОНП-2 төслийн хөнгөлөлттэй зээлүүдийг боломжит ханшаар төгрөгт шилжүүлэн тооцож 2017-2023 он хүртэл төлөх нөхцөлийг шийдвэрлэх;


2/Монгол-Оросын хувь нийлүүлсэн “Улаанбаатар төмөр зам” нийгэмлэгийн хэрэгцээнд импортлох дизелийн түлшийг онцгой албан татвараас чөлөөлөх тухай хууль хэрэгжиж эхлэх хүртэл онцгой албан татварын асуудлыг судалж шийдвэрлэх;


3/ Галт тэрэгний хөдөлгөөний аюулгүй байдлыг хангах зорилгоор төмөр замын дэр модыг төмөр бетоноор бүрэн солих хүртэлх хугацаанд (10 жил) дэр мод үйлдвэрлэхэд зориулан ойгоос мод бэлтгэх зөвшөөрлийг сэргээх;


4/2017 онд нэг удаа 10000 тонн вагоны хаягдал хар төмрийг экспортлох чиглэлээр 2005 оны Улсын Их Хурлын 46 дугаар тогтоолд нэмэлт, өөрчлөлт оруулах тухай тогтоолын төсөл боловсруулж Монгол Улсын Их Хуралд өргөн мэдүүлж, шийдвэрлүүлэх;


5/Дулааны цахилгаан станцуудын хэрэгцээний нүүрс тээвэрлэлтийн алдагдлыг бууруулах хүрээнд тухайн байгууллагууд өөрийн эзэмшлийн вагоноор  тээвэрлэлт хийх боломжийг судлан шийдвэрлэх;


6/Монгол Улс, Бүг Найрамдах Хятад Ард Улсын Экспорт-Импорт банкны хооронд 2008 оны 12 дугаар сарын 31-ний өдөр байгуулсан ам.долларын хөнгөлөлттэй зээлийн хэлэлцээрийн дагуу хэрэгжсэн “Төмөр замын хөдлөх бүрэлдэхүүн хэсгийн парк шинэчлэл” төслийн зээлийн үндсэн төлбөр болон зээлийн хүүгийн эргэн төлөлт хийгдэж эхлэх хугацааг 2020 он хүртэл хойшлуулах арга хэмжээ авах;


7/Энэ тогтоолын хэрэгжилтийн явцыг 2017 оны эхний улиралд багтаан Монгол Улсын Их Хурлын Эдийн засгийн байнгын хороонд танилцуулах гэсэн ийм тогтоолын төслийг. 


Л.Энх-Амгалан гишүүн тодруулъя. 


Л.Энх-Амгалан: - Дарга аа. Энэ чиглэлийн 3 дээр нь тэр төмөр замын дэр модыг төмөр бетоноор бүрэн солих хүртэлх хугацаанд 10 жил галт тэрэгний хөдөлгөөний аюулгүй байдлыг хангах зорилгоор дэр мод үйлдвэрлэхэд зориулан ойгоос бэлтгэх зөвшөөрлийг сэргээх гээд. Энэ чинь нөгөө Ойн тухай хуулиар чинь хориглосон биз дээ. Тийм ээ. Хуулиар хориглосон заалтыг одоо ингээд Байнгын хорооны тогтоолоор сэргээж болох юм уу? Эрх зүйн хувьд энэ хуулийнхнаас энэ дээр нэг юу асуусан нь дээр байх аа. Гаргалгаа асуухгүй бол. 

Д.Тэрбишдагва: - Хариулах хүн байна уу? Зүгээр миний ойлгож байгаагаар бол энэ хуулиар хориглосон учраас Эдийн засгийн байнгын хорооноос одоо тогтоол гаргаад энэний дагуу ажлын хэсэг байгуулаад хуульд өөрчлөлт оруулах л ажлын хэсэг байгуулах байх л даа. Түүнээс биш шууд энэ дээр шийдвэр гаргачихаж болохгүй. Энэ дээр тайлбар хэлэх үү? Т.Очирхүү зөвлөхийн микрофоныг өгчихье. 1 номер. 

Т.Очирхүү: - Дэр модтой холбоотой асуудал 2010 оны Улсын Их Хурлын шийдвэр тэр байгаль орчныг хамгаалахтай холбогдсон асуудлаар ойгоос мод бэлтгэх асуудлыг хориглосон тийм зүйл заалт байгаа юм. Гэхдээ тэр бол ерөнхийдөө эрхэлсэн сайд нь зохицуулалт хийгээд явахаар тийм ерөнхий заалт бол бий. Тийм. 

Тэгэхээр одоо яах вэ гэхээр зэрэг эндээс Эдийн засгийн байнгын хорооноос чиглэл өгөхөөр Засгийн газар дээрээ яриад хоёр вариантын аль нэгийг сонгох юм. Үгүй бол тэр ерөнхий заалтыг илүү тодорхой болгоод Улаанбаатар төмөр замд 10 жилийн хугацаанд ойгоос дэр модны зориулалттай мод бэлтгэхийг зөвшөөрнө гэсэн заалт. Үгүй бол сайд нь өөрөө эрх хэмжээнийхээ хүрээнд тэр хуулийн хэрэгжилтийг хангах зорилгоор шийдвэр гаргаад явах ийм хоёр вариант байгаа. Тэгээд чиглэл өгөхөөр зэрэг Засгийн газар дээр ярьж байгаад тэгээд Улсын Их Хуралд төслөө оруулж ирэх байх гэж ингэж бодож одоо төсөл, чиглэлийг хийсэн юм. 

Д.Тэрбишдагва: - Тодруулах гишүүд. С.Чинзориг гишүүн тодруулъя. 

С.Чинзориг: - Тэгэхээр би энэ чиглэлийг харин гайхаад байгаа юм л даа. Зүгээр түрүүний долоо хоногийн Эдийн засгийн байнгын хорооны хурлаар Д.Ганбат сайдын ерөнхий мэдээллийг сонссонтой холбоотойгоор ийм чиглэл өгөх, сайжруулах шаардлагатай юм уу гэж ойлгож байгаа юм. Доторх юмыг нь аваад үзэхээр засаг дээрээ яриад дандаа шийдээд. Шаардлагатай бол Их Хурал руу оруулаад шийдүүлэх л асуудлууд байгаад байгаа юм л даа. Дандаа зээлийн нөхцөлийг одоо судалж шийдвэрлэх гэсэн асуудлууд байна шүү дээ. Энэ бол заавал одоо Байнгын хорооноос чиглэл өгч байж ярих асуудлууд уу? Засаг дээрээ яриад одоо шаардлагатай гэвэл тэр зээлүүдийнхээ нөхцөлтэй холбоотой асуудлыг шийдэж болохоор. Нэг дэх заалт, тав дахь заалт гээд ингээд. Заавал одоо Байнгын хорооноос чиглэл өгч байж, Засгийн газарт чиглэл өгч байж тэр зээлүүдийнхээ хугацааг сунгах, нөхцөлийг нь одоо бас өөрчлөх гээд ингээд ийм асуудлыг хийх юм уу? Яам, сайд, Засгийн газар дээр асуудал яриад уг нь шийдэж болчихоор ийм асуудлууд байх. 

Хоёр дахь асуудал. Би гайхаад байгаа юм. Их Хурал өөрөө 2017 оны 01 сарын 01-нээс онцгой татвараас хөнгөлөх чөлөөлөх тухай хууль гаргаж өгчихөөд байхад Байнгын хороонд энэнээс өмнөх тэр татварын чөлөөлөх асуудлыг судалж шийдье гээд ингээд Засгийн газарт чиглэл өгөөд байх нь одоо хэр оновчтой вэ гэж. 

Уг нь бол Засгийн газар. Одоо манай Т.Очирхүү сайд сайн мэдэж байгаа. Татварын тухай хуулиараа гэрээ байгуулаад, график гаргаад төлөх нөхцөлийг нь тохироод төлүүлэх, явах ийм боломжууд нь байгаа л байхгүй юу. Тэгэхээр Их Хурлаас шийдсэн, хууль гаргасан юмыг Байнгын хороо заавал одоо ингэж бас Засгийн газарт хөнгөлөх чөлөөлөх асуудлыг судалж гэж ингэх нь хэр оновчтой вэ гэж. 

Би нэг асуудал гайхаад байгаа юм. Тэр 36 тэрбум төгрөг гэдэг чинь хичнээн ямар хугацааны хичнээн сарын татварын төлөлттэй холбоотой 36 гэж яриад байгаа юм бэ? 36 тэрбум төгрөг. Энэ тогтоол гарснаасаа цаашаагаа наад асуудлууд чинь улам цааш нь хөврөөгөөд явчих юм биш биз дээ. Оросын тал чинь Байнгын хорооноос чинь энэ хууль гаргахаас өмнөх татварын асуудлыг судалж шийдвэрлэе гэсэн тогтоол гаргасан байгаа учраас ерөөсөө 36 биш, ерөөсөө хууль гарахаас өмнөх одоо бүх энэ хугацааны татварын чинь асуудлыг чөлөөлөх асуудлыг ярина гээд ингээд бүр цааш нь утасны үзүүрийг цааш нь одоо ингээд хөврүүлчих юм руу бид орох юм биш биз дээ гэсэн ийм болгоомжлол байгаа юм. 

Тийм учраас энэ 2 дугаар заалтыг бас нэлээн сайн ярих шаардлагатай байхаа. Хэрвээ гаргавал онцгой татварын асуудлыг судалж шийдвэрлэх биш тодорхой хугацаа заагаад. Зайлшгүй шаардлагатай гэвэл тэр 36 гэдгээ хэлдэг юм уу. Тэгээд одоо тэр татварыг нь графикаар төлүүлэх ч гэдэг юм уу. Ингэж сайн хэлж өгөхгүй бол наадах чинь ерөнхийдөө утасны цаашаагаа хөврөх үүд хаалга нээгдэх юм биш биз дээ гэсэн би тийм болгоомжлол байна бас. 

Д.Тэрбишдагва: - Саяны асуултад Ж.Бат-Эрдэнэ гишүүн хариулъя. Т.Очирхүү зөвлөх нэмээд тодотгоод өгье. 

Ж.Бат-Эрдэнэ: - Энэ 36 тэрбум төгрөг гэдэг маань 2016 оны асуудал шүү дээ. Тэгэхээр энэ бид нарын ярьж байх явцад бол 2017 оны 01 сарын 01-нээс гээд явчихсан. Нэгдүгээрт. 

Хоёрдугаарт, 36 тэрбум төгрөгөө одоо 2016 ондоо төлөх бололцоогүй гээд ингээд оруулж ирсэн юм. Тийм болохоор энэ дээр магадгүй зүгээр түлшийг 2016 онд төлөх онцгой албан татварыг гэдэг үг үсэг оруулаад ингээд явчих бол бололцоотой юм болов уу гэж харж байгаа юм. 

Нөгөө талаар ер нь бол Монгол Орос хоёрын хоорондын харилцаан дээр одоо сүүлийн үед бол ер нь гагнаас болоод ингээд хамтрах үйл ажиллагаандаа ярих яриа, цаашдаа хамтран ажиллах юмны ганц л одоо гох дэгээ нь бол энэ Улаанбаатар төмөр зам маань болж байгаа шүү дээ. 

Тэгэхээр бид түрүүн Эрдэнэт үйлдвэрийн 49 хувь бол хувийн хэвшилд явсан. Нэг талдаа хувийн хэвшилд очно гэдэг маань бол зөв асуудал байх. Гэхдээ нөгөө талаас бол бас Оросын Холбооны Улстай холбогдож байдаг, ярьж байдаг, хамтарч ажиллаж байдаг салбар маань бол нэгээр хасагдаад явчихаж байгаа шүү дээ. Тийм болохоор бид нар онцгой үйл ажиллагаанд анхаарч энэ хэдэн асуудал дээр энэ Улаанбаатар төмөр зам дээр онцгой анхаарвал яасан юм бэ гэсэн ийм саналыг л оруулж ирж байгаа юм. 

Нөгөөтэйгүүр Д.Ганбат түрүүний. Д.Ганбат сайдын танилцуулга дотор том асуудлуудаа та ярьсан боловч яг эцэст нь магадгүй гишүүд анзаарч хараагүй юм уу. Ерөөсөө л энэ 5-хан асуудал дээр л голчихсон байсан шүү дээ. Тийм биз дээ. Танилцуулгаа явсан. Гэхдээ яг гол шийдвэрлэх асуудал нь бол энэ 5, 6 асуудал дээр л та оруулж ирсэн юм. Сайд оруулж ирсэн юм байхгүй юу даа. Тэгэхээр бид нар сайдын оруулж ирсэн онцгойлсон 5 асуудлын хүрээнд л асуудал маань ингээд бас яригдаад явж байгаа. 

Д.Тэрбишдагва: - Өөр тодруулах шаардлага байна уу? Болсон уу? За. Засвар хийх юм байна. Засвартайгаар хүлээж авъя. Найруулгын засвар байна. Л.Элдэв-Очир гишүүн. Саяын Байнгын хорооны ажлын албан дээр гишүүд саналаа хэлээд энийг найруулгаар хүлээгээд авчихъя. Тэгэх үү? Л.Элдэв-Очир гишүүн. 

Л.Элдэв-Очир: - Тэгэхээр тогтоолын төслийг бол одоо үндсэнд нь дэмжиж байна. Ингээд ямар ч байсан Эдийн засгийн байнгын хорооноос энэ тогтоолоо батлаад гаргая гэж бодож байгаа. Сая 2 дугаар асуудал дээр яригдчихлаа. Энийг их тодорхой зааж өгмөөр байгаа юм. 36 тэрбум төгрөгийн татвар ногдуулалт өнгөрсөн жил хийгдчихэж байгаа бол үүнийг чөлөөлөх асуудал бол байхгүй. График гаргаад төлөх асуудал л яригдаж байгаа юм байна шүү дээ. 

Тэгэхээр чөлөөлнө гэж, одоо хууль гарч байхад чөлөөлнө гэдэг асуудал. Тийм учраас энэ заалтаа тодорхой болгоё. Саяын нөгөө гишүүдийн хэлдэг дээр нэмээд. 36 тэрбум. Өнгөрсөн хугацааны, 2016 оны тэдээс тэдэн сарын хооронд үүссэн гэдгээр нь. 

Гуравдугаар заалт дээр мөн одоо бас оруулж өгөхөөр засвар байна. 10 жил гэж байгаа. Нийт энэ бетон дэр мод үйлдвэрлэхэд шаардлагатай модныхоо хэрэгцээний шоо метрээр ядаж гаргаад өгчихмөөр байгаа юм. Засгийн газарт учиргүй л нэг битүү хангах зорилгоор дэр мод үйлдвэрлэхэд зориулан ойгоос мод бэлтгэх зөвшөөрлийг сэргээх гэж байгаа юм. Ойгоос төчнөөн шоо метр куб модыг одоо бэлтгэх зөвшөөрлийг гэж тодотгож өгмөөр байгаа юм. 

Тэр 6 дээр бас л энэ Монгол Хятадын хоорондын энэ Экспорт, Импорт банкны зээлийг бас тоог нь тавиад тэгээд үүссэн нөхцөл байдлаа бас тодорхой болгоод. Ингээд тодорхой болгоод засаг руугаа өгчих юм бол их амар байхаа гэж бодож байгаа. Сүүлд нь одоо юу гэдэг юм засаг дээр очоод энэ тоонууд нь бас ямар ч болох юм билээ. Мэдээж та нөхөд бол тодорхой үндэслэл дээр, тоо баримт дээр тулгуурлаж хийж байгаа байх. Тэр тоонуудаа ажлын хэсэгт өгөөд энэ тогтоолын төсөл дээр тодорхой болгоод оруулчихъя гэсэн ийм саналтай байна. За баярлалаа. 

Д.Тэрбишдагва: - Д.Дамба-Очир гишүүн асуултаа асууя. 

Д.Дамба-Очир: - Би энэ нөгөө 10 мянган тонн вагоны хаягдал төмрийг экспортлох гээд байгаа байхгүй юу. Дарханы төмөрлөгийн үйлдвэр бол хаягдал төмөр дээр л ажилладаг шүү дээ. Бид нар яахаараа гадагш нь экспортолдог юм. Харин ч эсрэгээрээ импортоор авах л талын юм яригддаг шүү дээ. Хаягдал төмрийг бид Хятад руу ч юм уу, гадагш нь гаргана гэсэн ойлголт байхгүй шүү дээ. Монголын өнөөдрийн байж байгаа байдал. Тийм учраас энэ өгүүлбэрээ авч хаясан нь дээрээ. Хаягдал төмрийг. Дарханы төмөрлөгийн үйлдвэр тэр чигээрээ зогсох юм уу? Өөр бусад нь яах юм. Энэ чинь Дарханы төмөрлөгийн үйлдвэр бол яг Дарханы одоо юу гэдэг юм төмрийн хүдэр дээр ажиллаж байгаа юм байхгүй шүү дээ. Яг Дарханы төмөрлөгийн үйлдвэр бол хаягдал төмөр дээрээ ажилладаг шүү дээ. Түүхий эд нь. Нэгдүгээрт тийм санал байна. Асуух гэсэн юм. Тэгээд энийг больсон нь дээрээ. Юу гэж 10 мянган тонн вагон хаягдал төмрийг экспортод гаргах гээд. 

Хоёрдугаарт нь, надад нэг асуух юм байна. Энэ дулааны цахилгаан станцуудад вагон өгье гэж байгаа юм. Маргааш яг ийм маягаар ажиллаад эхлэх юм бол би бас Эрдэнэт үйлдвэрийн захирал байхдаа зэсийн баяжмалаа зөөдөг вагонтой больё гэж бодож байсан. Тийм байхаа. Д.Ганбатаа. Тийм ээ. Бид нар тэгж ярьдаг байсан. Гэх мэтчилэн аж ахуйн нэгж болгон өөрийн гэсэн вагонтой болоод ерөөсөө баяжмалуудаа юм уу, бүтээгдэхүүнүүдээ зөөдөг болж эхлэх юм бол төмөр зам байхгүй болно. Хүндэрнэ гэсэн үг. Монголын төмөр зам хүндэрнэ. 

Тийм учраас энэ эхлүүлэх гэж байгаа энэ станцуудын. Би одоо ойлгож байна л даа. Тэр нүүрсийг нь хямдруулах гээд энэ юмнуудыг нь бүгдийг нь ойлгож байгаа. Гэхдээ ерөөсөө энэ эхлэл нь тавигдах юм бол би буруу гэж ойлгоод байгаа. Буруу. Тэгвэл одоо бүгдээрээ маргааш нь бүтээгдэхүүнээ үйлдвэрлэж байгаа уул уурхайн компаниуд бүгдээрээ ерөөсөө өөр өөрийн гэсэн вагонтой болж авах юм байна л даа. Нэг 60 вагон юм уу, 100 вагон эргэлтэд оруулчихна шүү дээ. Наадах чинь. Тэгээд л явна шүү дээ. Тийм учраас энэ бол буруу л гэж би бодож байгаа. 

Гуравдугаарт нь, би нэг юм хэлэх гэсэн юм. Нэг юм хэлэх гэсэн юм. Энэ бол ер нь төмөр замынхан өөрсдөө их л эвгүй байдалд орохоор л юм хийгээд байгаа байхгүй юу. 

Гуравдугаарт нь, би нэг юм хэлье. Дэр модоор та нар хийж яах гээд байгаа юм бэ өнөөдөр. Тэртээ тэргүй та нар бетоноор дэр хийгээд л байгаа шүү дээ. Ер нь цаашдаа Монголын модыг байхгүй болгохын тулд Зүүн Хараа дээр ч юм уу, Баруун Хараа дээр ч юм уу нэг хэдэн аж ахуйн нэгжийг ажиллуулахын тулд энийг ер нь цаашдаа хийх нь буруу л гэж би хэлэх гээд байгаа юм. Яагаад гэвэл ерөөсөө та нар бетон үйлдвэрлэдэг үйлдвэртэй болсон шүү дээ. Тэрийгээ өргөжүүлэх. Энд тэндгүй нэмж хийх. Тэр нь хэрвээ хүчин чадал нь хүрдэггүй юм бол тэр бетон үйлдвэрлэх үйлдвэрийгээ л нэмэх асуудал ярина уу гэхээс биш мод ингээд тайрч эхэлнэ гэдэг бол дэмий. Би буруу гэж бодож байгаа. 

Тэгэхээр би. Байнгын хороон дарга. Би одоо энэ 3 заалт дээр гурвуулан дээр нь авч хаяяа гэж хэлэх гэж байгаа юм. Хасаа гэж хэлэх гэж байгаа юм. Ямар та нар тайлбар өгнө үү. Би ойлгож байна. Тайлбарууд өгнө. Гэхдээ энэ тайлбарууд нь бол үндэслэлгүй тайлбар. Ер нь цаашдаа бол дэмий гэж хэлэх гээд байгаа байхгүй юу. Одоо яах юм Болд Ерөө Төмрийнхөн одоо өөрсдөө та нар төмрийнхөө хүдрийг өөрсдийнхөө вагоноор зөөж эхлэх үү? Энэ болохгүй байхгүй юу. Энэ тэгэх юм бол маргааш ерөөсөө төмөр замынхан ердөөсөө болохоо байж эхэлнэ. Тийм учраас энэ ерөөсөө төмөр замынхан ерөөсөө болохгүй наадах чинь. Тийм учраас энийг больсон нь дээрээ. Энэ 3 заалтыг авч хаяа гэж хэлэх гээд байна. 

Д.Тэрбишдагва: - Асуултад хариулъя. Тэгэхдээ одоо яах вэ нэгэнтээ. Сая энэ асуултдаа зориулаад. Нэгд. Нөгөө талаасаа энэ Д.Дамба-Очир гишүүний түрүүний хурал энэ тэр дээр байсан шүү дээ. Энэ чинь одоо Дарханд 180 мянгаар зарах уу, урагшаа 700 мянгаар зарах уу гэхээр чинь эдийн засгийн хүндрэлтэй үед чинь энийг чинь ойлгомжтой юмыг ийм юм яриад хэрэггүй дээ. Та өөрөө тоог нь мэдэж байгаа учраас энэ бол. 

Дэр модны асуудал гэхэд бетон дэрийг хүрэлцээ байхгүй, хийж чадахгүй, хүчин чадал нь хүрэхгүй. Хүчин чадлыг нь хүртэл одоо энийг түр зуурын юм гаргая гээд түрүүний хурал дээр зөндөө ярьсан юмнуудыг ингэж асуудлыг задлаад байх шаардлагагүй. Одоо миний ярьсан юм нь дээр нэмж хариулбал хариул. Хариулахгүй бол шаардлага байхгүй. Би хариулна. За Б.Дэлгэрсайхан гишүүн ярь. Б.Дэлгэрсайхан гишүүний микрофоныг өгье. 

Б.Дэлгэрсайхан: - Д.Дамба-Очир гишүүн ээ. Ийм байхгүй юу. Бид нар Байнгын хорооны даргын хэлдэгээр өмнөх юм нь дээр маш дэлгэрэнгүй ярьсан. Өнөөдөр Дархан төмөрлөг хаалгаа бариад 2 жил болж байна. Тэгээд Дарханы төмөрлөг одоо юу гэж энэ төмөр замыг дарамталдаг вэ гэхээр та нар төмрөө өгвөл 180 төгрөгөөр л өг гэж байгаа байхгүй юу. 180 мянган төгрөгөөр. Тонныг нь. Гэтэл энэ чинь урагшаа гаргавал 700-гаас 800 мянган төгрөг болох гээд байна. Тэгж байж эд нар чинь энэ 10 мянган тонн хаягдал төмрийг гаргаад энэ онцгой татвар байдаг юм уу, энэ бусад асуудлаа шийдэх гэж л ингэж байгаа түр зуурын арга хэмжээ шүү дээ. 

Тэгээд энэ Дарханы төмөрлөг одоо ажиллахгүй 2 жил болчихоод байгаа энэ үйлдвэрт 180 мянган төгрөгөөр өгөөд хэзээ мөнгөө авах юм. Ахиад нэг өрийн сүлжээ үүснэ. 

Гуравдугаарт, та нэг юмыг буруу ойлгож байна. Энэ Оросын төмөр зам бүх вагоноо хувьд өгсөн шүү. Энэ маш зөв менежмент шүү. Манайх шиг ингэж бүх ачааг өөр дээрээ үүрдэг ийм төрийн өмчит байгууллага бол төр байхгүй. Яагаад би энийг хэлж байна вэ гэхээр зэрэг төмөр замын одоо ирээдүйд бол гол үүрэг бол зам дээгүүрээ энэ вагоныг явуулаад л мөнгөө аваад сууж байх ёстой, үүрэгтэй газар. Гол зам нь улсынх байх ёстой. Төмөр зам энэ вагонууд болоод цаашилбал энэ зүтгүүр энэ тэр бүгд хувьд очиж байж наадах чинь жинхэнэ утгаараа зах зээлийнхээ жамаар ажиллана уу гэхээс биш. Эд нар өөрсдөө вагон байхгүй ямар мөнгөөрөө вагон авах юм. Хувийнхан харин өнөөдөр мөнгөтэй байгаад вагон авъя гэж байгаа бол авхуулах нь бид нар зөв шүү дээ. Хөхиүлэн дэмжээд авхуулах ёстой шүү дээ. Тэгж байж наадах чинь хувийнхан ч нэгдүгээрт өөрсдөө тээврээ хямд хийлгэхийг бодно. 

Хоёрдугаарт, Орос өөрөө вагон болоод вагон засварын бүх үйлдвэрүүдээ хувьд өгсөн гэдгийг анхаараарай. Ганцхан манайхыг зориудаар ингээд байгаа шүү. Энэ юу хэлж байна вэ гэхээр манайхыг цаад утгаараа төмөр замыг сөгдүүлэх гэж ийм бодлого яваад байгаа учраас та маш буруу ойлголттой байна шүү. Энийг зөв ойлгоорой. 

Д.Тэрбишдагва: - За гишүүд асуулт асууж, үг хэллээ. Одоо тогтоолынхоо төслийн томьёоллыг. Д.Дамба-Очир гишүүн ээ. Төмөр замын салбарын талаар чиглэл өгөх тухай Байнгын хорооны тогтоолын төслийг баталъя гэсэн томьёоллоор санал хураая. Энийг зарчмын хувьд нь дэмжээд найруулгыг гишүүдийн хэлсэн санал. Д.Дамба-Очир гишүүн ээ. Энэ санал хурааж байна. За санал хураалт. 

13 гишүүн оролцож, 9 гишүүн дэмжлээ. Тогтоол батлагдлаа. 

Ажлын хэсгийнхэнд баярлалаа. Их сайн ажилласан байна. Саяны гишүүдийн хэлсэн саналыг тусгаад найруулгыг тусгахыг ажлын хэсэг, Байнгын хорооныхонд даалгаж байна. Баярлалаа. 
Гурав. Санхүүгийн зохицуулах хорооны орон тооны бус гишүүнд нэр дэвшүүлэх, чөлөөлөх тухай

Дараагийн асуудалдаа оръё. Дараагийн асуудал байгаа шүү. Ганцхан асуудал. Энэ Санхүүгийн зохицуулах хорооны орон тооны бус гишүүнийг томилох тухай. Санхүүгийн зохицуулах хорооны эрх зүйн байдлын тухай хуулийн 11.2 дахь хэсэгт заасны дагуу Санхүүгийн зохицуулах хорооны гишүүнд нэр дэвшүүлсэн талаархи Сангийн дэд сайдын танилцуулгыг сонсъё. Сангийн дэд сайд танилцуулгаа хийе. 4 номерын микрофоныг. 

Х.Булгантуяа: - Эдийн засгийн байнгын хорооны дарга, эрхэм гишүүд ээ, 

Санхүүгийн зохицуулах хорооны эрх зүйн байдлын тухай хуулийн Арван нэгдүгээр зүйлийн 11.2 дахь хэсэгт хорооны гишүүнд санхүүгийн асуудал эрхэлсэн Засгийн газрын гишүүн нэг хүний нэр дэвшүүлж, Улсын Их Хурлаас томилно гэж заасныг үндэслэн 2016 оны 11 дүгээр сарын 17-ны өдрийн 7-1/6926 тоот бичгээр Санхүүгийн зохицуулах хорооны гишүүнд Сангийн яамны Санхүүгийн зах зээл, даатгалын хэлтсийн дарга Нямандэлэг овогтой Мандуулыг дэвшүүлж байна.

Н.Мандуул нь 1983 онд Улаанбаатар хотод төрсөн. Санхүүч, эдийн засагч мэргэжилтэй. 2000 онд нийслэлийн 10 жилийн 1 дүгээр дунд сургууль, 2003-2007 онд Болгар Улс дахь Америкийн их сургуулийг эдийн засагч, нягтлан бодогч мэргэжлээр, 2012-2014 онд Америкийн Нэгдсэн Улсын Бостон хот дахь Брендайз /Brandeis University/ их сургуулийг Бизнесийн удирдлагын магистрийн зэргээр тус тус суралцаж төгссөн. 

Н.Мандуул нь 2007 онд Сангийн яамны Төсвийн нэгтгэлийн хэлтсээс ажлын гараагаа эхэлсэн. 2014 оноос өнөөг хүртэл Санхүүгийн зах зээл, даатгалын хэлтсийн даргаар тус тус ажиллаж байгаа. 

Энэ хугацаандаа Төсвийн бодлогын шинэчлэлийн хүрээнд Төсвийн тогтвортой байдлын тухай хууль, Төсвийн тухай хуулийн шинэчилсэн найруулгыг хамтран боловсруулж батлуулсан. Олон улсын санхүүгийн зах зээлийн хүнд нөхцөлд Засгийн газрын гадаад үнэт цаасыг амжилттай гаргаж арилжааны нөхцөлтэй санхүүгийн эх үүсвэр татах хэлэлцээрийг удаа дараа амжилттай зохион байгуулалцаж явсан. 

Мөн банк, санхүүгийн салбарт авч хэрэгжүүлэх дунд хугацааны бодлого, үндсэн чиглэл, хамтын ажиллагааны төсөл, хөтөлбөрүүд, тэдгээрийн эдийн засгийн үндэслэл, тооцоо, судалгаа, гэрээ хэлэлцээрүүдийг боловсруулж хэрэгжүүлэх энэ ажлыг зохион байгуулалцаж  явж байгаа. 

Н.Мандуул нь санхүүгийн салбарт үр бүтээлтэй ажиллаж байгаа туршлагатай мэргэшсэн төрийн албан хаагч тул Санхүүгийн зохицуулах хорооны орон тооны бус гишүүнд томилуулахаар нэрийг нь дэвшүүлж байна. Хэлэлцэн шийдвэрлэж өгөхийг хүсье. 

Д.Тэрбишдагва: - Х.Булгантуяа сайдад баярлалаа. Одоо Улсын Их Хурлын чуулганы хуралдааны дэгийн тухай хуулийн 45.4-т заасны дагуу Сангийн сайдын танилцуулга болон нэр дэвшигчээс асуух асуулт, үг хэлэх гишүүдийг бүртгэж авъя. Асуух асуулттай үг хэлэх гишүүд байна уу? Б.Дэлгэрсайхан гишүүн асууя. Б.Дэлгэрсайхан гишүүнээр асуултыг дуусгалаа. 

Б.Дэлгэрсайхан: - Сангийн дэд сайдаас нэг ийм юм асуух гэсэн юм. Энэ Дорноговийн Замын-Үүдэд 3 дугаар сургууль ашиглалтад энэ 12 сард орох байгаа юм. 

Д.Тэрбишдагва: - Хэлэлцэх асуудалтай холбогдуулж асууя. Энд марзганахаа болъё ер нь. 

Санхүүгийн зохицуулах хорооны орон тооны бус гишүүн Н.Мандуулыг дэвшүүлж байгаа юм байна. Н.Мандуулд би хоёр гурван зүйлийг л хэлчихье. Н.Мандуул залуу хүн. Сая танилцуулгад орж ирлээ. 

Энэ Санхүүгийн зохицуулах хорооны үйл ажиллагаа, ялангуяа өнөөдөр Эдийн засгийн хямралын үед энэ хөрөнгийн зах зээлийн үйл ажиллагаа маш чухал шүү. Чи бүхэл бүтэн Сангийн яамыг төлөөлж байгаа. Хэлтсийн дарга. Уг нь Сангийн яамнаас өшөө өндөр албан тушаалын хүн орж ирэх юм бол төлөөлөл нь илүү байдаг. Тийм учраас Сангийн яамныхан чамайг одоо өөрийг чинь бол яг энэ чиглэлээр өндөр мэдлэг чадвартай хүн гэж байгаа учраас оруулж ирж байна гэж ингэж ойлгож байгаа. 

Тийм учраас Санхүүгийн зах зээлийг өргөжүүлэхэд, ялангуяа өнөөдөр одоо нийт санхүүгийн зах зээлийн гэдэг юм уу, мөнгөний 96-гаас 98 хувь нь бол зөвхөн арилжааны банкаар явж байгаа ийм үед маш чухал үүрэг рольтой. Сангийн яамны дуу хоолой тэнд чухал гарах ёстой шүү. Тийм учраас мэргэжлийн хүний хувьд. За мэргэжил дээрээ өсч яваа залуугийн хувьд дэмжиж байна. Тэгэхдээ Сангийн яамныхан энэ залуугийнхаа. Нэгэнтээ та нар нэрийг нь дэвшүүлсэн бол хэлж ярьж байгаа асуудлыг нь, тэр дээр тавигдаж байгаа асуудлыг нь Сангийн яамныхан өөрсдөө сайн дэмжиж яваарай гэж ингэж хэлмээр байна. 

Ингээд дэгийн тухай хуулийн 45.6-д заасны дагуу Санхүүгийн зохицуулах хорооны орон тооны бус гишүүнээр Нямандэлэгийн Мандуулыг нэр дэвшүүлэх талаархи Сангийн сайдын саналыг дэмжье гэсэн томьёоллоор санал хурааж байна. 

13 гишүүн оролцож, 13 гишүүн дэмжиж Нямандэлэгийн Мандуулыг Санхүүгийн зохицуулах хорооны орон тооны бус гишүүнээр томилох саналыг дэмжлээ. 

Одоо бүрэн эрхийн хугацаа нь дуусгавар болсонтой холбогдуулан Жалцангийн Цэдэнрагчааг тус хорооны орон тооны бус гишүүний үүрэгт ажлаас чөлөөлөхийг дэмжье гэсэн томьёоллоор санал хураая. 

13 гишүүн оролцож, 10 гишүүн дэмжиж санал дэмжигдлээ. 

Байнгын хорооны санал, дүгнэлтийг чуулганы нэгдсэн хуралдаанд хэн танилцуулах вэ? Б.Ундармаа гишүүн танилцуулъя. Б.Ундармаа гишүүнийг томилж байна. 

За баярлалаа Та бүгдэд. Өнөөдрийн хэлэлцэх асуудал дууслаа. Идэвхтэй оролцсон гишүүддээ баярлалаа. 

Хуралдаан 3 цаг 00 минут үргэлжилж, 13 цаг 05 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

